
ᕿᓚᓗᒐᒐᒃᓴᑦ ᐅᖃᐅᔾᔨᒋᐊᕈᑎᑦ ᑲᓇᖕᓇᖓᓂ ᐱᓇᖕᓇᖓᓂᓪᓗ ᑕᓯᐅᔭᕐᔪᐊᑉ ᖃᑯᖅᑕᖅ ᕿᓚᓗᒐᖏᓐᓄᑦ 
(DELPHINAPTERUS LEUCAS) 

ᕿᓚᓗᒐᐃᑦ (Delphinapterus Leucas). ᐊᔾᔨᓕᐅᕆᔪᖅ 
ᕕ. ᓚᓵᔾ (ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ ) 

 

 
ᐊᔾᔨᓐᖑᐊᖅ 1. ᓄᓇᓐᖑᐊᖅ ᖃᑯᖅᑕᑦ ᕿᓚᓗᒐᐃᑦ  ᑕᓯᐅᔭᕐᔪᐊᕐᒥ 
ᐊᒻᒪᓗ ᐃᑭᕋᓴᖓᓂ ᕿᑭᖅᑖᓗᑉ ᑯᐸᐃᓪᓗ ᐊᑯᓐᓂᐊᓂ. ᓄᓇᕗᑦ 
ᓄᓇᕗᑦ ᓄᓇᓕᖏᑦ ᐊᑎᖏᓪᓗ ᑕᐃᔭᐅᓯᒪᔪᑦ ᓄᓇᓐᖑᐊᒥ. 

ᐃᓗᓕᖏᑦ 
ᕿᓚᓗᒐᐃᑦ ᖃᑯᖅᑕᑦ (Delphinapterus leucas) ᓇᓂᔭᐅᔪᓐᓇᖅᐳᑦ ᐊᐅᔭᒃᑯᑦ ᓯᒡᔭᖓᓂ ᑕᓯᐅᔭᕐᔪᐊᑉ ᐊᒻᒪᓗ ᔭᐃᒻᔅ ᐸᐃᑉ ᐊᒻᒪᓗ 
ᐊᖔᕙᒥ (ᐊᔾᔨᓐᖑᐊᖅ 1). ᑎᓴᒪᐃᓕᖅᑲᖓᔪᓂᒃ ᕿᓚᓗᒐᕐᓂᒃ ᓇᓗᓇᐃᖅᓯᓯᒪᓕᖅᑐᑦ ᐊᐅᔭᒃᑯᑦ ᑲᑎᓐᖓᔪᓂᒃ ᑕᐅᕙᓂ ᐊᔾᔨᒌᖏᑦᑐᓄᑦ 
ᓇᕈᓇᖕᓂᖃᖅᑐᑦ ᐊᖅᑯᓵᖅᑕᖅᑕᖏᑦ. ᑲᓇᖕᓇᖓᓂ ᑕᓯᐅᔭᕐᔪᐊᑉ ᑲᖏᖅᓱᐊᓗᒃ (EHB) ᐊᒻᒪᓗ ᐱᖓᖕᓇᖓᓃᑦᑐᑦ ᑕᓯᐅᔭᕐᔪᐊᑉ 
(WHB) ᕿᓚᓗᒐᐃᑦ ᐅᑮᖃᑦᑕᖅᓱᒋᔭᐅᓚᐅᖅᑐᑦ ᐃᑭᕋᓴᖓᓂ ᕼᐊᓴᓐ ᓯᑐᕋᐃᑦ ᐊᑯᓐᓂᐊᓂ ᕿᑭᖅᑖᓘᑉ ᐊᒻᒪᓗ ᑯᐃᐸᐃᑉ ᐊᒻᒪᓗ 
ᓛᐸᑐᐊ ᐃᑭᕋᓴᖓᓂ, ᐊᒻᒪ ᑲᑎᓐᖓᓪᓗᑎᒃ ᓅᖃᑦᑕᕋᓱᒋᔭᐅᓚᐅᖅᑐᑦ ᐊᖅᑯᓵᖅᑕᐅᓪᓗᓂ ᕼᐊᓴᓐ ᓯᑐᕋᐃᑦ ᐃᑭᕋᓴᖓ 
ᑕᐅᕗᓐᖓᐅᓪᓗᑎᒃ ᑕᐅᓯᐅᔭᕐᔪᐊᕐᒧᑦ ᐊᐅᔭᒃᒧᑦ ᓇᔪᕆᐊᖅᑐᕆᔭᐅᕙᓚᐅᖅᑐᑦ.  ᐊᖔᕙ ᑕᓯᐅᔭᕐᔪᐊᖓᓃᑦᑐᑦ (UB) ᖃᓂᓐᓂᖅᓴᐅᔪᖅ 
ᐊᑯᑎᖓᑦ ᐅᑮᕕᖓᓄᓐᖓᐅᔪᖅ ᐊᓯᖏᑦᑕᐅᖅ ᑕᓯᐅᔭᕐᔪᐊᑉ ᕿᓚᓗᒐᖏᑦ ᐅᑮᖃᑦᑕᕐᒥᔪᑦ ᑕᐅᕙᓂ ᐊᒻᒪ ᐊᐅᔭᒃᑯᑦ ᐊᖔᕙ 
ᑕᓯᐅᔭᕐᔪᐊᖓᓃᑉᐸᒃᑐᑦ. ᐃᓛᒃᑯᖓᓪᓗᑎᒃ, “ᓄᒃᑕᖏᑦᑐᑦ” ᕿᓚᓗᒐᕐᓂᒃ ᓇᓂᓯᓯᒪᓕᖅᑐᑦ ᔭᐃᒻᔅ ᐸᐃᒥ (JB). ᑖᒃᑯᐊ ᕿᓚᓗᒐᐃᑦ 
ᐅᑮᖃᑦᑕᖅᐸᓪᓚᐃᔪᑦ ᓯᖁᖃᖅᑐᒥ ᓯᖁᑦᑎᖅᓯᒪᔪᒥ ᔭᐃᒻᔅ ᐸᐃ ᐊᒻᒪᓗ ᕼᐊᓴᓐ ᐸᐃ ᑕᓯᐅᔭᕐᔪᐊᖓ ᑲᑎᓐᓂᖓᓂ.  ᐊᕐᕌᒍᐊᓂ 2004, 
ᐊᑦᑕᕆᔭᐅᓕᖅᑐᓄᑦ ᑲᑎᒪᔨᕋᓛᑦ (COSEWIC) ᐊᑐᓕᖁᔭᓕᐅᓚᐅᖅᑐᑦ ᐱᓇᖕᓇᖓᓂ ᑕᐅᓯᐅᔭᕐᔪᐊᑉ ᕿᓚᓗᒐᖏᑦ 
ᑎᑎᕋᖅᑕᐅᖁᓪᓗᒋᑦ ᐱᑐᐃᓐᓇᐅᖏᑦᑐᒃᑯᑦ ᐃᓱᒫᓗᒍᑕᐅᓂᖏᓐᓂᒃ ᐊᒻᒪᓗ ᑕᒪᕐᒥᒃ ᑲᓇᖕᓇᖓᓂ ᑕᓯᐅᔭᕐᔪᐊᑉ ᐊᒻᒪᓗ ᐊᖔᕙᒥ 
ᕿᓚᓗᒐᖏᑦ ᑎᑎᕋᖅᑕᐅᒪᖁᓪᓗᒋᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᑎᑎᕋᖅᑕᐅᒪᕕᖓᓐᓂ.   ᔭᐃᒻᔅ ᐸᐃᒥ ᕿᓚᓗᖓᖏᑦ ᓱᓕ 
ᕿᒥᕐᕈᓇᒃᑕᐅᓚᐅᖏᑦᑐᑦ ᑲᑎᒪᔨᕋᓛᖏᓐᓄᑦ ᑲᓇᑕᒥ ᓄᖑᓐᓂᐊᖅᑐᒋᔭᐅᓕᖅᑐᑦ ᐆᒪᔪᑦ ᑲᒪᔪᓄᑦ ᐊᑦᑕᕆᔭᐅᓕᖅᑐᓄᑦ 
ᑲᑎᒪᔨᕋᓛᑦᓂᑦ. 
ᐃᓄᐃᑦ ᓂᕿᒃᓴᒥᖕᓂᒃ ᕿᓚᓗᒐᕋᓱᐊᖃᑦᑕᖅᑐᑦ ᑲᓇᖕᓇᖓᓂ, ᐱᖓᖕᓇᖓᓂᓗ ᐊᒻᒪᓗ ᐅᐊᖕᓇᖓᓂ ᓯᒡᔭᖓᑕ ᕼᐊᑦᓴᓐ ᐸᐃ 
ᑕᓯᐅᔭᕐᔪᐊᖓᑕ, ᖃᓂᒋᔭᖓᓂ ᓴᓂᑭᓗᐊᑉ ᕿᑭᖅᑕᖏᑕ, ᑕᐅᕘᓇ ᕼᐊᓴᓐ ᓯᑐᕋᐃᑦ ᐃᑭᕋᓴᖏᑎᒍᑦ ᐊᒻᒪᓗ ᐃᓚᖓᒍᑦ ᑲᓇᖕᓇᖓᓂ 
ᕼᐊᑦᓴᓐ ᐸᐃ ᑕᐅᓯᐅᔭᕐᔪᐊᖓᓂ ᓄᓇᖃᖅᑐᑦ ᕿᓚᓗᒐᖅᑕᐅᒐᓱᐊᖅᑐᑦ.  ᒫᓐᓇᐅᔪᖅ ᒪᓕᒐᖃᖏᑦᑐᑦ ᓂᕿᒃᓴᕆᓂᐊᕐᓗᒋᑦ 
ᕿᓚᓗᒐᖅᑕᐅᔪᓐᓇᖅᑐᑦ ᐱᖓᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓂ.  ᐊᖑᓇᓱᐊᖅᐸᒃᑐᑯᑦ ᓄᓇᕗᒥᐅᑕᑦ ᓄᓇᓕᖓᑦ ᓴᓂᑭᓗᐊᖅ, 

ᓴᓂᑭᓗᐊᓪᓗᕿ ᑭᖅᑕᖏᓐᓂ, ᑭᒡᓕᓕᐅᕆᓯᒪᔪᑦ ᓄᓇᓕᑦ ᐊᖏᖃᑎᒌᒍᑎᖏᑎᒍᑦ ᕿᓚᓗᒐᕋᓱᐊᕐᓂᐊᖏᓐᓂᖏᓐᓂᒃ ᐊᑯᓐᓂᐊᓂ ᔪᓚᐃ 
15 ᐊᒻᒪᓗ ᓯᑎᐱᕆ 30, ᑕᐃᑦᓱᒪᓂ ᕿᓚᓗᒐᖏᑦ ᑲᓇᖕᓇᖓᓂ ᑕᓯᐅᔭᕐᔪᐊᑉ ᑕᐃᑲᓃᑎᓪᓗᒋᑦ. 
ᕿᓚᓗᒐᕋᓱᐊᕐᓂᖏᑦ ᓄᓇᕕᒃ ᒪᓕᒐᖃᖅᑎᑕᐅᔪᑦ ᐊᔾᔨᒌᖏᑦᑐᓂᒃ ᒪᑐᒪᕕᖃᖅᑎᑕᐅᓪᓗᑎᒃ, ᐊᒻᒪᓗ ᐊᕐᕌᒍᑦ ᐃᓗᐊᓂ 
ᐊᒡᒍᖅᑐᖅᓯᒪᓂᕐᒥᓐᖔᖅᑐᑦ ᑭᓚᓗᒐᕈᓐᓇᕐᕕᖃᐅᖅᑎᑕᐅᓪᓗᑎᒃ. ᕿᓚᓗᒐᕋᓱᐊᕐᓂᖏᑦ ᑲᓇᖕᓇᖓᓂᓐᖔᖅᑐᓂᒃ ᑕᓯᐅᔭᕐᔪᐊᑉ 
ᓄᓇᖃᖅᑐᑦ ᓄᓇᕕᖕᒥ ᒫᓐᓇᐅᔪᖅ ᒥᐊᓂᖅᓯᔾᔪᑎᖃᖅᑐᑦ ᐊᕐᕌᒍᓄᑦ ᐱᖓᓱᓄᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᑦ ᓴᓇᔭᐅᓚᐅᖅᑐᑦ 
ᐊᑐᖅᑕᐅᓪᓗᑎᒃ ᓄᓇᕕᖕᒥ ᐃᒪᕐᒥᐅᑕᓄᑦ ᐆᒪᔪᓕᕆᔨᑦ ᑲᑎᒪᔨᖏᓐᓄᑦ ᐊᕐᕌᒍᐊᓂ 2014, ᑖᒃᑯᐊ ᐊᖏᕈᑎᑦ ᐃᓱᓕᕝᕕᒃᓴᖃᖅᑐᑦ 
ᔮᓐᓄᐊᕆ 31, 2017-ᒥ.  ᐃᒪᕐᒥᐅᑕᕋᓱᐊᕐᓂᕐᒧᑦ ᒪᓕᒐᕋᓛᖏᑦ ᒪᑐᓯᖃᑦᑕᕐᒥᔪᑦ ᕿᓚᓗᒐᕋᓱᐊᕐᓂᕐᒥᒃ ᑕᐅᕙᓂ ᐊᖓᕙ 
ᑕᓯᐅᔭᕐᔪᐊᖓᓂ ᐊᒻᒪᓗ ᑲᓇᖕᓇᖓᓂ ᑕᓯᐅᔭᕐᔪᐊᑉ ᑲᖏᖅᓱᐊᓗᒃ. 
ᐋᒡᒌᓯ 2015-ᖑᑎᓪᓗᒍ, ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ ᖃᖓᑕᓲᒃᑯᑦ ᓈᓴᐃᓚᐅᖅᑐᑦ ᐱᖓᖕᓇᖓᓂ ᑕᓯᐅᔭᕐᔪᐊᑉ 
ᕿᓚᓗᒐᖏᓐᓂᒃ ᐊᒻᒪᓗ ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓂᒃ. ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ 
ᐃᒪᕐᒥᐅᑕᓕᕆᔨᖁᑎᖏᑦ ᑐᒃᓯᕋᖅᓯᒪᓕᖅᑐᑦ ᑭᒡᓕᓯᓂᐊᖅᑎᓄᑦ ᐅᖃᐅᔾᔭᐅᒋᐊᕈᒪᓪᓗᑎᒃ ᐅᓄᕐᓂᕆᔭᖏᓐᓄᑦ ᒥᒃᓴᐅᓴᒃᓯᓯᒪᓗᑎᒃ ᐊᒻᒪᓗ 
ᖃᓄᖅ ᐅᓄᖅᑎᒋᔪᓂᒃ ᓄᖑᑦᑎᕙᓪᓕᐊᖏᓪᓗᑎᒃ ᕿᓚᓗᒐᕋᓱᐊᕈᓐᓇᕐᒪᖔᑕ ᐊᑐᓕᖁᔭᓕᐅᖅᓯᒪᓪᓗᑎᒃ ᐊᑐᖅᑕᐅᓂᐊᖅᑐᓂᒃ 
ᐱᖓᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓄᑦ ᐊᒻᒪᓗ ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓄᑦ.  
ᐱᓗᐊᖅᑐᒥᒃ:  

1. ᕿᒥᕐᕈᓗᑎᒃ 2015-ᒥ ᖃᖓᑕᓲᒃᑯᑦ ᓈᓴᐃᔾᔪᓯᐅᓚᐅᖅᑐᓂᒃ ᐊᒻᒪᓗ ᖃᐅᔨᔭᐅᓂᑯᓂᒃ ᖃᐅᔨᓴᖅᑕᐅᑎᓪᓗᒋᑦ ᐱᖓᖕᓇᖓᓂ 
ᑕᓯᐅᔭᕐᔪᐊᑉ, ᑲᓇᖕᓇᖓᓂ ᑕᓯᐅᔭᕐᔪᐊᑉ ᑲᖏᖅᓱᐊᓗᒃ, ᔭᐃᒻᔅ ᐸᐃ ᐊᒻᒪᓗ ᐊᖔᕙ ᕿᓚᓗᒐᖏᑦ.  ᐊᒻᒪ ᒥᒃᓴᐅᓴᒃᑕᐅᓯᒪᓂᑯᑦ 
ᐅᓄᕐᓂᖏᓐᓄᑦ. 

2. ᖃᐅᔨᒋᐊᕐᓗᒋᑦ ᐅᓄᕐᓂᖏᑦ ᓄᖑᑦᓯᕙᓪᓕᐊᖏᓪᓗᑎᒃ ᕿᓚᓗᒐᖅᑕᐅᔪᓐᓇᖅᑐᑦ ᐱᖓᖕᓇᖓᓂ ᑕᓯᐅᔭᕐᔪᐊᑉ 
ᕿᓚᓗᒐᖏᓐᓂᑦ. 

3. ᕿᒥᕐᕈᓗᒋᑦ ᐅᓄᕐᓂᖏᓐᓄᑦ ᖃᐅᔨᓴᐃᔾᔪᑎᓄᑦ ᐃᔾᔪᐊᒐᒃᓴᑦ ᐊᑐᖅᑕᐅᔪᓐᓇᖅᑐᑦ ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓄ 
ᐊᒻᒪ ᑐᓂᓯᓗᑎᒃ ᐅᖃᐅᔾᔨᖏᐊᕈᑎᒥᒃ ᓄᖑᑦᓯᕙᓪᓕᐊᖏᓪᓗᑎᒃ ᕿᓚᓗᒐᖅᑕᐅᔪᓐᓇᖅᑐᑦ ᐋᖅᑭᓯᒪᓂᕆᔪᓐᓇᖅᑕᖓᓂᒃ.  

4.  ᓈᒻᒪᒃᐸᑦ ᐊᒻᒪ ᐊᔪᕐᓇᖏᑉᐸᑦ ᑮᓇᐅᔭᑎᒍᑦ, ᕿᒥᕐᕈᓗᑎᒃ ᐅᓄᕐᓂᖏᓐᓄᑦ ᐃᔾᔪᐊᒐᒃᓴᓕᐊᖑᓯᒪᔪᓂᑦ ᖃᐅᔨᔭᐅᔪᓂᒃ 
ᐱᖃᓯᐅᑎᔭᐅᓯᒪᓗᑎᒃ ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᑕ ᐊᒻᒪᓗ ᐱᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᑕ 
ᐅᓄᕐᓂᖏᓐᓄᑦ ᓈᓴᖅᑕᐅᓯᒪᓂᑯᓄᑦ ᑐᓴᒐᒃᓴᑦ.  

ᓇᐃᓈᖅᓯᒪᔪᖅ 

• ᖃᖓᑕᓲᒃᑯᑦ ᓈᓴᐃᓂᐅᔪᖅ ᐋᖅᑭᒡᑕᐅᓯᒪᓚᐅᖅᑐᖅ ᒥᒃᓴᐅᓴᒃᓯᖁᓪᓗᒋᑦ ᕿᓚᓗᒐᑦ ᐅᓄᕐᓂᕆᔭᖏᓐᓂᒃ ᕼᐊᓴᓐ ᑕᓯᐅᔭᕐᔪᐊᖓᓂ, 
ᔭᐃᒻᔅ ᐸᐃᒥ ᐊᒻᒪᓗ ᐊᖔᕙ ᑕᓯᐅᔭᕐᔪᐊᖓᓂ ᓈᓴᐃᓂᖃᓚᐅᖅᓯᒪᔪᑦ ᐋᒡᒌᓯ 2015-ᖑᑎᓪᓗᒍ.  ᓈᓴᐃᔭᕇᕋᒥᒃ 
ᕿᓚᓗᒐᖃᕐᓂᖃᓚᐅᖅᑐᑦ ᐅᓄᖅᑐᓂᒃ ᑕᓯᐅᔭᖏᑦ ᐅᑯᐊ ᓂᐅᓴᓐ, ᓲᑦᓯᐅ ᐊᒻᒪᓗ ᓯᐅ ᑰᒃ ᐃᒃᑲᑦᑐᔮᖑᓂᖏᓐᓂᒃ ᐱᓇᖕᓇᖓᓂ 
ᕼᐊᓴᓐ ᐸᐃ ᑕᓯᐅᔭᕐᔪᐊᖓᑕ, ᔭᐃᒻᔅ ᐸᐃᒥ, ᐊᒻᒪᓗ ᑲᓇᖕᓇᖓᓂ ᕼᐊᑦᓴᓐ ᐸᐃ ᑕᓯᐅᔭᕐᔪᐊᖓᓂ.  
ᓯᓚᑦᑎᐊᕙᐅᓐᖏᑲᑕᖕᓂᖓᓄᑦ ᓈᓴᐃᔪᓐᓇᖅᓯᓚᐅᖏᑦᑐ ᐅᐊᖕᓇᖓᑕ ᐱᓇᖕᓇᖓᓄ ᑲᖏᖅᓱᐊᓗᒃ, ᐋᓐᑎᐅᕆᐅᓪ ᓯᒡᔭᖓᓂ 
ᐊᒻᒪᓗ ᐊᖓᕙ. 

• ᐊᖔᕙ ᓈᓴᐃᕕᐅᓚᐅᖏᒃᑲᓗᐊᖅᑎᓪᓗᒍ, ᕿᓚᓗᒐᓂᒃ ᓇᓂᓯᕕᐅᔪᖃᓚᐅᓐᖏᑦᑐᖅ ᖃᖓᑕᓪᓗᑎᒃ ᐊᕐᕌᒍᓂ 1985, 1993, 
2001 ᐊᒻᒪᓗ 2008. ᑖᓐᓇ ᓇᓗᓇᐃᖅᓯᔪᖅ ᐃᒻᒪᖄ ᕿᓚᓗᒐᖃᕐᓂᖓᓂᒃ ᑐᖔᓂ 100 ᐅᓄᕐᓂᖃᖅᑐᑦ. 

• ᖃᖓᑕᓲᒃᑯᑦ ᓈᓴᐃᑎᓪᓗᒋᑦ ᒥᒃᓴᐅᓴᒃᑕᐅᓯᒪᔪᑦ ᐅᓄᕐᓂᖏᓐᓄᑦ, ᐱᖃᓯᐅᔾᔨᓯᒪᕗᑦ ᐊᖅᑲᐅᒪᔪᓂᒃ, ᐃᒪᓐᓇᐃᑦᑑᓚᐅᖅᑐᑦ 
54,500, 10,600 ᐊᒻᒪᓗ 3,800 (0-ᖑᖅᑕᐅᓯᒪᔪᖅ ᖃᓂᒃᓴᕐᓂᖅᐹᖑᔪ 100-ᒧᑦ) ᐱᓇᖕᓇᖓᓄᑦ ᑕᓯᐅᔭᕐᔪᐊᑉ, ᔭᐃᒻᔅ ᐸᐃ 
ᐊᒻᒪᓗ ᑲᓇᖕᓇᖓᓂ ᑕᓯᐅᔭᕐᔪᐊᑉ ᑕᐃᒪᓐᓇ ᐋᖅᑭᒡᓯᒪᓪᓗᑎᒃ.  

• ᐊᐅᖏᑎᒍᑦ ᖃᐅᔨᓴᖅᑕᐅᓯᒪᔪᑦ ᓇᓗᓇᐃᖅᓯᓯᒪᔪᑦ ᐃᓚᖏᑦ ᑲᓇᖕᓇᖓᓂ ᑕᓯᐅᔭᕐᔪᐊᑉ ᑲᖏᖅᓱᐊᓗᒃ ᐱᔭᐅᒐᓱᐊᖃᑦᑕᖅᑐᑦ 
ᓄᓇᕕᖕᒥᐅᓄᑦ ᐊᒻᒪᓗ ᓄᓇᕗᑦ ᓄᓇᓕᖁᑎᖏᓐᓄᑦ ᓴᓂᑭᓗᐊᕐᒧᑦ ᐊᔾᔨᒌᒍᓐᓃᖅᑕᕐᒪᑕ ᐊᒻᒪᓗ ᐊᕐᕌᒍᑉ ᐃᓗᐊᓂ ᐊᔾᔨᒌᒃᐸᒐᑎᒃ. 



ᑯᐸᐃᒡᒥ ᐊᒻᒪ ᑲᓇᑕᑉ ᕿᑎᐊᓂ ᐅᑭᐅᖅᑕᖅᑐᕐᓗ 
ᕿᓚᓗᒐᒐᒃᓴᓄᑦ ᐅᖃᐅᔾᔨᒋᐊᕈᑦ ᑲᓇᖕᓇᖓᓂ 
ᐱᓇᖕᓇᖓᓂᓗ ᑕᓯᐅᔭᕐᔪᐊᑉ ᕿᓚᓗᒐᖏᓐᓂᑦ 

 

3 

• ᖃᐅᔨᓇᓱᓚᐅᖅᖢᑕ ᑐᓗᖅᑕᐅᔪᖃᕐᓂᕐᒪᖔᑦ ᐊᒻᒪᓗ ᐊᓯᐅᔪᑦ, ᐊᕐᕌᒍᑕᒫᑦ ᐅᓂᒃᑳᑦ ᕿᓚᓗᒐᖅᑕᐅᔪᓂᒃ 88, 68 ᐊᒻᒪᓗ 43 
ᑲᓇᖕᓇᖓᓂ ᑕᓯᐅᔭᕐᔪᐊᖅ ᑲᖏᖅᓱᐊᓗᒃ ᖃᑯᖅᑐᑦ ᕿᓚᓗᒐᖏᑦ ᐱᔭᐅᔪᑦ ᐊᖑᓇᓱᒃᑎᓂᑦ ᓄᓇᕕᒻᒥ ᐊᒻᒪᓗ ᓄᓇᕗᒻᒥᑦ 
ᓴᓂᑭᓗᐊᕐᒥᑦ ᐊᔾᔨᒌᓐᖏᑦᑐᑦ ᐊᒻᒪᓗ ᐊᕐᕌᒍᑕᒫᑦ ᐊᔾᔨᒌᓐᖏᑦᑐᑦ. 1 

• ᐱᑦᑎᐊᓕᓇᓱᐊᖅᖢᑕ ᐱᒋᐊᕈᑎᒋᔭᕗᑦ ᖃᓄᐃᓕᐅᕈᑎᒃᓴᐃᑦ ᓴᕿᑕᐅᓚᐅᖅᑐᑦ ᖃᑦᓯᐅᖕᒪᖔᑕ ᖃᐅᔨᓴᖅᑕᐅᓯᒪᔪᓂᑦ ᒪᓕᒃᖢᑎᒃ 
ᐊᑐᐃᓐᓇᐅᔪᑦ ᓇᓪᓕᐊᒃ ᕿᓚᓗᒐᐃᑦ. ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᓇᓗᓇᐃᖅᑕᐅᓚᐅᖅᑐᑦ ᐊᑐᖅᑕᐅᔪᓐᓇᖅᑐᑦ 
ᖃᐅᔨᓴᕐᓗᓂ ᓇᓕᐊᖕᓂᒃ ᐱᒋᐊᕈᑎᖃᕈᓐᓇᕐᒪᖔᑕ ᐊᑐᖅᑕᐅᓂᐊᖅᑐᑦ ᐊᔾᔨᒌᓐᖏᑦᑐᓄᑦ ᕿᓚᓗᒐᕐᓄᑦ. ᑖᒃᑯᓄᖓ 
ᕿᓚᓗᒐᕐᓄᑦ ᑖᒃᑯᐊ ᓈᓇᖅᑕᐅᐃᓐᓇᓚᐅᖅᑐᓂᑦ (ᐊᒥᓱᓂᒃ ᖃᐅᔨᓴᕈᑎᑖᕐᕕᐅᓯᒪᔪᑦ), ᒪᕐᕉᒃ ᐱᒋᐊᕈᑎᒃ ᓇᓗᓇᐃᖅᑕᐅᓯᒪᔪᓂᑦ 
ᐊᐅᓚᑦᑎᔾᔪᑎᒃᓴᓄᑦ ᑐᑭᓕᐅᕈᑕᐅᕙᓪᓕᐊᓂᐊᖅᑐᑦ ᐊᒻᒪᓗ ᖃᐅᔨᒋᐊᕐᕕᐅᖃᑦᑕᕐᓂᐊᖅᑐᑦ ᖃᓅᑎᒋᖕᒪᖔᑕ 
ᓇᓗᓇᐃᖅᑕᐅᑦᑎᐊᓚᐅᖅᑐᑦ. ᑕᒪᒃᑯᓄᐊ ᖃᓄᐃᓕᐅᕈᑎᒃᓴᓄᑦ ᐊᕙᓗᒃᓴᖏᓐᓄᑦ, ᐃᒻᒪᖄ ᐊᔾᔨᒌᓐᖏᑦᑐᑦ ᖃᓅᑎᒋᔪᖅ 
ᕿᓚᓗᒐᖅᑕᐅᓯᒪᖕᒪᖔᑕ ᐱᔭᐅᔪᓐᓇᖅᑐᑦ ᐊᐅᓚᑦᑎᔾᔪᑎᑦᑎᒍᑦ ᑐᑭᓕᐅᕈᑕᐅᕙᓪᓕᐊᓂᐊᖅᑐᓄᑦ ᐅᖃᐅᓯᐅᔪᓐᓇᑦᑎᐊᖅᑐᑦ 
ᓴᕿᑕᐅᑦᑎᐊᕐᓗᑎᒃ.  

• ᕿᓚᓗᒐᖃᕐᕕᐅᔪᓄᑦ ᑐᓴᒐᒃᓴᑭᓐᓂᖅᓴᐅᔪᓄᑦ (ᐊᒥᓲᓐᖏᓗᐊᖅᑐᑦ ᖃᐅᔨᓴᕈᑎᑖᕐᕕᐅᓯᒪᔪᑦ), ᐅᓄᕐᓂᕆᔭᖏᑦ 
ᕿᓚᓗᒐᖅᑕᐅᔪᓐᓇᖅᑐᑦ ᐅᔾᔨᖅᑐᕐᓗᑎᒃ ᐆᒪᔪᖏᑦ ᐲᖅᑕᐅᓯᒪᓗᑎᒃ ᐱᒋᐊᕈᑎᒋᓪᓗᒍ ᐊᑐᖅᑕᐅᓚᐅᖅᑐᖅ. 
ᑕᐃᒪᓐᓇᐃᓕᖓᔾᔪᑕᐅᔭᕆᐊᓕᑦ ᓇᓗᓇᐃᖅᑕᐅᓚᐅᖅᑐᑦ ᐅᑎᕐᔫᒥᑎᑕᐅᒋᐊᖏᓐᓄᑦ ᐊᑐᖅᑕᐅᓂᐊᖅᑐᑦ ᐃᒻᒪᖄ ᐆᒪᔪᑦ 
ᐲᖅᑕᐅᓯᒪᔪᓐᓇᖅᑐᑦ ᖃᓄᖅ ᐅᓄᕐᓂᕆᔭᖏᑦᑎᒍᑦ ᐱᔭᐅᔪᓐᓇᖅᑐᑦ ᐅᔾᔨᖅᑐᕐᓗᑎᒃ ᓴᓇᔭᐅᓚᐅᖅᑐᖅ. 

• ᑐᓴᒐᒃᓴᖏᑦ ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓄᑦ ᐊᑐᖅᑕᐅᓗᑎᒃ ᒥᐊᓂᖅᓯᔾᔪᑕᐅᔪᓐᓇᖅᑐᑦ ᐊᑐᕐᓗᑎᒃ ᖃᕆᑕᐅᔭᒃᑯᑦ 
ᑐᓴᒐᒃᓴᓂᒃ ᓄᐊᑕᐅᓯᒪᔪᓂᒃ ᐃᓱᒪᒃᓴᖅᓯᐅᕈᑕᐅᓚᐅᖅᑐᖅ ᑭᓯᐊᓂᓕ ᐅᔾᔨᖅᑐᕈᔨᓚᐅᖅᑐᑦ. 

• ᐅᔾᔨᖅᑐᕐᓗᑎᒃ ᐋᖅᑭᒡᓱᖅᓯᒪᔪᒥᒃ ᐊᑐᕐᓗᑎᒃ ᑐᓐᖓᕕᖃᕐᓂᐊᖅᑐᑦ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ - ᐅᓄᕐᓂᖅᐹᑦ 
ᓄᖑᑦᑎᕙᓪᓕᐊᖏᓪᓗᑎᒃ ᐱᔭᐅᔪᓐᓇᖅᑐᑦ (MSY) ᐋᖅᑭᒡᓯᒪᓂᖓ ᐊᒻᒪᓗ ᐋᖅᑭᒡᓯᓯᒪᓪᓗᑎᒃ ᐅᔾᔨᖅᑐᖅᓯᒪᓪᓗᑎᒃ 
ᑭᒡᓕᓕᐅᕆᓯᒪᔪᑦ ᓇᓗᓇᐃᖅᑕᐅᓪᓗᓂ 48% ᐊᒻᒪᓗ 24% ᐊᑐᓂ K, ᑖᒃᑯᐊ ᒥᒃᓴᐅᓴᒃᑕᐅᔪᑦ ᐅᓄᕐᓂᕆᔭᖏᓐᓂᒃ 
ᓄᖑᑕᐅᕙᓪᓕᐊᖏᓪᓗᑎᒃ ᐊᖑᔭᐅᔪᓐᓇᖅᑐᑦ. ᐱᔭᐅᔪᓐᓇᖅᑐᑦ ᐅᑯᓐᓂᐊᓂ 26 ᐊᒻᒪᓗ 61 ᑲᓇᖕᓇᖓᓂ ᑕᓯᐅᔭᕐᔪᐊᑉ 
ᕿᓚᓗᒐᑦ ᑕᐃᒪᓐᓇ ᐅᓄᖅᓯᕙᓪᓕᐊᔪᓐᓇᕋᔭᖅᑐᑦ (ᐅᑎᕐᔫᒥᓗᑎᒃ ᐅᓄᕐᓂᖅᓴᐅᓕᕐᓗᑎᒃ 4000-ᖑᔪᑦ ᑲᓇᖕᓇᖓᓂ 
ᑕᓯᐅᔭᕐᔪᐊᑉ), ᐃᓗᐊᓂ ᐊᕐᕌᒍᑦ 50 ᐃᒻᒪᖄ ᖃᓂᒋᔭᖓᓃᑦᑐᑦ 80% ᐊᒻᒪᓗ 50% ᑕᐃᒪᓐᓇ ᑭᖑᓕᕇᒃᑕᕐᖢᑎᒃ. 

• ᑐᒡᓕᐊᓂ ᐅᔾᔨᖅᑐᕐᓗᑎᒃ ᐋᖅᑭᓱᖅᓯᒪᓂᕆᔭᐅᔪᒥ, ᑐᓐᖓᕕᖃᖅᑐᑦ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ - 
ᐊᑦᓛᓐᑎᖕᒥ ᓇᑦᑎᕐᓄᑦ ᐊᐅᓚᑦᑎᔾᔪᓯᒃᓴᓄᑦ ᐋᖅᑭᒡᓯᒪᓂᕆᔭᖓᓂᒃ, ᐊᖅᑭᒡᓯᓯᒪᓪᓗᓂ ᐅᔾᔨᖅᑐᖅᑐᒥᒃ ᐊᒻᒪ ᑭᒡᓕᓕᐅᕆᒪᓪᓗᓂ 
ᑎᑭᓪᓗᒍ 70% ᐊᒻᒪᓗ 30% ᐅᓄᕐᓂᖅᐹᖑᔪᑦ ᑕᑯᔭᐅᓯᒪᔪᑦ ᑲᓐᑎᖓᔪᑦ ᐅᕝᕙᓗ ᒥᒃᓴᐅᓴᒃᑕᐅᓯᒪᔪᑦ.  ᐊᖑᔭᐅᔪᑦ 
ᐅᓄᕐᓂᖃᖅᐸᑕ 17 ᐊᒻᒪᓗ 50 ᑲᓇᖕᓇᖓᓂ ᑕᓯᖅᐅᔭᕐᔪᐊᑉ ᑕᐃᒪᓐᓇ ᐅᓄᖅᓯᕙᓪᓕᐊᒐᔭᖅᑐᑦ ᐅᑎᕐᔫᒥᖁᓪᓗᒋᑦ (ᐅᑎᕐᔫᒥᒍᑎᒃ 
ᐅᓄᕐᓂᖅᓴᐅᓕᕐᓗᑎᒃ ᐅᓄᕐᓂᖃᖅᑐᑦ 4700 ᑲᓇᖕᓇᖓᓂ ᑕᓯᖅᐅᔭᕐᔪᐊᑉ) ᐃᓗᐊᓂ ᐊᕐᕌᒍᑦ 50 ᐃᒻᒪᖄ ᖃᓂᒋᔭᖓᓃᑦᑐᑦ 
80% ᐊᒻᒪᓗ 50% ᑕᐃᒪᓐᓇ ᑭᖑᓕᕇᒃᑕᕐᖢᑎᒃ. 

• ᐱᖓᖕᓇᖓᓂ ᑕᓯᐅᔭᕐᔪᐊᑉ ᐅᓄᖅᑑᔪᑦ, ᑭᓯᐊᓂᓕ ᐃᓱᒪᒋᔭᐅᔪᑦ ᖃᕆᓴᐅᔭᒃᑯᑦ ᑐᓴᒐᒃᓴᑭᒃᑑᓂᕋᖅᑕᐅᓪᓗᑎᒃ ᐊᒻᒪᓗ 
ᑕᐃᒪᐃᒻᒪᑦ, ᐅᔾᔨᖅᑐᕐᓗᑎᒃ ᐱᔭᐅᔪᓐᓇᖅᑐᑦ ᐅᓄᕐᓂᖏᓐᓂᒃ ᐊᑐᕆᐊᖃᖅᐳᑦ ᒥᒃᐅᓴᒃᓯᓂᐊᖅᑎᓪᓗᒋᑦ ᐅᓄᕐᓂᕆᔭᖏᓐᓂᒃ 
ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖓᑕ. 

• ᐊᑐᖅᑎᓪᓗᒋᑦ ᐅᑎᕐᔫᒥᓂᖓᑕ ᓈᓴᐅᑎᖓᓂᒃ 0.75-ᒥᒃ, (ᑐᓐᖓᕕᖏᓪᓗᒍ ᐅᑎᕐᔫᒥᑎᑕᐅᓂᖓᑕ ᐅᓄᕐᓂᕆᔭᖏᓐᓄᑦ 
ᒪᓕᒐᖓᓂᒃ ᕿᒥᕐᕈᔭᐅᓯᒪᔪᒥᒃ ᕿᒥᕐᕈᓇᖕᓂᖃᖅᑎᓪᓗᒋᑦ) ᐅᔾᔨᖅᑐᕐᓗᑎᒃ ᐱᔭᐅᔪᓐᓇᖅᑐᑦ ᒥᒃᓴᐅᓴᒃᑕᐅᕗᖅ ᐱᖓᖕᓇᖓᓂ 
ᑕᓯᐅᔭᕐᔪᐊᑉ ᕿᓚᓗᒐᖏᓐᓂᑦ 753-ᖑᒐᔭᖅᑐᖅ.  ᒫᓐᓇᐅᔪᖅ ᐅᖃᐅᑕᐅᓯᒪᔪᑦ ᕿᓚᓗᒐᖅᑕᐅᓯᒪᓂᕋᖅᑕᐅᓪᓗᑎᒃ ᐱᖓᖕᓇᖓᓂ 
ᑕᓯᐅᔭᕐᔪᐊᑉ ᕿᓚᓗᒐᖏᓐᓂᑦ 495-ᖑᔪᑦ ᓄᓇᕗᒥᐅᓄᑦ ᐊᒻᒪᓗ ᓄᓇᕕᖕᒥᐅᓄᑦ ᐱᔭᐅᔪᑦ.   ᐃᑭᓕᖅᑕᐅᔪᑦ ᐊᒻᒪ ᐊᓯᐅᔨᔭᐅᔪᑦ 
ᐅᓄᕐᓂᖃᖅᐸᑕ 1.18%-ᖓᓂᒃ ᑕᐃᒪᓕ, ᑲᑎᓪᓗᒋᑦ ᐱᔭᐅᔪᓐᓇᖅᑐᑦ ᖃᓂᒋᔭᖓᓃᒃᑲᔭᖅᐳᑦ 584 ᕿᓚᓗᒐᑦ, ᑖᒃᑯᐊ 
ᐊᑖᓃᑦᑐᑦ ᐅᔾᔨᖅᑐᕐᓗᑎᒃ ᐱᔭᐅᔪᓐᓇᖅᑐᑦ ᑭᒡᓕᖏᓐᓂᑦ. 

                                                 
1 ᑎᑎᖃᑦ ᑕᒻᒪᖅᓯᒪᔪᑦ ᐋᕿᒃᑕᐅᓂᖓ: ᐃᒪᓐᓇ ᐅᖃᖅᓯᒪᓚᐅᖅᑐᖅ: ᑕᒻᒪᖅᓯᒪᔪᓐᓃᖅᑎᓯᒪᓕᖅᖢᒋᑦ ᑐᓗᖅᑕᐅᔪᑦ ᐊᒻᒪᓗ ᐊᓯᐅᑦ, 
ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ ᕿᓚᓗᒐᖅᑕᐅᔪᓂᒃ 88, 68 ᐊᒻᒪᓗ 43 ᑲᓇᖕᓇᖓᓂ ᑕᓯᐅᔭᕐᔪᐊᖅ ᑲᖏᖅᓱᐊᓗᒃ ᑖᒃᑯᐊᑦ ᖃᑯᖅᑐᑦ 
ᕿᓚᓗᒐᖏᑦ ᐃᒻᒪᖄᖅ ᕿᓚᓗᒐᖃᓕᓚᐅᖅᑐᖅ ᐅᓄᖅᓯᒋᐊᖅᖢᑎᒃ 25%, 50% ᐊᒻᒪᓗ 75%, ᐊᑐᓂ, ᐅᖓᑖᓂᑦ ᐊᒡᒋᖅᑐᑦ 10 
ᐊᕐᕌᒍᑦ. 



ᑯᐸᐃᒡᒥ ᐊᒻᒪ ᑲᓇᑕᑉ ᕿᑎᐊᓂ ᐅᑭᐅᖅᑕᖅᑐᕐᓗ 
ᕿᓚᓗᒐᒐᒃᓴᓄᑦ ᐅᖃᐅᔾᔨᒋᐊᕈᑦ ᑲᓇᖕᓇᖓᓂ 
ᐱᓇᖕᓇᖓᓂᓗ ᑕᓯᐅᔭᕐᔪᐊᑉ ᕿᓚᓗᒐᖏᓐᓂᑦ 

ᖃᓄᐃᓐᓂᕆᓯᒪᔭᖏᑦ 

ᐆᒪᔪᑉ ᖃᓄᐃᓕᖓᓂᖓ 

ᕿᓚᓗᒐᑦ ᖃᑯᖅᑐᑦ ᐅᑭᐅᖅᑕᖅᑐᕐᒥ ᓯᐊᒻᒪᒃᑎᖅᓯᒪᕗᑦ. ᐊᖏᓂᖏᑦ ᐊᑯᓐᓂᖅᓱᖅᑐᑦ ᑭᒍᑎᖃᕐᖢᑎᒃ ᐊᒡᒍᖅᑐᖅᓯᒪᓂᕐᒥᓐᖔᕐᓂᕆᔭᖓᑦ 
ᒪᓕᒡᓗᒍ ᐊᔾᔨᒌᖏᑦᑐᓂᒃ ᐱᕈᖅᐸᓪᓕᐊᓂᖃᖅᑐᑦ, ᑭᓯᐊᓂᓕ ᐃᓐᓇᕈᕌᖓᒥᒃ ᑕᒃᑎᒋᓂᖃᓕᕈᓐᓇᖅᑐᑦ 400 ᓯᓐᑕᒦᑕ ᐊᒻᒪ 
ᐅᖁᒪᐃᓐᓂᖃᓕᕈᓐᓇᖅᑐᑦ 1000 ᑭᓚᒦᑕ.  ᐅᑭᐅᒃᑯᑦ ᓄᓕᐊᓕᖃᑦᑕᖅᑐᒋᔭᐅᔪᑦ ᐅᐱᕐᖓᓕᓵᖅᑎᓪᓗᒍᓘᓐᓃᑦ.   ᐅᒋᐊᖏᑦ 
ᐃᓅᖃᑦᑕᖅᑐᑦ ᓯᖓᐃᔭᐅᓚᐅᖅᑎᓪᓗᒋᑦ ᑕᖅᑭᓄᑦ 14-ᓄᑦ ᐊᒻᒪ ᐊᒫᒪᖃᑦᑕᖅᑐᑦ ᐃᒻᒧᖃᕐᓂᖓᓂ ᑕᖅᑭᓄᑦ 18-ᓄᑦ.  ᕿᓚᓗᒐᑦ 
ᖃᑯᖅᑕᑦ ᐅᒋᐊᖏᑦ ᐊᓈᓇᒥᓃᑦᑐᓐᓇᖅᑐᑦ ᐊᕐᕌᒎᖕᓄᑦ ᒪᕐᕉᖕᓂᑦ ᐱᖓᓱᓄᑦ ᑎᑭᓪᓗᒍ ᐱᓯᒪᔭᐅᓂᖓᓂ ᐅᓄᖅᑐᐃᖅᓱᕐᓗᑎᒃ 
ᓄᒃᑕᖃᑦᑕᖅᑐᑦ. ᐅᖃᖅᓯᒪᔪᑦ ᑕᐃᒪᓐᓇ ᐊᓈᓇᒥᓃᑦᓲᔭᖃᑦᑕᖅᑐᑦ ᐃᓕᓐᓂᐊᖅᑕᐅᓪᓗᓂ ᐊᖅᑯᑎᒋᓂᐊᖅᑕᖓ ᐊᕐᕌᒍ ᑭᓱᓐᖑᕌᖓᑦ.  
ᕿᑐᕐᖏᐅᕐᓂᖓ ᐊᑯᓚᐃᓐᓂᖃᖅᑐᖅ ᐊᕐᕌᒍᓄᑦ ᐱᖓᓱᑕᒫᓐ. ᐃᕐᓂᖓᖑᓵᖅᑎᓪᓗᒋᑦ ᐅᒋᐊᖏᑦ ᑲᔫᖃᑦᑕᖅᑐᑦ ᐃᓚᖏᑦ 
ᑐᖑᑦᑐᕆᖃᑦᑕᖅᑐᑦ. ᒪᒃᑖᖓᑕ ᑕᖅᓴᖓ ᖃᑯᖅᓯᕙᓪᓕᐊᓪᓗᓂ ᐃᓐᓇᕈᖅᐸᓪᓕᐊᓂᖓᓂ, ᓯᐊᕐᓇᓐᖑᖃᑦᑕᖅᑐᑦ ᐊᒻᒪ 
ᖃᑯᖅᓯᑦᑎᐊᒻᒪᕆᒡᖢᓂ.  ᐃᓚᖏᑦ ᓄᓕᐊᓕᖃᑦᑕᖅᑐᑦ ᐊᕐᕌᒍᖃᓕᕌᖓᒥᒃ ᐊᑯᓐᓂᐊᓂ 8 ᐊᒻᒪᓗ 14 ᐊᒻᒪ ᐅᑭᐅᖃᓕᕈᓐᓇᖅᑐᑦ 60-
ᓄᑦ ᐊᑯᓂᐅᓂᖅᓴᒥᒡᓗ. 

ᓇᔪᒐᖏᓐᓂ, ᕿᓚᓗᒐᑦ ᖃᑯᖅᑕᑦ ᖃᐅᔨᒪᔭᐅᕗᑦ ᐅᐸᖃᑦᑕᕐᓂᖏᓐᓂᒃ ᐃᒃᑲᑦᑐᔮᓄᑦ ᐊᒻᒪ ᑰᑦ ᐊᑯᐊᖏᓐᓄᑦ ᐊᐅᔭᒃᑯᑦ.  
ᖁᒻᒧᐊᒃᑎᑕᐅᓯᒪᔪᒃᑯᑦ ᐊᔾᔨᓕᐅᕈᑎᓄᑦ ᑐᓴᒐᒃᓴᖏᑦ ᒪᓕᒡᓗᒋᑦ ᑕᐃᑲᓂ Little Whale ᐊᒻᒪᓗ ᓇᔅᑕᐴᑲ ᑰᖏᓐᓂ ᑲᓇᖕᓇᖓᓂ 
ᑐᓯᐅᔭᕐᔪᐊᑉ ᐅᐸᒍᑎᖃᑦᑕᖅᑐᑦ ᐊᒻᒪᓗ Seal, Churchill, ᐊᒻᒪᓗ ᓂᐅᓴᓐ ᑰᖏᑕ ᐃᒃᑲᑦᑐᔮᖏᓐᓄᐊᖅᑕᖅᑐᑦ ᐱᖓᖕᓇᖓᓂ 
ᑕᓯᐅᔭᕐᔪᐊᑉ ᑕᑯᒃᓴᐅᑎᑦᑎᔪᑦ ᕿᓚᓗᒐᑦ ᐅᐸᒍᑎᑦᑕᖃᑦᑕᕐᓂᖏᓐᓄᑦ ᓯᒡᔭᖅᐸᓯᖕᒧᑦ ᐊᒻᒪᓗ ᐃᑭᕐᒧᑦ ᐊᐅᔭᐅᑎᓪᓗᒍ. 

ᕿᓚᓗᒐᕋᓱᐊᕐᓂᖅ 

ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓂᑦ  

ᓂᐅᕐᕈᑎᒃᓴᓂᒃ ᕿᓚᓗᒐᕋᓱᐊᕐᓂᖃᓚᐅᖅᓯᒪᔪᑦ 1900−ᖏᓐᓂᑦ ᓄᖑᑕᐅᑲᓴᓚᐅᖅᓯᒪᔪᑦ ᖃᑯᖅᑕᑦ ᕿᒃᓚᓗᒐᑦ ᑲᓇᖕᓇᖓᓂ 
ᑕᓯᐅᔭᕐᔪᐊᑉ ᐊᒻᒪᓗ ᐊᖔᕙ ᑕᓯᐅᔭᖓᓂ.  ᓂᕿᒃᓴᓂᒃ ᕿᓚᓗᒐᕋᓱᐊᕐᓂᖅ ᒪᓕᒐᖃᖅᑎᑕᐅᕗᖅ ᐅᑎᕐᔫᒥᑎᑕᐅᖁᓪᓗᒋᑦ ᐅᓄᕐᓂᖏᑦ. 
1980-ᖏᓐᓂ, ᑭᒡᓕᓕᐅᖅᑕᐅᓚᐅᖅᑐᑦ ᕿᓚᓗᒐᖅᑕᐅᔪᓐᓇᖅᑐᑦ ᑲᑎᓐᖓᔪᑦ ᐅᓄᕐᓂᖏᑦ (TAT) ᐊᒻᒪᓗ ᐊᒡᒍᖅᑐᖅᓯᒪᓂᕐᓂ 
ᒪᑐᓯᖃᑦᑕᓕᓚᐅᖅᓯᒪᔪᑦ, ᓴᖅᑭᑦᑎᓪᓗᑎᒡᓗ ᐊᑐᖅᑕᐅᖏᓐᓇᕐᓂᐊᖅᑐᒥᒃ ᕿᓚᓗᒐᕐᓄᑦ ᓇᔪᒐᐅᓂᐊᖅᑐᒥᒃ ᓂᒋᐊᓂ ᐊᖔᕙ 
ᑕᓯᐅᔭᕐᔪᐊᖓᓂ ᐊᒻᒪᓗ ᐊᕐᕌᒍᑉ ᐃᓚᖓᓂ ᒪᑐᔭᐅᖃᑦᑕᕆᓪᓗᑎᒃ ᓇᔅᑕᐴᑲᒥ ᐊᒻᒪᓗ ᒥᑭᓐᓂᖅᓴᓂ ᑰᖕᓂ  Little Whale 
River-ᒥ.  ᕿᓚᓗᒐᕋᓱᐊᕐᓂᖅ ᒪᑐᔭᐅᓚᐅᖅᓯᒪᔪᖅ ᑲᓇᖕᓇᖓᓂ ᑕᓯᐅᔭᕐᔪᐊᑉ 2001−ᒥᑦ ᑎᑭᓪᓗᒍ 2006, ᐊᒻᒪ ᓇᔅᑕᐴᑲᒥ ᐊᒻᒪᓗ 
ᑰᖏᓐᓂ Little Whale River ᐃᒃᑲᑦᑐᔮᖏᓐᓂ ᒪᑐᔭᐅᓚᐅᖅᓯᒪᖕᒥᔪᖅ ᑭᓯᐊᓂᓕ ᕿᓚᓗᒐᓱᐊᕐᓂᖅ ᐱᒋᐊᒃᑲᓐᓂᓚᐅᖅᓯᒪᔪᖅ 
ᑕᐅᕙᓂ ᑲᓇᖕᓇᖓᓂ ᑕᓯᐅᔭᕐᔪᐊᑉ 2007-ᖑᑎᓪᓗᒍ. 

ᕿᓚᓗᒐᖅᑕᐅᔪᑦ ᐅᓄᕐᓂᖏᑦ ᑭᒡᓕᓯᓂᐊᖅᑕᐅᓯᒪᔪᑦ ᐊᑐᐃᓐᓇᐅᔪᑦ ᐊᕐᕌᒍᖏᓐᓄᑦ 1974-2016. ᑖᒃᑯᐊ ᑐᓴᒐᒃᓴᑦ ᓈᓴᖅᑕᐅᓂᑯᑦ 
ᑭᒡᒐᖅᑐᐃᔪᑦ ᐃᓄᐃᓴᖕᓂᖅᐹᖑᓪᓗᒍ ᒥᒃᓴᐅᓴᒃᓯᓯᒪᓪᓗᑎᒃ ᑭᓯᐊᓂ, ᐃᓚᐃᓐᓇᖏᑦ ᓄᓇᖃᖅᑐᑦ ᐃᓚᐅᓚᐅᖅᓯᒪᖕᒪᑕ ᓈᓴᐃᑎᓪᓗᒋᑦ 
ᕿᓚᓗᒐᖅᑕᐅᕙᓪᓕᐊᔪᓂᒃ ᐊᕐᕌᒍᓂ ᐊᓂᒍᖅᑐᓂ, ᐊᒻᒪ ᑐᓴᒐᒃᓴᖏᑦ ᕿᓚᓗᒐᑦ ᐃᑭᓕᖅᑕᐅᔪᑦ ᐊᒻᒪ ᐊᓯᐅᔨᔭᐅᔪᑦ 
ᐱᔭᕇᖅᓯᒪᖏᑦᑐᑦ.  ᐊᕐᕌᒍᖏᓐᓂ 1974–2016, ᐊᑯᓐᓂᐊ ᕿᓚᓗᒐᖅᑕᐅᖃᑦᑕᖅᑐᑦ ᐅᓄᕐᓂᖏᑕ 119 (SE=14, N=43) 
ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓂᑦ ᕿᓚᓗᒐᖅᑕᐅᖃᑦᑕᖅᑐᑦ ᐊᕐᕌᒍᑕᒫᓐ ᐅᓂᒃᑲᐅᑕᐅᓯᒪᔪᑦ ᓄᓇᕕᖕᒥ ᓄᓇᓕᖏᓐᓂᑦ.  
ᒥᐊᓂᖅᓯᔾᔪᑎᓄᑦ ᐸᕐᓇᐅᑎᒃᓴᑦ ᓴᓇᔭᐅᑎᓪᓗᒋᑦ, ᐊᑯᓐᓂᕆᓚᐅᖅᑕᖓ 60 (SE=17, N=17) ᑲᓇᖕᓇᖓᓂ ᑕᓯᐅᔭᕐᔪᐊᑉ 
ᕿᓚᓗᒐᖏᓐᓂᑦ ᕿᓚᓗᒐᖅᑕᐅᖃᑦᑕᖅᓯᒪᔪᑦ ᐊᕐᕌᒍᑦ ᐱᖓᓱᑦ ᐃᓗᐊᓂ ᐊᓂᒍᖅᑐᑦ. (ᐊᔾᔨᓐᖑᐊᖅ 2). 

ᐱᖓᖕᓇᖓᓂ ᑕᓯᐅᔭᕐᔪᐊᑉ 

ᕿᓚᓗᒐᖅᑕᐅᔪᓄᑦ ᕿᒡᓕᓯᓂᐊᖅᑕᐅᓯᒪᔪᑦ ᑐᓴᒐᒃᓴᑦ ᐊᑐᐃᓐᓇᐅᔪᑦ ᐊᕐᕌᒎᖏᓐᓄᑦ 1977-2015. ᑖᒃᑯᐊ ᓈᓴᖅᑕᐅᓯᒪᔪᑦ 
ᑭᒡᒐᖅᑐᐃᔪᑦ ᐃᓄᐃᓴᖕᓂᖅᐹᒃᑯᑦ ᒥᒃᓴᐅᓴᒃᑕᐅᓯᒪᔪᓂᒃ ᑭᓯᐊᓂ, ᐃᓚᐃᓐᓇᖏᑦ ᓄᓇᖃᖅᑐᑦ ᑐᓂᓯᓚᐅᖅᓯᒪᖕᒪᑕ ᑐᓴᒐᒃᓴᓂᒃ 
ᕿᓚᓗᒐᖅᑕᐅᔪᓂᒃ ᐊᕐᕌᒍᓄᑦ ᐃᓘᓐᓇᖏᓐᓄᑦ, ᐊᒻᒪ ᑐᓴᒐᒃᓴᑦ ᐅᓄᕐᓂᖏᓐᓄᑦ ᐃᑭᓕᖅᑕᐅᔪᑦ ᐊᒻᒪᓗ ᐊᓯᐅᔨᔭᐅᔪᑦ ᐃᓚᑰᓪᓗᑎᒃ.  
ᒥᐊᓂᖅᓯᔾᔪᑎᓄᑦ ᐸᕐᓇᐅᑎᖃᖏᑦᑐᑦ ᓄᓇᕗᑦ ᖃᑯᖅᑕᓄᑦ ᕿᓚᓗᒐᕐᓄᑦ, ᑭᓯᐊᓂᓕ ᓴᓂᑭᓗᐊᑉ ᓄᓇᓕᖓᑦ ᓴᓇᓯᒪᓕᖅᑐᑦ 
ᒪᑐᓯᖃᑦᑕᖅᑐᑦ ᕿᓚᓗᒐᕋᓱᐊᕐᓂᕐᒥᒃ ᔪᓚᐃ 15-ᒥᑦ ᑎᑭᓪᓗᒍ ᓯᑎᐱᕆ 15. ᐊᕐᕌᒍᖏᓐᓂ 1977–2015, 408 (SE=16, N=39) 
ᐱᖓᖕᓇᖓᓂ ᑕᓯᐅᔭᕐᔪᐊᑉ ᑕᑯᔭᐅᖃᑦᑕᓚᐅᖅᑐᑦ ᐊᕐᕌᒍᑕᒫᓐ ᓄᓇᕗᒥ ᐊᒻᒪᓗ ᓄᓇᕕᖕᒥ ᓄᓇᖏᓐᓂ ᑕᓯᐅᔭᕐᔪᐊᕐᒥ, ᕼᐊᓴᓐ 
ᓯᑐᕋᐃᑦ ᐃᑭᕋᓴᖓᓂ, ᓂᒋᐊᓂᓗ ᕿᑭᖅᑕᓘᑉ ᐊᒻᒪᓗ ᐊᖔᕙ ᑕᓯᐅᔭᕐᔪᐊᖓᓂ (ᐊᔾᔨᓐᖑᐊᖅ 2) 

ᐊᔾᔨᓐᖑᐊᖅ 2. ᑲᑎᓪᓗᒋᑦ ᕿᓚᓗᒐᖅᑕᐅᔪᑦ ᐱᖓᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓂᑦ ᓄᓇᖃᖅᑐᑦ ᓄᓇᕗᒥ ᐊᒻᒪᓗ ᓄᓇᕕᖕᒥ; 
ᑲᑎᓪᓗᒋᑦ ᕿᓚᓗᒐᖅᑕᐅᔪᑦ ᐅᖃᐅᑕᐅᓯᒪᔪᑦ ᐊᖑᓇᓱᒃᑎᓄᑦ ᓄᓇᕕᖕᒥ; ᐊᒻᒪᓗ ᑲᑎᓪᓗᒋᑦ ᕿᓚᓗᒐᖅᑕᐅᔪᑦ ᑲᓇᖕᓇᖓᓂ 
ᑕᓯᐅᔭᕐᔪᐊᑉ ᐊᖑᓇᓱᒃᑎᖏᓐᓄᑦ ᓄᓇᕗᒥᐅᑦ ᐊᒻᒪᓗ ᓄᓇᕕᖕᒥᐅᑦ.  ᐊᕐᕌᒍᑕᒫᓐ ᕿᓚᓗᒐᖅᑕᐅᔪᑦ ᑭᒡᓕᓯᓂᐊᖅᑕᐅᓯᒪᔪᑦ 
ᐱᖓᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓂᑦ ᓄᓇᕗᒧᑦ ᐊᑐᐃᓐᓇᓚᐅᖏᑦᑐᑦ ᓯᕗᕐᖓᒍᑦ ᐊᕐᕌᒍᑉ 1977. 

ᕿᒥᕐᕈᓇᖕᓂᖅ 

ᕿᓚᓗᒐᑦ ᓯᐊᒻᒪᒃᑎᖅᓯᒪᓂᖏᑦ 

ᐅᓄᕐᓂᖅᓴᐅᔪᑦ ᕿᓚᓗᒐᑦ ᑕᓯᐅᔭᕐᔪᐊᕐᒥ ᐊᒻᒪᓗ ᕼᐊᑦᓴᓐ ᓯᑐᕋᐃᑦ ᐃᑭᕋᓴᖓᓂ ᑕᕝᕗᖓᑦᓴᐃᓐᓇᖅ ᕿᑐᕐᖏᐅᕆᐊᖅᑐᖃᑦᑕᖅᑐᑦ.  
ᕿᓚᓗᒐᑦ ᓯᐊᒻᒪᒃᑎᖃᑦᑕᖅᑐᑦ ᑲᓇᖕᓇᖓᓂ ᑕᓯᐅᔭᕐᔪᐊᑉ ᐊᒻᒪᓗ ᐱᖓᖕᓇᖓᓂ ᐅᐱᕐᖔᒃᑯᑦ ᐊᐅᓪᓚᓕᕌᖓᒥᒃ, ᐊᒻᒪᓗ ᐅᑭᐊᒃᓵᒃᑯᑦ 
ᐅᑎᖃᑦᑕᖅᑐᑦ ᐅᑮᕕᖏᓐᓄᑦ ᑕᐅᕗᖓ ᕼᐊᓴᓐ ᓯᑐᕋᐃᑦ ᐃᑭᕋᓴᖓᓄᑦ. ᑲᑎᓐᖓᐅᖃᑦᑕᖅᑐᑦ ᐊᒡᒍᖅᑐᖅᓯᒪᐅᕐᖢᑎᒃ, 
ᑐᓐᖓᕕᒋᔭᐅᓪᓗᑎᒃ ᐊᐅᔭᒃᑯᑦ ᓇᔪᒐᖏᑦ.   ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᑦ ᓇᔪᒐᖃᖅᑐᑦ ᑭᒡᓕᖃᖅᓯᒪᓪᓗᑎᒃ ᑲᓇᖕᓇᖓᓂ 
ᑕᓯᐅᔭᕐᔪᐊᑉ ᐊᖕᒪᓗᐊᖓᓪᓗᓂ.  ᐅᐊᖕᓇᖓᓂ, ᐃᓚᖓᓂ ᑲᓇᖕᓇᖓᓂ ᑕᓯᐅᔭᕐᔪᐊᑉᕐ ᐊᖕᒪᓗᐊᖓᓪᓗᓂ, ᖃᓂᒋᔭᖓᓂ 
ᐅᐊᖕᓇᖓᓂ ᐃᓄᒡᔪᐊᑉ (ᖃᓂᒋᔭᖓᓂ 59° 03’ N ᐊᒻᒪᓗ ᓂᒋᐊᓂᑦ ᑲᓇᖕᓇᖓᑕ ᐱᖓᖕᓇᖅᐸᓯᐊᓂ ᑭᒡᓕᖓᓂᑦ ᑎᑭᓪᓗᒍ 
ᕿᑎᐊᓄᑦ ᓄᓇᓕᖓ ᑰᒡᔪᐊᕌᐱᐅᑉ ᐊᒻᒪᓗ ᓄᕗᐊ ᕿᑭᖅᑕᑯᑖᑉ, ᐃᓯᒋᐊᕐᕕᐊᓂᑦ ᔭᐃᒻᔅ ᐸᐃᑉ (55° 11’ N). ᑲᓇᖕᓇᖓᑕ 
ᐱᖓᖕᓇᖅᐸᓯᐊᓄᖓᐅᓪᓗᓂ, ᑖᒃᑯᐊ ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᑦ ᐱᖃᓯᐅᔾᔨᓯᒪᕗᑦ ᓯᒡᔭᖅᐸᓯᐊᒍᑦ ᑎᑭᐅᑎᓯᒪᓪᓗᑎᒃ 
ᐱᖓᖕᓇᖓᓄᐊᖓᔪᒧᑦ ᐅᖓᓯᖕᓂᖃᖅᑐᒧᑦ 60 km ᐱᖓᖕᓇᖓ ᕿᑭᖅᑕᖏᑕ ᓴᓂᑭᓗᐊᕐᒥᐅᑦ (ᓄᓇᓐᖑᐊᒥ 81° W ᑐᑭᒧᑦ) 
(ᐊᔾᔨᓐᖑᐊᖅ 1). ᕿᓚᓗᒐᐃᑦ ᐊᐅᔭᒃᑯᑦ ᓇᔪᒐᖃᖃᑦᑕᖅᑐᑦ ᐱᖓᖕᓇᖓᓂ ᑕᓯᐅᔭᕐᔪᐊᑉ ᑕᐅᕙᓐᖔᖅᑐᑦ ᐱᖓᖕᓇᖓᓂᑦ 
ᑕᓯᐅᔭᕐᔪᐊᑉ ᕿᓚᓗᒐᖏᓐᓂᑦ. ᑖᒃᑯᐊ ᓯᐊᒻᒪᒃᑎᖃᑦᑕᖅᑐᑦ ᐅᐸᒍᑎᓪᓗᑎᒃ ᐅᑯᓄᖓ Nelson, Churchill ᐊᒻᒪᓗ Seal river 
ᑰᖏᑕ ᐃᒃᑲᑦᑐᑯᑖᖏᓐᓄᑦ. ᕿᓚᓗᒐᐃᑦ ᖃᑯᖅᑕᑦ ᑕᑯᔭᐅᖃᑦᑕᖅᑐᑦ ᐅᐊᖕᓇᖓᓂ ᓄᓇᕗ ᑦ ᓯᒡᔭᖓᓂ, ᐊᒻᒪᓗ ᓂᒋᐊᓂ 
ᐋᓐᑎᐅᕆᐅᓪ ᓯᒡᔭᖓᓂ, ᑭᓯᐊᓂᓕ ᐃᖅᑲᓇᐃᔭᒃᑲᓐᓂᕆᐊᖃᖅᑐᑦ ᓇᓗᓇᐃᖅᑕᐅᖁᓪᓗᒋᑦ ᑖᒃᑯᐊ ᕿᓚᓗᒐᑦ ᐃᓚᒋᔭᐅᖕᒪᖔᑕ 
ᐱᖓᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓄᑦ ᐅᕝᕙᓘᓐᓃᑦ ᐃᒻᒥᒃᑰᕐᒪᖔᑕ.  ᐱᔾᔪᑎᒋᓪᓗᒍ ᓇᓗᓇᕐᓂᖓ ᓇᒧᓐᖓᐅᖕᒪᖔᑕ, 
ᕿᒥᕐᕈᓇᒋᐊᖃᕋᔭᖅᑐᑦ ᖃᐅᔨᓴᐃᓗᑎᒃ ᓇᓗᐊᖕᓄᑦ ᐃᓚᒋᔭᐅᖕᒪᖔᑕ ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓄᑦ ᐅᕝᕙᓗ 
ᐊᓯᖏᓐᓄᑦ, ᑖᒃᑯᐊ ᑕᐃᔭᐅᓯᒪᔪᑦ ᑲᓇᖕᓇᖓᓂᓐᖔᖏᓐᓂᕋᖅᑕᐅᓪᓗᑎᒃ ᑕᓯᐅᔭᕐᔪᐊᑉ ᕿᓚᓗᒐᖏᓐᓂᓕᑦ. ᕿᓚᓗᒐᑦ ᔭᐃᒻᔅ ᐸᐃᒥ 
ᕿᓚᓗᒐᖏᑦ ᓂᒋᐊᓃᑦᑐᑦ ᓄᓇᓐᖑᐊᑎᒍᑦ 55° 11’ N ᑖᒃᑯᐊ ᐃᓚᒋᔭᐅᔪᑦ ᔭᐃᒻᔅ ᐸᐃᒥ ᕿᓚᓗᒐᖏᓐᓄᑦ.  ᐊᐅᖏᑎᒍᑦ 
ᓇᓗᓇᐃᖅᑕᐅᓯᒪᓂᖏᑎᒍᑦ ᐃᑲᔪᖅᑐᐃᔪᑦ ᐃᓱᒪᒋᔭᐅᔪᓂᒃ ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᑦ ᐃᒻᒥᒃᑰᕐᓂᖏᓐᓂᒃ, ᐊᓯᖏᑦ ᔭᐃᒻᔅ 
ᐸᐃ ᕿᓚᓗᒐᖏᑕ ᐊᒻᒪᓗ ᐱᖓᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᑕ ᑕᐃᒪᓐᓇ ᖃᐅᔨᔭᐅᓯᒪᔪᑦ ᐃᓚᓐᖓᖅᑎᕆᓂᒃᑯᑦ ᖃᐅᔨᓴᐃᓂᒃᑯᑦ 

ᐱᔭᐅᒪᔪᓂᑦ ᐊᖑᓇᓱᒃᑎᓂᑦ ᑲᓇᖕᓇᖓᓂ ᑕᓯᐅᔭᕐᔪᐊᑉ ᓯᒡᔭᖓᓂ ᓄᓇᖃᖅᑐᓂᑦ, ᐱᓗᐊᖅᑐᒥᑦ ᖃᓂᒋᔭᖓᓂ ᑰᖏᑕ Little Whale 
ᐊᒻᒪᓗ ᓇᔅᑕᐳᑲ.  ᖁᒻᒧᐊᒃᑎᑕᐅᓯᒪᔪᒃᑯᑦ ᓈᓚᐅᓯᖅᑕᐅᓚᐅᖅᑐᑦ ᕿᓚᓗᒐᖏᑦ ᑲᓇᖕᓇᖓᓂ ᐊᒻᒪᓗ ᐱᖓᖕᓇᖓᓂ ᑕᓯᐅᔭᕐᔪᐊᑉ 
ᐊᒻᒪᓗ ᔭᐃᒻᔅ ᐸᐃ ᑕᐃᒪᓐᓇ ᓇᓗᓇᐃᖅᓯᔾᔪᑎᖃᖅᑐᑦ ᓇᔪᒐᖏᓐᓃᖏᓐᓇᖃᑦᑕᕐᓂᖏᓐᓂᒃ ᐊᐅᔭᒃᑯᑦ ᖃᓂᒋᔭᖓᓂ ᔭᐃᒻᔅ ᐸᐃ 
ᑕᓯᐅᔭᕐᔪᐊᖓᑕ.  ᐃᓚᒋᓪᓗᒍ ᓇᓗᓇᐃᖅᓯᔾᔪᑎᖓᓐᓄᑦ ᐊᐅᖏᑎᒍᑦ ᓇᓗᓇᐃᖅᓯᓯᒪᔪᑦ ᕿᓚᓗᒐᑦ ᖃᓂᒋᔭᖓᓂᓐᖔᖅᑐᑦ ᔭᐃᒻᔅ ᐸᐃ 
ᐃᒻᒥᒃᑰᕐᓂᖏᓐᓂᒃ. ᓄᒃᑕᕋᕋᑎᒃ ᔭᐃᒻᔅ ᐸᐃ ᑕᓯᐅᔭᕐᔪᐊᖓᓂᑦ ᑲᓇᖕᓇᖓᓄᑦ ᑕᓯᐅᔭᕐᔪᐊᑉ ᑎᑭᓪᖢᒍ ᐊᖕᒪᓗᐊᖓᓪᓗᓂ 
ᓇᔪᒐᕆᔭᐅᔪᖅ. 

ᐃᓚᓐᖓᖅᑎᕆᓂᖅ ᖃᐅᔨᓴᒐᒃᓴᓂᒃ 

ᐃᓚᓐᖓᑎᕆᓪᓗᑎᒃ ᖃᐅᔨᓴᒐᒃᓴᓂᒃ ᐱᓕᕆᐊᖃᓚᐅᖅᑐᑦ ᓄᓇᕕᖕᒥ ᐱᒋᐊᓕᓵᖅᑎᓪᓗᒍ 1980-ᖏᓐ, ᑭᓯᐊᓂᓕ ᐊᐅᓚᓂᖃᖅᓯᒪᓕᖅᑐᑦ 
ᑕᐃᒪᐃᓕᐅᖅᑕᐅᖏᓐᓇᖅᑎᓪᓗᒍ ᕿᑎᐸᓗᐊᓂᑦ 1990-ᖏᑕ.  ᐊᖑᓇᓱᒃᑎᑦ ᓄᓇᕕᒃ ᓄᓇᓕᖁᑎᓕᒫᖏᓐᓂ ᑐᓂᓯᖃᑦᑕᖅᑐᑦ 
ᑭᒍᑎᖏᓐᓂᒃ, ᒪᒃᑖᖓᓂᒃ ᐊᒻᒪ ᑐᓴᒐᒃᓴᖓᓂᒃ ᓇᑭᑦ ᐱᔭᐅᓚᐅᕐᒪᖔᑦ.  ᐃᓚᐅᓂᕆᔭᖏᑦ ᐊᔾᔨᒌᒍᓐᓃᖅᑕᖅᑐᑦ ᐅᓄᕐᓂᖏᑦ, ᑭᓯᐊᓂᓕ 
ᖃᐅᔨᓴᒐᒃᓴᑦ ᑐᓂᔭᐅᖃᑦᑕᖅᑐᑦ 30 ᐳᓴᓪᓗᐊᖓᓂᒃ ᐊᐅᔭᔪᑦ ᐅᓂᒃᑳᖃᖃᑦᑕᖅᑐᑦ.  ᐃᒻᒪᖄ ᐅᓄᓗᐊᕐᓂᖅᓴᐅᔪᑦ ᐊᖑᑎᑦ 
ᕿᓚᓗᒐᖅᑕᐅᔪᑦ, ᑭᓯᐊᓂᓕ ᐊᓯᔾᔨᓗᐊᖅᓯᒪᖏᑦᑐᑦ ᓇᓕᐊᖕᓂᒃ ᐱᓂᖅᓴᖕᒪᖔᑕ ᑕᐃᒪᓐᖓᓂᑦ 1984-ᒥᓂᑦ.  ᐅᑭᐅᒋᒐᔪᒃᑕᖏᑦ 
ᐱᔭᐅᔪᑦ (1984-2015) ᐅᓇᓚᐅᖅᑐᖅ 18.5 ᐊᒻᒪᓗ 23.6 ᐊᕐᕌᒍᑦ ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓄᑦ ᐊᒻᒪᓗ 
ᑕᐃᑲᓐᖔᖏᑦᑐᓄᑦ ᑲᓇᖕᓇᖓᓂᑦ ᑕᓯᐅᔭᕐᔪᐊᑉ ᕿᓚᓗᒐᑦ, ᑕᐃᒪᓐᓇ ᐋᖅᑭᒡᑎᖅᓯᒪᓪᓗᑎᒃ. ᑭᓯᐊᓂᓕ ᐅᑭᖏᓐᓂᒃ ᐊᓯᔾᔨᓗᐊᖅᑐᓂᒃ 
ᐅᔾᔨᕈᓱᓚᐅᖏᑦᑐᑦ ᕿᓚᓗᒐᖅᑕᐅᕙᓪᓕᐊᔪᑦ ᖃᖓᐅᓂᖓ ᐊᓂᒍᖅᐸᓪᓕᐊᑎᓪᓗᒍ. 

ᐊᐅᖏᑎᒍᑦ ᑲᑎᓯᒪᖕᒪᖔᑕ ᕿᒥᕐᕈᓂᖅ 

ᐊᐅᖏᑎᒍᑦ ᑲᑎᓯᒪᖕᒪᖔᑕ ᖃᐅᔨᓴᐃᓂᖅ ᑲᓇᖕᓇᒐᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓂ ᐃᓚᓐᖓᖅᑎᕆᓂᒃᑯᑦ ᐱᓕᕆᔭᐅᓚᐅᖅᑐᖅ 
ᓄᐊᑦᑎᓪᓗᑎᒃ ᓄᓇᕕᖕᒥ ᐊᒻᒪᓗ ᓴᓂᑭᓗᐊᕐᒥ (ᓄᓇᕗᒥ), ᐊᑯᓐᓂᐊᓂ 1982 ᐊᒻᒪᓗ 2015. ᑖᒃᑯᐊ ᕿᒥᕐᕈᓇᒃᑕᐅᓂᖏᓐᓄᑦ ᐅᓪᓗᒥ 
ᓄᑖᕈᕆᐊᖅᓯᔪᑦ ᑭᖑᓂᑦᑎᓐᓂ ᖃᐅᔨᓴᐃᓂᐅᓚᐅᖅᑐᓂᒃ ᐱᖃᓯᐅᑎᓪᓗᒋᑦ ᓄᑖᓂᒃ ᐃᓚᓐᖓᖅᑎᕆᓚᐅᕐᒪᑕ ᖃᐅᔨᓴᒐᒃᓴᓂᒃ ᐊᕐᕌᒍᑦ 
ᐊᑯᓐᓂᐊᓂ 2014 ᐊᒻᒪᓗ 2015 ᐊᒻᒪᓗ ᐊᓯᒃᑲᓐᓂᖏᓐᓂᒃ ᐱᑐᖃᐅᓂᖅᓴᓂᒃ ᑐᓴᒐᒃᓴᓂᒃ ᐊᑐᕐᖢᑎᒃ ᖃᐅᔨᓴᐃᔾᔪᑎᕕᓂᕐᓂᒃ. 

ᒪᕐᕉᓕᖅᑲᖓᓂᕋᖅᑕᐅᓪᓗᑎᒃ ᓇᓗᓇᐃᖅᑕᐅᓚᐅᖅᑐᑦ ᑲᓇᖕᓇᖓᓂ ᑕᓯᐅᔭᕐᔪᐊᑉ ᐊᒻᒪ ᐃᓚᒋᔭᐅᖏᑦᑐᑦ ᑲᓇᖕᓇᖓᓂ ᑕᓯᐅᔭᕐᔪᐊᑉ 
ᕿᓚᓗᒐᖏᓐᓄᑦ.  ᐅᓪᓗᖏᑦ ᐊᒻᒪᓗ ᓇᓃᓐᓂᖏᑦ ᐊᑐᓂ ᐊᒡᒍᖅᑐᖅᓯᒪᓂᕐᒥ ᕿᓚᓗᒐᖅᑕᐅᔪᑦ ᕿᒥᕐᕈᓇᒃᑕᐅᓚᐅᖅᑐᑦ 
ᒪᓕᒃᑕᐅᓪᓗᑎᒃ ᑐᑭᖏᑦ ᐊᖑᓇᓱᒡᕕᐅᔪᑦ ᐊᒻᒪᓗ ᖃᖓᒃᑯᑦ ᐱᔭᐅᓂᕆᔭᖏᑦ ᑕᐃᒪᐃᓕᐅᖅᓯᒪᓕᖅᑐᑦ 2014-ᒥᓂᑦ 
ᒥᐊᓂᕆᔭᐅᖁᓪᓗᒋᑦ ᓄᓇᕕᖕᒥ ᕿᓚᓗᒐᕋᓱᐊᕐᓂᐅᔪᖅ; ᐊᐅᖏᑎᒍᑦ ᑲᑎᓐᖓᐅᖕᒪᖔᑕ ᖃᐅᔨᓴᐃᔾᔪᑎᐅᔪᑦ ᑐᓂᓯᔾᔪᑕᐅᕗᖅ 
ᒥᒃᓴᐅᓴᕐᒃᑕᐅᓯᒪᔪᓂᒃ ᖃᔅᓯᐅᖕᒪᖔᑕ ᐅᓄᕐᓂᕆᔭᖏᑦ ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᑕ ᐅᕝᕙᓘᓐᓃᑦ ᖃᔅᓯᐅᖕᒪᖔᑕ 
ᐃᓚᒋᔭᐅᖏᑦᑐᑦ ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓄᑦ. 

ᑕᐃᒪᓕ ᑲᑎᓐᖓᐅᖅᑎᓪᓗᒋᑦ ᕿᓚᓗᒐᕋᓱᐊᖅᑕᐅᕙᒃᑐᑦ ᓄᓇᕕᐅᑉ ᓯᒡᔭᖓᓂ ᓄᓴᖃᖅᑐᓄᑦ ᐱᔭᐅᒐᔪᒃᐳᑦ ᑲᓇᖕᓇᖓᓂ ᑕᓯᐅᔭᕐᔪᐊᑉ 
ᕿᓚᓗᒐᖏᑦ ᐊᒻᒪᓗ ᐱᖓᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᑦ (ᑖᒃᑯᐊᑦᑕᐅᖅ ᑕᐃᔭᐅᔪᑦ ᐃᓚᒋᔭᐅᖏᑦᑐᑦ ᑲᓇᖕᓇᖓᓂ 
ᑕᓯᐅᔭᕐᔪᐊᑉ ᕿᓚᓗᒐᖏᑕ) ᐊᕐᕌᒍᒥ ᐊᖅᑯᓵᖅᑕᖅᑕᖓᑦ ᓇᓗᓇᐃᖅᑕᐅᓚᐅᖅᑐᑦ ᐊᒻᒪᓗ ᐱᖃᓯᐅᔾᔨᓪᓗᓂ ᐅᐊᖕᓇᖓᑕ 
ᑲᓇᖕᓇᖅᐸᓯᐊᓂᒃ ᑕᓯᐅᔭᕐᔪᐊᑉ (NEHB), ᓂᒋᐊᓂ ᕼᐊᓴᓐ ᓯᑐᕋᐃᑦ ᐃᑭᕋᓴᖓᑕ (HS), ᐊᖔᕙ ᑕᓯᐅᔭᖓ (UNG) ᐊᒻᒪᓗ 
ᓴᓂᑭᓗᐊᖅ (SAN) ᑖᒃᑯᐊ ᐱᖃᔨᓯᐅᔾᔨᓯᒪᔪᑦ ᕿᓚᓗᒃᑭᐊᕐᕕᐅᔪᑦ ᐊᒡᒍᖅᑐᖅᓯᒪᐅᕐᓂᕆᔭᖏᓐᓂᒃ ᖃᓂᒋᔭᖏᓐᓂ ᓴᓂᑭᓗᐊᑉ 
ᕿᑭᖅᑕᖏᑕ (ᓄᓇᕗᒥ).  ᐅᐊᖕᓇᖓᑕ ᑲᓇᖕᓇᖅᐸᓯᐊᓂᒃ ᑕᓯᐅᔭᕐᔪᐊᑉ, ᓂᒋᐊᓂ ᕼᐊᓴᓐ ᓯᑐᕋᐃᑦ ᐊᒻᒪᓗ ᐊᖔᕙᒥ, 
ᐃᓚᓐᖓᖅᑎᕆᓚᐅᖅᑐᑦ ᖃᐅᔨᓴᐃᔾᔪᑎᒃᓴᓂᒃ ᐊᕕᒃᑐᖅᓯᒪᓪᓗᓂ ᒪᕐᕉᓕᖅᑲᖓᓪᓗᓂ ᕿᓚᓗᒐᕋᓱᐊᕐᓇᖅ: “ᐅᐱᕐᖔᒃᑯᑦ” 
ᕿᓚᓗᒐᕋᓱᐊᕐᓂᖅ ᕖᕝᕗᐊᕆ 1 ᑎᑭᓪᓗᒍ ᐋᒡᒌᓯ 31, ᐊᒻᒪᓗ ᐅᑭᐊᒃᓵᒃᑯᑦ ᕿᓚᓗᒐᕋᓱᐊᕐᓂᖅ ᓯᑎᐱᕆ 1-ᒥᑦ ᑎᑭᓪᓗᒍ ᔮᓐᓄᐊᕆ 31. 
ᖃᐅᔨᓴᖅᑕᐅᓚᐅᕐᒥᔪᑦ ᕿᓚᓗᒐᖅᑕᐅᔪᑦ ᐊᖔᕙᒥ ᐊᐅᔭᒃᑯᑦ (ᔪᓚᐃᒥᑦ ᐊᒡᒌᓯᒧᑦ) ᐱᔾᔪᑎᒋᓪᓗᖑ ᐊᖔᕙᒦᑦᑐᕆᔭᐅᕙᖕᒪᑕ 
ᐃᒻᒥᒃᑰᖅᑐᑦ ᕿᓚᓗᒐᐃᑦ ᐊᐅᔭᒃᑯᑦ. 

ᓄᓇᕕᖕᒥ, ᐃᓚᓐᖓᖅᑎᖅᑕᐅᔪᑦ ᐅᐱᕐᖔᒃᑯᑦ ᕿᓚᓗᒐᖅᑕᐅᔪᓂᑦ ᕼᐊᑦᓴᓐ ᓯᑐᕋᐃᑦ ᐃᑭᕋᓴᖓᓂ ᓇᓗᓇᐃᖅᓯᓚᐅᖅᑐᑦ 
ᐱᔭᐅᖃᑦᑕᕐᓂᖏᓐᓂᒃ 8.4%-ᖏᑦ ᐊᒻᒪᓗ 10.8%-ᖏᑦ ᕿᓚᓗᒐᑦ ᐊᖔᕙᒥᓐᖔᖅᑐᑦ ᐊᒻᒪᓗ ᕼᐊᓴᓐ ᓯᑐᕋᐃᑦ ᐃᑭᕋᓴᖓᓂᑦ ᑖᒃᑯᐊ 
ᕿᓚᓗᒐᕋᓱᐊᕐᓇᐅᑎᓪᓗᒍ ᐱᖃᑕᐅᓕᖃᑦᑕᖅᑐᑦ ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓄᑦ. ᐅᓄᕐᓂᕆᔭᖏᑦ ᐊᖔᕙᒥ 
ᕿᓚᓗᒐᖅᑕᐅᔪᑦ ᐃᓄᐃᓴᒡᓕᒋᐊᓚᐅᖅᑐᑦ 3.1 ᐳᓴᓐᒧᑦ ᐊᐅᔭᒃᑯᑦ. 

ᐅᑭᐊᒃᓵᒃᑯᑦ ᕿᓚᓗᒐᕋᓱᐊᖅᑎᓪᓗᒋᑦ, ᐃᓚᖏᑦ ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᑦ ᐅᐊᖕᓇᖓᑕ ᑲᓇᖕᓴᖅᐸᓯᐊᓃᑦᑐᑦ 
ᑕᓯᐅᔭᕐᔪᐊᑉ ᐊᒻᒪᓗ ᕼᐊᓴᓐ ᓯᑐᕋᐃᑦ ᐃᒪᓐᓇᐅᓱᒋᔭᐅᕗᑦ ᒥᒃᓴᐅᓴᒃᑕᐅᓯᒪᔪᑦ 30.2% ᐊᒻᒪᓗ 26.1% ᑕᐃᒪᓐᓇ ᑭᖑᓕᕇᒃᑕᕐᖢᑎᒃ 
(ᓇᓗᓇᐃᖅᓯᔾᔪᑦ 1). 



ᑯᐸᐃᒡᒥ ᐊᒻᒪ ᑲᓇᑕᑉ ᕿᑎᐊᓂ ᐅᑭᐅᖅᑕᖅᑐᕐᓗ 
ᕿᓚᓗᒐᒐᒃᓴᓄᑦ ᐅᖃᐅᔾᔨᒋᐊᕈᑦ ᑲᓇᖕᓇᖓᓂ 
ᐱᓇᖕᓇᖓᓂᓗ ᑕᓯᐅᔭᕐᔪᐊᑉ ᕿᓚᓗᒐᖏᓐᓂᑦ 

ᓴᓂᑭᓗᐊᕐᒧᑦ ᑭᓯᒥ, ᒪᕐᕉᒃ ᐊᔾᔨᒌᖏᑦᑑᒃ ᐅᐱᕐᖔᒃᑯᑦ ᕿᓚᓗᒐᕋᓱᐊᕐᓂᐅᔪᒃ ᑐᑭᖏᑦ ᖃᐅᔨᓴᖅᑕᐅᓚᐅᖅᑐᑦ, ᐊᑕᐅᓯᖅ 
(“ᐅᐱᕐᖔᒃᑰᓂᕋᖅᑕᐅᔪᖅ”) ᒪᓕᒃᓯᒪᔭᕆᐊᖃᖅᑐᖅ ᐃᓱᒪᖅᓱᕐᖢᑎᒃ ᒪᑐᓯᔪᒪᓂᕆᔭᖓᑕ ᐅᓪᓗᖓᓂᒃ ᐃᓕᔭᐅᓯᒪᔪᒥᒃ ᐊᑯᓐᓂᐊᓂ 
ᐊᕐᕌᒍᖏᑕ 2010 ᐊᒻᒪᓗ 2012 (ᓲᕐᓗ, ᐄᑉᐳ 1-ᒥᑦ ᑎᑭᓪᓗᒍ ᔫᓂ 30) ᐊᒻᒪᓗ ᐊᓯᖏᓐᓄᑦ (ᐅᐱᖔᑐᖃᒃᑯᑦ”) ᐊᑐᖅᑐᑦ 2012-
ᖑᓚᐅᖅᑎᓐᓇᒍ ᒪᑐᔭᐅᕝᕕᐊᑕ ᐅᓪᓗᐊᓂᒃ (ᓲᕐᓗ ᐄᑉᐳ 1-ᒥᑦ ᑎᑭᓪᓗᒍ ᔪᓚᐃ 14).  

ᕿᓚᓗᒐᖅᑕᐅᔪᑦ ᓴᓂᑭᓗᐊᑉ ᖃᓂᒋᔭᖓᓂ, ᑲᓇᖕᓇᖓᑕ ᑕᓯᐅᔭᕐᔪᐊᑉ ᕿᓚᓗᒐᖏᑦ 1.5 ᐳᓴᒋᓪᓗᓂᒋᑦ ᐅᐱᕐᖔᒃᑯᑦ 
ᕿᓚᓗᒐᖅᑕᐅᔪᑦ (ᐄᑉᐳ 1 - ᔫᓂ 30), ᐅᓄᖅᓯᒋᐊᖅᓯᒪᓪᓗᑎ 4.4 ᐳᓴᓐᒧᑦ ᐅᐱᕐᖔᑐᖃᐅᓕᖅᑎᓪᓗᒍ ᑎᑭᐅᑎᒃᐸᑦ ᔪᓚᐃ 14-ᑦ. 
ᑖᒃᑯᐊ ᐅᓄᖅᓯᕙᓪᓕᐊᓂᖃᖅᑐᑦ 25.6 ᐳᓴᓐᒥᒃ ᐊᐅᔭᒃᑯᑦ.  ᐅᖃᐅᑕᐅᔪᖃᓚᐅᖅᓯᒪᖏᑦᑐᖅ ᐅᑭᐊᒃᓵᑯᑦ 
ᕿᓚᓗᒐᖅᑐᖃᕐᓂᕋᖅᑕᐅᓗᓂ ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓂᑦ. 

ᓇᓗᓇᐃᖅᓯᔾᔪᑦ 1. ᒪᕐᕉᓕᖅᑲᖓᔪᑦ ᕿᓚᓗᒐᐃᑦ, ᑲᓇᖕᓇᖓᓂ ᑕᓯᐅᔭᕐᔪᐊᑉ ᐊᒻᒪᓗ ᐃᓚᒋᔭᐅᖏᑦᑐᑦ ᑲᓇᖕᓇᖓᓂ ᑕᓯᐅᔭᕐᔪᐊᑉ 
ᕿᓚᓗᒐᖏᓐᓄᑦ ᐃᓱᒪᒃᓴᖅᓯᐅᕈᑕᐅᓚᐅᖅᑐᑦ, ᑐᓐᖓᕕᒋ1ᔭᐅᓪᓗᑎᒃ ᐊᐅᖏᑎᒍᑦ ᑲᑎᓐᖓᐅᕐᓂᖏᓐᓄᑦ ᕿᒥᕐᕈᓂᕆᔭᐅᓚᐅᖅᑐᑦ 
mtDNA haplotype ᓯᐊᒻᒪᒃᑎᖅᓯᒪᓂᖏᑎᒍᑦ. ᕿᓚᒐᑦ ᐳᓴᓐᑎᖏᑎᒍᑦ ᐱᔭᐅᔪᑦ ᑲᓇᖕᓇᖓᓂᑦ ᑕᓯᐅᔭᕐᔪᐊᑉ ᕿᓚᓗᒐᖅᑕᐅᔪᑦ 
ᓄᓇᕕᖕᒥ ᖁᓛᓂ ᓄᓇᓐᖑᐊᑉ ᐊᒻᒪᓗ ᓴᓂᑭᓗᐊᕐᒥ ᕿᓚᓗᒐᖅᑕᐅᔪᑦ ᐊᓪᓕᐅᓪᓗᑎᒃ, ᑕᑯᒃᓴᐅᑎᑕᐅᕗᑦ. ᐅᓄᕐᓂᖏᑦ ᖃᐅᔨᓴᒐᒃᓴᑦ 
ᐃᓚᓐᖓᖅᑎᖅᑕᐅᔪᑦ: ᕿᓚᓗᒐᕐᓂᑦ ᐊᑐᓂ: ᐅᓄᕐᓂᖏᑦ ᐱᓕᕆᓂᖏᑦ: ᐅᓄᕐᓂᖏᑦ ᐊᔾᔨᒌᖏᑦᑐᑦ ᐅᓪᓗᖏᑦ ᕿᓚᒐᕋᓱᐊᖅᑐᑦ; 
95%CI: 95% ᑕᑎᒋᔭᐅᔪᓐᓇᖅᑐᑦ ᐊᑯᓐᓂᖏᑦ ᐊᔾᔨᒌᖏᑦᑐᑦ ᐅᓪᓗᑦ ᐊᖑᓇᓱᒃᑎᓪᓗᒋᑦ; CV: ᑐᓐᖓᕕᖃᖅᑎᓪᓗᒋᑦ ᐊᖑᓇᓱᒃᑎᑦ 
ᖃᐅᔨᓴᒐᒃᓴᓂᒃ ᐃᓚᓐᖓᖅᑎᕆᓂᖏᓐᓂᒃ/ᐊᖑᓇᓱᒃᑎᑦ ᐱᓕᕆᓂᖏᑦ. N: ᖃᐅᔨᒪᔭᐅᖏᑦᑐᖅ (ᒥᑭᓗᐊᖅᑐᖅ ᖃᐅᔨᓴᒐᒃᓴᖅ).  
ᖃᐅᔨᒪᔭᐅᖏᑦᑐᑦ ᐊᐅᖏᑦ ᐊᔾᔨᐅᖏᑦᑑᑐᐃᓐᓇᕆᐊᖃᖅᑐᑦ ᐅᕝᕙᓘᓐᓃᑦ ᐊᓯᐊᓄᑦ ᐃᓚᒋᔭᐅᑐᐃᓐᓇᕆᐊᖃᖅᑐᖅ.  

 ᐅᓄᕐᓂᖏᑦ 
ᖃᐅᔨᓴᒐᒃᓴᑦ 

ᐅᓄᕐᓂᖏᑦ 
ᕿᒪᓗᒐᕋᓱᐊᖅᑐᑦ % EHB ᐊᐅᖓ 95% CI % 

ᖃᐅᔨᒪᔭᐅᖏᑦᑐᖅ 

ᐅᐱᕐᖔᒃᑯᑦ ᕖᕝᕗᐊᕆ 1 -ᐋᒡᒌᓯ 31) 

ᓱᓪᓗᐊᓗᒃ ᐃᑭᕋᓴᖓ 611 278 10.8 7.1 - 15.2 6.1 
ᐅᐊᖕᓇᖓᑕ ᑲᓇᖕᓇᖅᐸᓯᐊ 
ᑕᓯᐅᔭᕐᔪᐊᑉ 

2 1 ND - - 

ᐊᖔᕙ 75 49 8.4 0.9 - 23 9.3 

ᐅᑭᐊᒃᓵᖅ (ᓯᑎᐱᕆ 1 - ᔮᓐᓄᐊᕆ 31) 

ᓱᓪᓗᐊᓗᒃ ᐃᑭᕋᓴᖓ 352 146 26.1 19.3 - 33.6 2.8 
ᐅᐊᖕᓇᖓᑕ ᑲᓇᖕᓇᖅᐸᓯᐊ 
ᑕᓯᐅᔭᕐᔪᐊᑉ 

20 8 30.2 12.1 - 52.3 10.0 

ᐊᖔᕙ 3 3 ND - ND 

ᓴᓂᑭᓗᐊᖅ 

ᖃᖓᐅᓂᖓ ᐅᓄᕐᓂᖏᑦ 
ᖃᐅᔨᓴᒐᒃᓴᑦ 

ᐅᓄᕐᓂᖏᑦ 
ᕿᒪᓗᒐᕋᓱᐊᖅᑐᑦ % EHB ᐊᐅᖓ 95% CI % ᖃᐅᔨᒪᔭᐅᖏᑦᑐᖅ 

ᐅᐱᕐᖔᒃᓵᖅ 
(ᐄᑉᐳ 1 - ᔫᓂ 30) 

297 107 1.5 0.0 - 5.7 21.2 

ᐅᐱᕐᖔᖅ 
(ᐄᑉᐳ 1 - ᔪᓚᐃ14) 

320 120 4.4 1.1 - 9.9 20.0 

ᐊᐅᔭᖅ 
(ᔪᓚᐃ 1 -ᐋᒡᒌᓯ 31) 

31 18 25.6 5.2 - 55.1 12.9 

ᐅᑭᐊᖅ 
(ᓯᑎᐱᕆ 1 – ᓄᕕᐱᕆ 30) 

42 28 0.0 - 2.4 

ᐅᑭᐅᖅ (ᑎᓯᐱᕆ 1 - ᒫᔾᔨ 31) 56 7 36.6 10.5 - 68.2 32.1 



ᑯᐸᐃᒡᒥ ᐊᒻᒪ ᑲᓇᑕᑉ ᕿᑎᐊᓂ ᐅᑭᐅᖅᑕᖅᑐᕐᓗ 
ᕿᓚᓗᒐᒐᒃᓴᓄᑦ ᐅᖃᐅᔾᔨᒋᐊᕈᑦ ᑲᓇᖕᓇᖓᓂ 
ᐱᓇᖕᓇᖓᓂᓗ ᑕᓯᐅᔭᕐᔪᐊᑉ ᕿᓚᓗᒐᖏᓐᓂᑦ 

ᐅᓄᕐᓂᖏᓐᓄᑦ ᒥᒃᓴᐅᓴᒃᓯᓂᖅ 

ᓈᓴᐃᓂᖅ ᓴᓇᔭᐅᓯᒪᕗᑦ ᒥᒃᓴᐅᓴᒃᓯᔪᓐᓇᖁᓪᓗᒋᑦ ᐅᓄᕐᓂᕆᔭᖏᓐᓂᒃ ᖃᑯᖅᑕᑦ ᕿᓚᓗᒐᑦ ᓈᓴᐃᓚᐅᖅᓯᒪᕗᑦ ᑲᓇᖕᓇᖓᓂ ᐊᒻᒪᓗ 
ᐱᖓᖕᓇᖓᓂ ᑕᓯᐅᔭᕐᔪᐊᑉ, ᐊᒻᒪᓗ ᔭᐃᒻᔅ ᐸᐃᒥ ᐋᒡᒌᓯ 2015-ᖑᑎᓪᓗᒍ.  ᓴᓇᒪᓂᕆᕐᖓᓚᐅᖅᑕᖓ ᓈᓴᐃᓂᐅᑉ ᐸᕐᓇᒃᓯᒪᓪᓗᑎᒃ 
ᖃᖓᑕᓲᒃᑯᑦ ᓈᓴᐃᔪᒪᓪᓗᑎᒃ ᐊᖔᕙᒥ, ᑲᓇᖕᓇᖓᓂᓗ ᑕᓯᐅᔭᕐᔪᐊᑉ, ᔭᐃᒻᔅ ᐸᐃᒥᓗ, ᓂᒋᐊᑕ ᐱᖓᖕᓇᖅᐸᓯᐊᓂ, ᐱᖓᖕᓇᖓᓂᓗ 
ᐊᒻᒪᓗ ᐅᐊᖕᓇᖓᑕ ᐱᖓᖕᓇᖅᐸᓯᐊᓂ ᑕᓯᐅᔭᕐᒧᐊᕐᒥ ᑭᓯᐊᓂᓕ ᐃᓚᖏᑦ ᓈᓴᐃᕕᐅᔪᓐᓇᓚᐅᖏᒻᒪᑕ ᓯᓚᓗᕐᓂᖓᓄᑦ.  ᐊᖔᕙ 
ᓈᓴᐃᕕᐅᓚᐅᖏᑦᑐᖅ, ᕿᓚᓗᒐᓂᕐᓗ ᑕᑯᓚᐅᖏᑦᑐᑦ ᑕᐅᕙᓂ ᐊᕐᕌᒍᖏᓐᓂ 1985, 1993, 2001 ᐊᒻᒪᓗ 2008. ᑖᓐᓇ 
ᓇᓗᓇᐃᖅᓯᔪᖅ ᓴᓐᖏᔪᒃᑯᑦ ᕿᓚᓗᒐᖃᕐᓂᖓᓂ ᑐᒑᓂ 100 ᑕᐅᕙᓂ. 

ᔭᐃᒻᔅ ᐸᐃ ᐊᒻᒪᓗ ᑲᓇᖕᓇᖓ ᑕᓯᐅᔭᕐᔪᐊᑉ 

ᖃᖓᑕᓲᒃᑯᑦ ᖁᓚᐅᓚᐅᖅᑐᑦ ᑐᑭᒧᐊᖓᔪᒥᒃ ᒥᒃᓴᐅᓴᒃᓯᒐᓱᐊᕐᖢᑎᒃ ᕿᓚᓗᒐᑦ ᖃᑯᖅᑕᑦ ᐅᓄᕐᓂᖏᓐᓂᒃ ᔭᐃᒻᔅ ᐸᐃᒥ ᐊᒻᒪᓗ 
ᑲᓇᖕᓇᖓᓂ ᑕᓯᐅᔭᕐᔪᐊᑉ (ᐊᔾᔨᖑᐊᖅ 3). ᓈᓴᐃᓂᖓᑦ ᔭᐃᒻᔅ ᐸᐃᒥ ᐱᔭᕇᖅᑕᓚᐅᖅᑐᖅ ᐊᑯᓐᓂᐊᓂ ᔪᓚᐃ 29 ᐊᒻᒪᓗ ᐋᒡᒌᓯ 8 
ᐱᖃᑖ ᓈᓴᐃᓂᐅᔪᖅ ᑲᓇᖕᓇᖓᓂ ᑕᓯᐅᔭᕐᔪᐊᑉ ᐱᔭᕇᖅᑕᐅᓚᐅᖅᓯᒪᔪᖅ ᐊᑯᓐᓂᐊᓂ ᐋᒡᒌᓯ 8 ᐊᒻᒪᓗ ᓯᑎᐱᕆ 3.  ᑲᑎᓪᖢᒋᑦ 324-
ᖑᓚᐅᖅᑐᑦ ᕿᓚᓗᒐᐃᑦ ᐊᒡᒍᖅᑐᖅᓯᒪᐅᖅᑐᑦ ᐅᕝᕙᓘᓐᓃᑦ 890-ᖑᓚᐅᖅᑐᑦ ᑕᑯᔭᐅᔪᑦ ᐊᒡᒍᖅᑐᖅᓯᒪᓂᐅᑉ ᐃᓗᐊᓂ ᑕᒪᒃᑮᖕᓂ.  
ᒥᒃᓴᐅᓴᒃᑕᐅᓚᐅᖅᑐᑦ ᐳᐃᓯᒪᔪᑦ ᕿᓚᓗᒐᐃᑦ 5,074-ᖑᓚᐅᕐᓂᖏᓐᓂᒃ ᔭᐃᒻᔅ ᐸᐃᒥ ᐊᒻᒪ 1,746-ᖑᓪᓗᑎᒃ ᑲᓇᖕᓇᖓᓂ 
ᑕᓯᐅᔭᕐᔪᐊᑉ. ᐅᓄᕐᓂᕆᔭᖏᑦ ᐳᐃᓯᒪᔪᑦ ᒥᒃᓴᐅᓴᒃᑕᐅᓯᒪᓂᖏᑦ ᐋᖅᑭᒋᐊᖅᑕᐅᔪᓐᓇᖅᑐᑦ ᐊᖅᑲᐅᒪᔪᑦ ᑕᑯᔭᐅᔪᓐᓇᖏᒻᒪᑕ 
ᖃᖓᑕᓲᒃᑯᑦ ᓈᓴᐃᑎᓪᓗᒋᑦ ᐊᑐᖅᑐᑦ ᑕᒻᒪᖅᓯᒪᓂᖓ ᐋᖅᑭᒋᐊᕈᑎᖃᖅᑎᑕᐅᓪᓗᓂ of 0.478-ᓂᒃ ᕿᒪᓗᒐᓂᒃ ᐳᐃᓯᒪᔪᓂᒃ 
(ᐊᑐᐃᓐᓇᐅᔪᑦ ᐊᔾᔨᒋᖏᓐᓂᖓ). ᑖᒃᑯᐊ ᑕᐃᒪᓐᓇ ᒥᒃᓴᐅᓴᒃᓯᓕᓚᐅᖅᑐᑦ ᔭᐃᒻᔅ ᐸᐃᒥ ᐃᒪᓐᓇ 10,615 (cv = 0.25, 95% CI: 
6,559-17,178). ᐊᑐᕐᖢᑎᒃ ᑕᒻᒪᖅᓯᒪᔪᓄᑦ ᐋᖅᑭᒋᐊᕈᑎᒥᒃ ᑖᔅᓱᒥᖓᑦᓴᐃᓐᓇᖅ ᐊᖅᑲᐅᒪᔪᓄᑦ ᐊᒻᒪ ᐃᓚᔭᐅᓪᓗᑎᒃ 
ᐅᓄᕐᓂᖃᖅᑐᓂᒃ 167-ᓂᒃ ᕿᓚᓗᒐᕐᓂᒃ Little Whale River ᑰᖓᑕ ᐃᒃᑲᑦᑐᔮᖓᓂ ᒥᒃᓴᐅᓴᒃᑕᐅᔪᑦ ᐅᓄᕐᓂᕆᔭᖏᑦ ᑲᓇᖕᓇᖓᓂ 
ᑕᓯᐅᔭᕐᔪᐊᑉ ᐃᒪᐃᓕᖓᓪᓗᑎᒃ 3,819 (cv = 0.43, 95% CI: 1,664-8,765) ᕿᓚᓗᒐᑦ (ᓇᓗᓇᐃᖅᓯᔾᔪᑦ 2). 

ᓇᓗᓇᐃᖅᓯᔾᔪᑦ 2. ᐅᓄᕐᓂᖏᓐᓄᑦ ᒥᒃᓴᐅᓴᒃᑕᑦ ᑲᓇᖕᓇᖓᓂ ᑕᓯᐅᔭᕐᔪᐊᑉ ᐊᒻᒪᓗ ᐱᖓᖕᓇᖓᓂ ᑕᓯᐅᔭᕐᔪᐊᑉ ᕿᓚᖢᒐᖏᓐᓄᑦ.  
ᐋᖅᑭᒋᐊᖅᑕᐅᓯᒪᔪᑦ ᑕᒻᒪᖅᓯᒪᑐᐃᓐᓇᕆᐊᖃᖅᑐᑦ ᐱᓪᓗᒋᑦ. 

ᐊᕐᕌᒍ EHB ᒥᒃᓴᐅᓴᒃᑕᑦ (SE) WHB  ᒥᒃᓴᐅᓴᒃᑕᑦ (SE) 
1985 4282 (557) - 
1993 2729 (1092) - 
1987 - 31,124 (6967) 
2001 2924 (1404) - 
2004 4274 (1581) 51,761 (15,875) 
2008 2646 (1244) - 
2011 3351 (1642) - 
2015 3819 (1642) 54,473 (5,329) 

ᐱᖓᖕᓇᖓᓂ ᑕᓯᐅᔭᕐᔪᐊᑉ (WHB) 

ᑕᓪᓕᒪᐅᔪᑦ (ᐱᖓᓱᑦ ᑕᑯᒃᓴᑦ ᐊᒻᒪ ᒪᕐᕉᒃ ᐊᔾᔨᓐᖑᐊᒃ) ᓇᓗᓇᐃᖅᓯᔪᑦ ᕿᓚᓗᒐᖃᕐᓂᖏᓐᓂᒃ ᐱᖓᓱᑦ ᑰᖑᔪᑦ ᐃᒃᑲᑦᑐᔮᖏᓐᓂ 
ᐅᐸᒃᑕᐅᕙᒃᑐᑦ ᐱᖓᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓄᑦ ᑕᐅᕙᓃᑉᐸᒃᑐᑦ ᐊᐅᔭᒃᑯᑦ, ᓈᓴᖅᑕᐅᓚᐅᖅᓯᒪᖕᒥᔪᑦ ᐋᒡᒌᓯ 2015-
ᖑᑎᓪᓗᒍ. ᐊᔾᔨᓐᖑᐊᑦ ᑕᑯᒃᓴᐅᑎᑦᓯᔪᑦ ᓯᐊᒻᒪᒃᑎᖅᓯᒪᓂᖏᓐᓂᒃ Churchill ᑰᖓᓂ ᐊᒻᒪᓗ ᐊᑯᐊᖓᓂ Seal River ᑰᖓᑕ 
(ᐊᔾᔨᓐᖑᐊᖅ 3). ᖃᓂᒋᔭᖓᓂ ᕿᓚᓗᒐᖃᕐᓂᖓᓂ ᒥᒃᓴᐅᓴᒃᑕᐅᓯᓚᔪᑦ ᐊᑐᓂ ᐊᑐᖅᓯᒪᓪᓗᑎᒃ ᐊᖅᑲᐅᒪᔪᑦ ᐱᖃᓯᐅᑎᔭᐅᓪᓗᑎᒃ 8-
ᖑᔪᓂ ᐱᖓᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᑦ ᓈᓚᐅᓯᖅᑕᐅᓯᒪᓪᓗᑎᒃ ᐱᓇᓱᐊᕈᓰᒃ ᒪᕐᕉᒃ ᐱᒋᐊᓚᖏᓐᓂᖓᓂ ᖃᖓᑕᓲᒃᑯᑦ 
ᓈᓴᐃᓂᖅ, ᑕᐃᒪᓐᓇ ᐋᖅᑭᒋᐊᖅᑕᐅᔪᓐᓇᓚᐅᖅᑐᑦ ᑕᒻᒪᖅᓯᒪᔪᑦ 1.24 ± 0.05 ᐃᒪᖃᖅᑐᒥ ᑲᑭᐊᒃᑐᒥ. ᑕᐃᒪᓐᓇ ᒥᒃᓴᐅᓴᒃᑕᖏᑦ 
ᐅᓄᕐᓂᖃᓕᓚᐅᖅᑐᑦ ᑲᑎᓪᓗᒋᑦ 54,510 (cv = 0.098, 95% CI=44,988-65,957) (ᓇᓗᓇᐃᖅᓯᔾᔪᑦ 2). 



ᑯᐸᐃᒡᒥ ᐊᒻᒪ ᑲᓇᑕᑉ ᕿᑎᐊᓂ ᐅᑭᐅᖅᑕᖅᑐᕐᓗ 
ᕿᓚᓗᒐᒐᒃᓴᓄᑦ ᐅᖃᐅᔾᔨᒋᐊᕈᑦ ᑲᓇᖕᓇᖓᓂ 
ᐱᓇᖕᓇᖓᓂᓗ ᑕᓯᐅᔭᕐᔪᐊᑉ ᕿᓚᓗᒐᖏᓐᓂᑦ 

ᐊᔨᓐᖑᐊᖅ 3. ᑐᑭᒧᐊᖓᔪᑦ ᖃᖓᑕᓲᒃᑯᑦ ᖁᓚᐅᑕᐅᓚᐅᖅᑐᑦ ᐊᒻᒪᓗ ᑕᑯᕕᐅᓚᐅᖅᑐᑦ ᕿᓚᓗᒐᕐᓂᒃ ᔭᐃᒻᔅ ᐸᐃᒥ (ᖁᓪᓕᖅ 
ᓴᐅᒥᐊᓂ), ᓯᕗᓪᓕᕐᒥ ᓈᓴᐃᓚᐅᖅᑐᑦ ᖁᓚᐅᕐᖢᑎᒃ ᑲᓇᖕᓇᖓᓂ ᑕᓯᐅᔭᕐᔪᐊᑉ (ᖁᓪᓕᖅ ᑕᓕᖅᐱᐊᓂ), ᑕᑯᒃᓴᐅᕗᑦ 
ᖁᓚᐅᑕᐅᓚᐅᖅᑐᑦ ᑐᑭᒧᐊᖓᔪᑦ ᐱᖓᖕᓇᖓᓂ ᑕᓯᐅᔭᕐᔪᐊᑉ ᓈᓴᐃᓪᓗᑎᒃ (ᐊᓪᓕᖅ ᓴᐅᒥᐊᓂ), ᐊᒻᒪᓗ ᐃᓘᓐᓇᖓ ᐊᔾᔨᓐᖑᐊᖅ 
ᓈᓴᐃᕕᐅᓚᐅᖅᑐᖅ (ᐊᓪᓕᖅ ᑕᓕᖅᐱᐊᓂ). 

ᐆᒃᑐᕋᐅᑎᒃᓴᒥᒃ ᓴᓇᓂᖅ ᐅᓄᕐᓂᖏᓐᓄᑦ ᕿᓚᓗᒐᐃᑦ ᑕᓯᐅᔭᕐᔪᐊᕐᒥ ᐊᒻᒪᓗ ᐊᒃᑐᐃᓂᖃᕐᓂᖓ ᕿᓚᓗᒐᓱᐊᕐᓂᐅᑉ 

ᐅᓄᕐᓂᖏᓐᓄᑦ ᐆᒃᑐᕋᐅᑎ ᐱᖃᓯᐅᔾᔨᓯᒪᔪᖅ ᐅᓪᓗᒥᒧᑦ ᑎᑭᐅᑎᓯᒪᔪᓂᒃ ᑐᓴᒐᒃᓴᓂᒃ ᕿᓚᓗᒐᖅᑕᐅᔪᓪᓗ ᑭᒡᓕᓯᓂᐊᖅᑕᐅᔾᔪᑎᖏᓐᓂᒃ 
ᐊᒻᒪ ᐅᓄᕐᓂᖏᓐᓄᑦ ᑎᑎᕋᖅᓯᒪᔪᑦ ᐋᖅᑭᖃᓯᐅᔾᔭᐅᓚᐅᖅᑐᑦ ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓂᒃ ᓈᓴᐃᑎᓪᓗᒋᑦ. 
ᐅᓄᕐᓂᖏᓐᓄᑦ ᐆᒃᑐᕋᐅᑎᒃᓴᖅ, ᐱᖃᓯᐅᔾᔨᓯᒪᔪᖅ ᑐᓴᒐᒃᓴᓂᒃ ᕿᓚᓗᒐᖅᑕᐅᔪᑦ ᐅᓄᕐᓂᖏᓐᓂᒃ (1974-2016) ᐊᒻᒪᓗ ᐅᓄᕐᓂᖏᑦ 
ᖃᓄᐃᓕᖓᖕᒪᖔᑕ, ᐃᓕᖃᓯᐅᔾᔭᐅᓚᐅᖅᑐᑦ 7-ᖑᔪᓄᑦ ᖃᖓᑕᓲᒃᑯᑦ ᓈᓴᐃᓪᓗᑎᒃ ᒥᒃᓴᐅᓴᒃᑕᐅᓯᒪᔪᓄᑦ (1985-2015) 
ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓂᑦ (ᓇᓗᓇᐃᖅᓯᔾᔪᑦ 2). ᐆᒃᑐᕋᐅᑎᐅᔪᓐᓇᖅᑐᖅ ᓇᓗᓇᐃᖅᓯᓯᒪᕗᖅ 
ᐃᓄᐃᓴᒡᓕᒋᐊᓕᓚᐅᕐᓂᖏᓐᓂᒃ ᕿᓚᓗᒐᑦ ᐊᕐᕌᒍᐊᓂ 1974 ᑎᑭᓪᓗᒍ ᐃᓄᐃᓴᖕᓂᖅᐹᖑᔪᑦ 3,100 ᐊᕐᕌᒍᐊᓂ 2001.  
ᒥᒃᓴᐅᓴᒃᑕᐅᓯᒪᔪᑦ ᐅᓄᕐᓂᖏᓐᓄᑦ ᐊᕐᕌᒍᐊᓂ 2016 ᐅᓇᕗᖅ 3,400 (95% CI=2,100-5,000) (ᐊᔾᔨᓐᖑᐊᖅ4).  

ᐊᔾᔨᓐᖑᐊᖅ 4. ᐅᓄᕐᓂᖏᓐᓄᑦ ᐆᒃᑐᕋᐅᑎᓕᐊᖑᔪᖅ ᒥᒃᓴᐅᓴᒃᓯᓯᒪᕗᖅ ᐅᓄᕐᓂᕆᔭᖏᓐᓄᑦ ᑲᓇᖕᓇᖓᓂ ᑕᓯᐅᔭᕐᔪᐊᑉ 
ᕿᓚᓗᒐᖏᓐᓄ.  ᑖᒃᑯᐊ ᑐᑭᓕᐊᖅᑐᒥᒃ ᑕᖅᓴᖃᖅᐳᖅ ᒥᒃᓴᐅᓴᒃᑕᐅᓯᒪᔪ. ᑕᖅᓴᖏᑦ ᓇᑲᑎᖅᓯᒪᐅᕐᖢᑎᒃ 25% ᐊᒻᒪᓗ 75%-ᖏᓐᓂ. 
ᑎᑎᖅᑕᖅᓯᒪᔪᑦ: 2.5% ᐊᒻᒪᓗ 97.5% ᐳᓴᓐᑎᖏᑦ (= 95% Bayesian ᐅᒃᐱᕆᔭᐅᓂᖓᑕ ᐊᑯᓐᓂᖓ). ᑖᓐᓇ 
ᐆᒃᑐᕋᐅᑎᓕᐊᖃᖑᔪᖅ ᐱᖃᓯᐅᔾᔨᓯᒪᕗᖅ ᕿᓚᓗᒐᖅᑕᐅᔪᓂᒃ ᐊᒻᒪᓗ ᐋᖅᑭᒡᑕᐅᓯᒪᓪᓗᓂ ᖃᖓᑕᓲᒃᑯᑦ ᓈᓴᐃᓗᑎᒃ 
ᒥᒃᓴᐅᓴᒃᑕᐅᓯᒪᔪᓄᑦ, ᐋᖅᑭᒡᑕᐅᓯᒪᓪᓗᑎᒃ ᑕᒻᒪᖅᓯᒪᑐᐃᓐᓇᕆᐊᖃᖅᑐᑦ ᐳᐃᓯᒪᔪᑦ (ᑕᖅᓴᖃᖅᑐᑦ ᕿᕐᓂᔪᒃᑕᓂᒃ ᐊᖕᒪᓗᒃᑕᑦ, 
±95% ᐅᒃᐱᕆᔭᐅᓂᖓᑕ ᐊᑯᓚᐃᓐᓂᖓ). 

ᑐᓐᖓᕕᒋᓪᓗᒋᑦ ᖃᖓᑕᓲᒃᑯᑦ ᓈᓴᖅᑕᐅᓯᒪᔪᓄᑦ ᒥᒃᓴᐅᓴᒃᑕᐅᓯᒪᔪᑦ, ᐱᖓᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᑦ ᐅᓄᕐᓂᖅᐹᖑᕗᑦ 
ᓄᓇᕐᔪᐊᕐᒥ. ᑖᒃᑯᐊ ᐅᓄᕐᓂᖏᓐᓄᑦ ᐆᒃᑐᕋᐅᑎᓕᐊᖑᔪᖅ ᐱᖃᓯᐅᔾᔨᓯᒪᕗᖅ ᕿᓚᓗᒐᖅᑕᐅᔪᑦ ᑐᓴᒐᒃᓴᖏᓐᓂᒃ ᓄᓇᓕᖕᓂᑦ 
ᐱᔭᐅᓯᒪᔪᓂᒃ ᑕᓯᐅᔭᕐᔪᐊᑉ ᓄᓇᓕᖁᑎᖏᓐᓂᑦ ᐊᒻᒪᓗ ᓂᒋᐊᓂ ᕿᑭᖅᑖᓘᑉ ᓄᓇᖃᖅᑐᓂᑦ ᐃᓕᔭᐅᓯᒪᓪᓗᑎᒃ ᐱᖓᓱᓂᒃ 
ᐊᑐᐃᓐᓇᐅᔪᓂᒃ ᐅᓄᕐᓂᖏᓐᓄᑦ ᓈᓴᐃᓂᕐᒧᑦ ᒥᒃᓴᐅᓴᒃᓯᔪᓐᓇᖁᓪᓗᒋᑦ ᐅᓄᕐᓂᕆᔭᖏᓐᓂᒃ ᐊᒻᒪ ᖃᓄᖅ ᐅᓄᖅᓯᕙᓪᓕᐊᓪᓗᑎᒃ 
ᐊᓯᔾᔨᖅᐸᓪᓕᐊᖕᒪᖔᑕ.  ᐊᔾᔨᒌᖏᑦᑐᓂᒃ ᐆᒃᑐᕋᐅᑎᓂ ᐊᑐᓚᐅᖅᑐᑦ ᓇᓗᓇᐃᖅᓯᓚᐅᖅᑐᑦ ᐅᓄᕐᓂᕆᔭᖏᑦ ᓱᕐᕌᖏᓐᓂᖏᓐᓂᒃ 
ᐊᒻᒪ ᐅᓄᖅᓯᕙᓪᓕᐊᓂᖏᓐᓂᒃ. ᑭᓯᐊᓂᓕ, ᑐᓴᒐᒃᓴᖃᓗᐊᖏᑦᑐᑦ ᒫᓐᓇᐅᔪᖅ ᐆᒃᑐᕋᐅᑎᑦ ᖃᓄᖅ ᐱᐅᓂᖅᐹᒃᑯᑦ ᐅᓄᕐᓂᖏᓐᓄᑦ 
ᒥᒃᓴᐅᓴᒍᑕᐅᔪᓐᓇᕐᒪᖔᑕ.  ᑕᐃᒪᐃᒻᒪᑦ, ᐃᓱᒪᓕᐅᓚᐅᖅᑐᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓᑦ ᐊᑐᖁᔭᐅᓪᓗᓂ 2015-ᒥ 
ᖃᖓᑕᓲᒃᑯᑦ ᓈᓴᐃᓪᓗᑎᒃ ᒥᒃᓴᐅᓴᒃᑕᐅᓚᐅᖅᓯᒪᔪᓂᒃ. 

ᐆᒪᔪᖅᑕᐅᔪᒃᓴᑦ ᐅᓄᕐᓂᖏᓐᓄᑦ ᐅᖃᐅᔾᔨᒋᐊᕈᑎ 

ᓄᖑᑦᑎᕙᓪᓕᐊᖏᓪᓗᑎᒃ ᐱᔭᐅᒍᓐᓇᖅᑐᑦ (SY) 

ᒫᓐᓇᐅᔪᖅ ᐱᐅᓯᕆᔭᐅᔪᖅ ᒥᐊᓂᖅᓯᔾᔪᑕᐅᓪᓗᓂ ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓄᑦ, ᐊᑐᖅᑕᐅᔪᖅ ᑕᐃᔭᐅᔪᖅ 
ᓄᖑᑦᑎᕙᓪᓕᐊᖏᓪᓗᑎᒃ ᐱᔭᐅᔪᓐᓇᖅᑐᓂᒃ ᑖᓐᓇ ᓇᓗᓇᐃᖅᓯᔾᔪᑕᐅᔪᖅ ᐅᓄᕐᓂᕆᔭᖏᓐᓂᒃ ᕿᓚᓗᒐᖅᑕᐅᔪᓐᓇᖅᑐᑦ ᐃᒻᒪᖄ 
ᖃᓂᒋᔭᖓᓂ ᐃᓄᐃᓴᒡᓕᕙᓪᓕᐊᓂᖃᖅᑐᑦ 50 ᐳᓴᖓᓂᒃ ᐊᕐᕌᒍᑦ ᖁᓕᑦ ᐃᓗᐊᓂ.  ᐊᑐᖅᑕᐅᓪᓗᓂ ᓄᖑᑦᑎᕙᓪᓕᐊᖏᓪᓗᑎᒃ 
ᐱᔭᐅᔪᓐᓇᖅᑐᓂᒃ, ᐊᕐᕌᒍᑕᒫᓐ ᕿᓚᓗᒐᖃᑦᑕᖅᑐᑦ 68-ᓂᒃ ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓂᑦ ᑖᒃᑯᐊ ᒥᒃᓴᐅᓴᒃᑕᐅᓯᒪᔪᑦ 
50 ᐳᓴᓐᖓᓂᒃ ᐃᒻᒪᖄ ᐃᓄᐃᓴᒡᓕᕙᓪᓕᐊᔾᔪᑕᐅᓪᓗᑎᒃ (ᐅᕝᕙᓘᓐᓂᑦ ᐅᓄᖅᓯᕙᓪᓕᐊᓂᖃᕐᖢᑎᒃ), ᐊᕐᕌᒍᑦ ᖁᓕᑦ ᐃᓗᐊᓂ 
(ᐊᔾᔨᓐᖑᐊᖅ 5). ᕿᓚᓗᒐᖅᑕᐅᔪᑦ 88-ᖑᔪᑦ ᐊᒻᒪ 43-ᖑᔪᑦ ᐃᒻᒪᖄ 75%-ᖓ ᐊᒻᒪᓗ 25%-ᖓᒍᑦ ᐃᓄᐃᓴᒡᓕᕙᓪᓕᐊᔪᓐᓇᖅᑐᑦ 
ᑕᐃᒪᓐᓇ.  ᑖᒃᑯᓄᖓ ᒥᒃᓴᐅᓴᒃᑕᐅᔪᑦ ᓄᓈᖅᑕᐅᔪᓄᑦ ᐊᒻᒪᓗ ᐃᑭᓕᖅᑕᐅᔪᓄᑦ ᐊᓯᐅᔨᔭᐅᔪᓄᓪᓗ ᐱᖃᓯᐅᑎᓪᓗᑎᒃ (S&L). 

ᐊᔾᔨᓐᖑᐊᖅ 5. ᐅᓄᕐᓂᖏᑕ ᐃᓄᐃᓴᒡᓕᕙᓪᓕᐊᔪᓐᓇᕐᓂᖏᑦ ᐅᓪᓗᒥ ᐊᑐᕐᓗᒋᑦ ᕿᓚᓗᒐᖅᑕᐅᕙᓪᓕᐊᔪᑦ ᐅᓄᕐᓂᖏᑦ ᐊᕐᕌᒍᑦ 
ᖁᓕᑦ ᐃᓗᐊᓂ ᐊᔾᔨᒌᖏᑦᑐᓂᒃ ᖃᖓᐅᓂᖓ ᕿᓚᓗᒐᕐᓂᐊᖅᑎᓪᓗᒋᑦ ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓂᒃ.  ᐃᒻᒪᖄ ᑖᒃᑯᐊ 
ᐱᔭᐅᔪᓐᓇᕐᓂᖏᑦ ᓇᓗᓇᐃᖅᑕᐅᓯᒪᔪᑦ ᐊᑐᖅᑕᐅᔪᓐᓇᖅᑐᑦ ᐊᒻᒪᓗ ᐅᓄᖅᓯᒋᐊᖅᑕᐅᓗᑎᒃ 100-ᒧᑦ ᐳᓴᓐᑎᖓᓂᒃ ᐱᔪᒪᒍᑎᒃ. 

ᐅᔾᔨᖅᑐᕐᓗᑎᒃ ᐱᐅᓯᖃᕐᓂᖅ (PA) 

ᐅᔾᔨᖅᑐᕐᓗᑎᒃ ᐱᐅᓯᖃᕐᓂᕐᒧᑦ ᐃᓱᒪᓕᐅᕈᑕᐅᓚᐅᖅᑐᑦ ᒪᓕᒐᖏᑦ ᕿᓚᓗᒐᑦ ᒥᐊᓂᕆᔭᐅᔾᔪᑎᒋᓂᐊᕐᒪᒋᑦ ᕿᓚᓗᖓᑦ 
ᓇᓗᓇᐃᖅᑕᐅᓯᒪᔪᑦ ᑎᑭᐅᑎᓕᖅᑎᓪᓗᒋᑦ ᐅᓄᕐᓂᖏᑦ ᐅᔾᔨᖅᑐᕆᐊᖃᕐᓂᕐᒧᑦ ᑐᓴᒐᒃᓴᓂᒃ ᐊᒥᒐᖅᓯᑎᓪᓗᒋᑦ ᐊᑐᖅᑕᐅᕙᒃᑐᑦ. 
ᐅᔾᔨᖅᑐᕐᓗᑎᒃ ᑭᒡᓕᓕᐅᕆᓂᖅ ᐊᒻᒪ ᑭᒡᓕᓕᐅᕆᓂᖅ ᐅᓄᕐᓂᕆᔭᖏᓐᓂᒃ ᑕᐃᔭᐅᔪᓂᒃ ᐊᕕᒃᑕᐅᓪᓗᑎᒃ ᒥᐊᓂᖅᓯᓂᕐᒧᑦ 
ᖃᓄᐃᖏᑦᓯᐊᖅᑐᓂᒃ, ᐅᔾᔨᖅᑐᕆᐊᖃᖅᑐᓄᑦ ᐊᒻᒪᓗ ᐱᕐᔪᐊᖑᔪᒃᑯᑦ ᐅᔾᔨᖅᑐᕆᐊᖃᖅᑐᑦ ᐊᒡᒍᖅᑐᖅᑕᐅᓯᒪᓪᓗᑎᒃ.  
ᒥᐊᓂᖅᓯᔾᔪᑎᒃᓴᓄᑦ ᑐᕌᒐᕆᔭᐅᔪᑦ ᒥᐊᓂᖅᓯᖁᓪᓗᒋᑦ ᐅᓄᕐᓂᖃᑦᓯᐊᖅᑐᓂᒃ ᖃᓄᐃᖏᑦᓯᐊᖅᑐᓂᒃ ᖁᓛᓃᓪᓗᑎᒃ ᐅᔾᔨᖅᑐᕐᓗᑎᒃ 
ᐱᔭᐅᔭᕆᐊᖃᖅᑐᑦ.  ᕿᓚᓗᒐᓪᓕ ᐅᓄᕐᓂᕆᔭᖏᑦ ᑐᖔᓃᑎᓪᓗᒋᑦ ᐅᔾᔨᖅᑐᖅᑕᐅᔭᕆᐊᖃᖅᑐᑦ ᑭᒡᓕᖓᑕ, ᕿᓚᓗᒐᖅᑕᐅᔪᑦ 
ᑭᒡᓕᓕᐅᖅᑕᐅᔭᕆᐊᖃᖅᐳᑦ ᐅᑎᕐᔫᒥᖁᓪᓗᖏᑦ ᕿᓚᓗᒐᑦ ᐃᒻᒪᖄ ᕿᑐᕐᖏᐅᕐᓗᑎᒃ ᒪᕐᕈᐊᖅᑎ. ᑕᐃᒪᓐᓇ ᒪᕐᕉᓕᖅᑲᖓᔪᑦ 
ᐊᑐᖅᑕᐅᔪᓐᓇᖅᑐᑦ ᐅᔾᔨᖅᑐᕐᓗᑎᒃ ᐱᐅᓯᕆᔭᐅᓗᑎᒃ ᐋᖅᑭᒡᓱᖅᓯᒪᓂᕐᒥᒃ ᕿᓂᓕᖅᑎᓪᓗᒋᑦ ᐊᑐᖅᑕᐅᓂᐊᖅᑐᒥᒃ. 

(1) ᐅᓄᕐᓂᖅᐹᑦ ᓄᖑᑦᑎᕙᓪᓕᐊᖏᓪᓗᑎᒃ ᐱᔭᐅᔪᓐᓇᖅᑐᑦ, ᐊᒻᒪᓗ; 

(2) ᐊᑦᓛᓐᑎᖕᒥ ᓇᑦᑎ ᒥᐊᓂᕆᔭᐅᔾᔪᑎᖏᓐᓄᑦ ᐅᐸᓗᖓᐃᔭᐅᑎᑦ. 

ᑖᓐᓇ ᐱᐅᓯᕆᔭᐅᔪᖅᐊ ᑐᖅᑕᐅᓪᓗᓂ ᖃᐅᔨᓴᐃᔾᔪᑕᐅᖃᑦᑕᖅᑐᖅ ᓄᖑᑦᑎᕙᓪᓕᐊᖏᓪᓗᑎᒃ ᐆᒪᔪᖅᑕᐅᔪᓐᓇᖅᑐᓂᒃ ᑐᓐᒐᕕᖃᖅᑐᑦ 
ᐅᓄᕐᓂᕆᔭᖏᑦ ᑐᓴᒐᒃᓴᖃᑦᑎᐊᓐᖏᑎᓪᓗᒋᑦ ᑎᑭᓪᓗᒍ ᑐᓴᒐᒃᓴᖃᓪᓚᕆᒃᑐᓄᑦ.  ᐅᓄᕐᓂᕆᔭᖏᑦ ᐆᒪᔪᑦ ᑐᑭᓯᒪᔭᐅᑎᓪᓗᖏᑦ 
ᐅᓄᕐᓂᖏᓐᓂᒃ, ᐊᓯᔾᔨᖅᐸᓪᓕᐊᓂᖏᓪᓗ ᓇᓗᓇᐃᔭᖅᑕᐅᔪᓐᓇᖅᑎᓪᓗᒋᑦ ᐊᑐᕐᓗᑎᒃ ᑖᒃᑯᐊ ᐃᓚᖏᓐᓂᒃ ᐋᖅᑭᒡᓱᖅᓯᒪᔪᑦ, 
ᒥᐊᓂᖅᓯᔾᔪᑎᒃᓴᐅᔪᓄᑦ ᑐᕌᒐᒃᓴᑦ ᓇᓗᓇᐃᖅᑕᐅᖁᓪᓗᒋᑦ. ᕿᓚᓗᒐᕐᓄᑦ ᑐᓴᒐᒃᓴᑭᑦᑐᓄᑦ ᐊᑐᖅᑕᐅᓂᐊᖅᑎᓪᓗᒋᑦ, 
ᕿᓚᓗᒐᖅᑕᐅᔪᓐᓇᖅᑐᑦ ᐅᓄᕐᓂᖏᑦ ᐋᖅᑭᒡᑕᐅᓯᒪᔪᑦ ᐊᑐᖅᖢᑎᒃ ᐅᔾᔨᖅᑐᕐᓗᑎ ᕿᓚᓗᒐᖅᑕᐅᔪᓐᓇᖅᑐᑦ ᐅᓄᕐᓂᖏᓐᓂᒃ 
ᐱᐅᓯᕆᔭᐅᕙᒃᑐᒥᒃ. 



ᑯᐸᐃᒡᒥ ᐊᒻᒪ ᑲᓇᑕᑉ ᕿᑎᐊᓂ ᐅᑭᐅᖅᑕᖅᑐᕐᓗ 
ᕿᓚᓗᒐᒐᒃᓴᓄᑦ ᐅᖃᐅᔾᔨᒋᐊᕈᑦ ᑲᓇᖕᓇᖓᓂ 
ᐱᓇᖕᓇᖓᓂᓗ ᑕᓯᐅᔭᕐᔪᐊᑉ ᕿᓚᓗᒐᖏᓐᓂᑦ 

ᐊᔾᔨᓐᖑᐊᖅ 6. PA ᑭᓱᑐᐃᓐᓇᕐᓄᑦ ᑐᕌᖓᓪᓗᓂ ᐅᔾᔨᖅᑐᕐᓗᑎᒃ ᐱᐅᓯᐅᔪᖅ ᐋᖅᑭᒡᑕᐅᓯᒪᔪᖅ ᕿᓚᓗᒐᕋᓱᐊᕐᓂᕐᒧᑦ 
ᐊᑐᖅᑕᐅᓂᐊᖅᑐᖅ. 1. ᑭᒡᓕᓕᐅᕆᓗᑎᒃ ᓇᓗᓇᐃᖅᓯᔾᔪᑎᑦ ᑭᒡᓕᖓᓂᒃ (LRL).  2. ᐅᔾᔨᖅᑐᕐᓗᑎᒃ ᑭᒡᓕᓕᐅᕆᓂᖅ (PRL).  3. 
ᕿᓚᓗᒐᖅᑕᐅᔪᑦ ᐅᓄᕐᓂᕆᔭᖏᑦ ᓇᓗᓇᐃᖅᑕᐅᓗᑎᒃ ᓱᕐᕌᓗᐊᖁᓇᒋᑦ ᕿᓚᓗᒐᑦ ᐅᓄᕐᓂᖏ. 

ᒪᓕᒐᖏᑦ ᓇᓗᓇᐃᖅᑕᐅᓚᐅᖅᑐᑦ ᐊᑐᖅᑕᐅᔪᓐᓇᖅᑐᑦ ᖃᐅᔨᓴᐃᑎᓪᓗᒋᑦ ᕿᓚᓗᒐᑦ ᑖᒃᑯᐊ ᑐᓴᒐᒃᓴᖏᑦ ᖃᓄᐃᓕᖓᖕᒪᖔᑕ 
ᐅᕝᕙᓘᓂᑦ ᑐᓴᒐᒃᓴᑭᒻᒪᖔᑕ. ᒪᓕᒐᖏᑦ ᐅᑯᐊ ᐱᖃᓯᐅᔾᔭᐅᔪᓐᓇᖅᑐᑦ: 

1. ᖃᓄᑎᒋ ᖃᐅᔨᒪᔭᐅᑎᒋᓪᓚᕆᒃᐊᑦ ᕿᓚᓗᒐᑦ ᖃᓄᐃᓕᖓᓂᖏᑦ. ᑐᓴᒐᒃᓴᖏᑦ ᐊᒥᒐᓐᖏᓚᑦ ᐃᑲᔪᖅᑐᐃᔾᔪᑎᒃᓴᓂᒃ 
ᓇᑭᓐᖓᔭᐅᖕᒪᖔᑕ, ᐅᓄᕐᓂᕆᔭᖏᓪᓗ ᐊᒡᒍᖅᑐᖅᓯᒪᐅᖅᑐᓂᓐᖔᖅᑐᑦ ᕿᓚᓗᒐᖅᑕᐅᔪᓐᓇᖅᑐᑦ? ᑖᒃᑯᐊ ᕿᓚᓗᒐᖅᑕᐅᔪᓄᑦ 
ᑐᓴᒐᒃᓴᑦ ᐱᖃᓯᐅᔾᔭᐅᓯᒪᕙᑦ ᐆᒃᑐᕋᐅᑎᓕᐊᓂ ᐋᖅᑭᒡᑕᐅᓯᒪᔪᓂ (ᖃᐅᔨᓴᐃᔾᔪᑎᓂᒃ) ᐅᓄᕐᓂᕆᔭᖏᓐᓄᑦ ᐱᔾᔪᑎᒋᓪᓗᒍ 
ᑐᓴᒐᒃᓴᑦ ᐱᖃᓯᐅᔾᔭᐅᓯᒪᖏᒻᒪᑕ ᖃᐅᔨᓴᐃᔾᔪᑎᓄᑦ ᓯᐊᒻᒪᒃᑎᖅᓯᒪᓂᖏᓐᓄᑦ (ᑖᓐᓇ ᑕᐃᒪᐃᑦᑐᓐᓇᖅᐸ)? 

2. ᐊᓂᒍᖅᐸᓪᓕᐊᔪᑦ ᑭᖑᓂᑦᑎᓐᓂ ᐅᓄᕐᓂᕆᔭᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ ᐊᑐᐃᓐᓇᐅᕚᓐ? ᐆᒃᑑᑎᒋᓗᒍ, ᐊᑦᓛᓐᑎᒡᒥ ᓇᑦᑎᕐᓄᑦ 
ᖃᐅᔨᓴᐅᑕᐅᔪᑦ ᐱᖓᓱᓂᑦ ᐅᓄᕐᓂᖅᓴᓄᓪᓘᓐᓃᑦ ᐊᕐᕌᒍᓄᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᓯᒪᔪᑦ ᐊᑐᐃᓐᓇᐅᖕᒪᖓᑕ ᐊᕐᕌᒍᑦ 15 
ᐃᓗᐊᓃᑦᑐᑦ, ᑭᖑᓪᓕᖅᐹᕐᒥ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᓚᔪᑦ ᐊᕐᕌᒍᓄᑦ ᑕᓪᓕᒪᓄᑦ ≤5 ᐱᑐᖃᐅᑎᒋᔪᑦ.  ᐃᓘᓐᓇᖏᑦ 
ᒥᒃᓴᐅᓴᒃᑕᐅᓯᒪᔪᑦ ‘ᐱᐅᕚᓐ’ ᕿᒥᕐᕈᓇᒃᑕᐅᑎᓪᓗᒋᑦ ᑭᒡᓕᓯᓂᐊᖅᑎᓄᑦ ᐃᓱᒫᓗᒍᑎᒃᓴᓂᒃ ᓴᖅᑭᑦᑐᖃᓚᐅᖅᐸ? ᒥᒃᓴᐅᓴᒃᑕᐅᓯᒪᔪᑦ 
ᓇᓕᖅᑯᑦᑎᓯᒪᕙᑦ ᐅᒃᑐᑎᒋᓗᒍ (ᓲᕐᓗ, CV < 30%)?  ᐊᔾᔨᒋᓐᖏᑕᖏᓐᓂᒃ ᐱᐅᓯᖅᑕᖃᖅᐸ ᐊᑐᖅᑕᐅᓚᐅᖅᑐᓂᒃ 
ᖃᐅᔨᓴᐃᑎᓪᓗᒋᑦ ᐅᓄᕐᓂᕆᔭᖏᓐᓄᑦ ᑕᒃᑯᐊᓕᒫᓐ (ᐆᒃᑑᑎᒋᓗᒍ ᐃᓘᓐᓇᖏᑦ ᕿᓚᓗᒐᐃᑦ ᓈᓴᖅᑕᐅᓚᐅᖅᐸᑦ ᐅᕝᕙᓗ 
ᓈᓴᐃᓂᐅᓚᐅᖅᑐᖅ ᑖᒃᑯᓄᖓᑐᐊᖅ ᐊᒡᒍᖅᑐᖅᓯᒪᓂᕐᓄᑦ ᕿᓚᓗᒐᕐᓄᑦ ᓈᓴᐃᓚᐅᖅᐸᑦ)? 

3. ᑕᑎᒋᔭᐅᔪᓐᓇᑦᑎᐊᖅᑐᓂᒃ ᕿᓚᓗᒐᖅᑕᐅᓯᒪᔪᑦ ᓈᓴᖅᑕᐅᓂᑯᑦ ᐱᑕᖃᖅᐸᑦ? ᑐᓴᒐᒃᓴᖏᑦ ᐱᔭᐅᓯᒪᕙᑦ ᐃᒻᒥᒃᑰᖅᑐᓂᑦ 
ᓈᓴᐃᖃᑕᐅᓚᐅᖅᑐᓂᑦ? ᓇᓗᓇᐃᖅᓯᔾᔪᑎᑕᖃᖅᐸ? ᖃᓄᑎᒋ ᐊᑯᓚᐃᑎᒋᔪᒥᒃ ᐅᓂᒃᑳᓕᐅᖃᑦᑕᓚᐅᖅᐸᑦ (ᐱᓇᓱᐊᕈᓯᑕᒫᓐ, 
ᑕᖅᑭᑕᒫᓐ, ᐱᔭᕇᖅᑎᓪᓗᒋᑦ)? ᑐᓴᒐᒃᓴᓂᒃ ᐃᓚᑯᑕᖃᖅᐸ ᐊᒻᒪ ᐱᑕᖃᖅᐸᑦ ᖃᓄᑎᒋ ᐊᑯᓚᐃᑎᒋᕙᑦ ᐊᒻᒪᓗ ᖃᓄᑎᒋ 
ᑕᐃᒪᐃᓚᐅᓱᖓᓲᖑᕙ? 

4.  ᐊᓯᖏᓐᓂᒃ ᑐᓴᒐᒃᓴᓂᒃ ᐱᑕᖃᖅᐸ ᐊᑐᖅᑕᐅᔪᓐᓇᖅᑐᓂᒃ ᐅᓄᕐᓂᕆᔭᖏᑦ ᖃᓄᖅ ᐊᒡᒍᖅᑐᖅᓯᒪᐅᕐᓂᖏᑦ 
ᐊᓯᔾᔨᖅᐸᓪᓕᐊᖕᒪᖔᑐ (ᓲᕐᓗ ᑐᖁᕋᖅᐸᓪᓕᐊᔪᑦ, ᐃᕐᓂᐅᖅᑐᑦ, ᐊᓯᔾᔨᖅᐸᓪᓕᐊᔪᒃ ᐅᑭᐅᖏᓐᓂ ᐊᕐᓇᐅᓂᖏᑦ 
ᐊᖑᑕᐅᓂᖏᓪᓗ ᐱᔭᐅᓚᐅᖅᑐᑦ ᑎᑎᕋᖃᑕᐅᓯᒪᕙᓐ? 

5. ᖃᓄᐃᑦᑐᒥᒃ ᐅᓄᕐᓂᕆᔭᖏᓐᓄᑦ ᐆᒃᑑᑎᒥᒃ ᖃᐅᔨᓴᐅᑎᒥᒃ ᐃᓕᓯᔪᓐᓇᕋᔭᖅᐸᑦ ᐅᓄᕐᓂᕆᔭᖏᓐᓄᑦ ᖃᐅᔨᓴᐃᑎᓪᓗᒋᑦ (ᓲᕐᓗ 
ᕿᑐᕐᖏᐅᕐᓂᕆᔭᖏᑦ, ᐅᑭᐅᖏᑦ)?  ᐊᑐᖅᑕᐅᔪᓐᓇᖅᑐᒻᒥᒃ ᒥᒃᓴᐅᓴᒃᑕᐅᓯᒪᔪᒥᒃ ᑭᖑᓂᑦᑎᓐᓂ ᐅᓄᕐᓂᕆᔭᖏᓐᓄᑦ ᐱᑕᖃᖅᐸ 
ᐅᕝᕙᓘᓐᓃᑦ ᐅᓄᕐᓂᕆᔪᓐᓇᖅᑕᖏᓐᓄᑦ? 

6. ᑖᓐᓇ ᖃᐅᔨᓴᐅᑎᐅᔪᖅ ᓈᒻᒪᒃᐹ ᐊᑐᑦᑕᐅᔪᓐᓇᑦᑎᐊᖅᐹ? ᑕᑯᔭᐅᕙᓪᓕᐊᔪᑦ ᐅᓄᕐᓂᖏᓐᓄᑦ ᒥᒃᓴᐅᓴᒍᑕᐅᔪᓐᓇᖅᐹ ᐊᒻᒪᓗ 
ᑕᓐᓇ ᖃᐅᔨᓴᐅᑎᐅᔪᖅ ᐃᓕᖅᑯᓯᖏᓐᓄᑦ ᖃᐅᔨᓴᐅᑕᐅᓗᓂ ᐊᑐᖅᑕᐅᔪᓐᓇᖅᐹ? 

7. ᑖᓐᓇ ᖃᐅᔨᓴᐅᑕᐅᔪᖅ ᐊᑐᖅᑕᐅᔪᓐᓇᖅᐹ ᓇᓗᓇᐃᖅᓯᔾᔪᑕᐅᓗᓂ ᐃᓱᒪᒋᔭᐅᔪᓄᑦ? 



ᑯᐸᐃᒡᒥ ᐊᒻᒪ ᑲᓇᑕᑉ ᕿᑎᐊᓂ ᐅᑭᐅᖅᑕᖅᑐᕐᓗ 
ᕿᓚᓗᒐᒐᒃᓴᓄᑦ ᐅᖃᐅᔾᔨᒋᐊᕈᑦ ᑲᓇᖕᓇᖓᓂ 
ᐱᓇᖕᓇᖓᓂᓗ ᑕᓯᐅᔭᕐᔪᐊᑉ ᕿᓚᓗᒐᖏᓐᓂᑦ 

8. ᑖᒃᑯᐊ ᖃᐅᔨᓴᐅᑎᐅᔪᑦ ᓇᓕᖅᑯᑦᑎᓯᒪᖃᑦᑕᖅᐸᑦ ᐃᓗᓕᖏᓐᓂᒃ ᑐᓴᒐᒃᓴᖁᑎᑦ ᓄᐊᑕᐅᖁᓯᒪᔪᑦ (ᓲᕐᓗ 
ᓇᓗᓇᐃᖅᓯᔾᔪᑎᑕᖃᖅᐸ ᐃᒻᒥᓂᒃ ᐋᖅᑭᒡᓱᕐᓂᐊᖅᑐᒥᒃ, ᑲᑎᑎᕆᓂᕐᒥᒃ, ᐊᒻᒪ ᖃᐅᔨᓴᐃᓂᕐᒥᒃ ᐋᖅᑭᒡᑎᐊᖅᓯᒪᖕᒪᖔᑕ)? 

ᐊᑐᕐᓗᑎᒃ ᑖᒃᑯᓂᖓ ᑐᑭᒧᐊᒍᑎᐅᔪᓂᒃ, ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᑦ ᐃᓱᒪᒋᔭᐅᔪᓐᓇᖅᐳᑦ ᑐᓴᒐᒃᓴᖃᐅᑦᑎᐊᕐᓂᖏᓐᓂᒃ 
ᐱᔾᔪᑎᒋᓪᓗᒍ ᐅᓄᖅᑐᐃᖅᓱᕐᖢᑎᒃ ᓈᓴᐃᓯᒪᖕᒪᑕ, ᖃᐅᔨᓴᐃᔾᔪᑎᑦ ᐊᖑᒻᒪᑎᑦᑎᐊᕐᖢᑎᒃ ᑐᓴᒐᒃᓴᓄᑦ ᓄᐊᑕᐅᓯᒪᔪᓄᑦ, ᐊᒻᒪᓗ 
ᖃᐅᔨᓴᐃᔾᔪᑎ ᐊᑑᑎᖃᑦᑎᐊᖅᓯᒪᓪᓗᓂ.  ᒪᕐᕉᖕᓂᒃ ᐱᐅᓯᔫᖕᓂᒃ, ᓇᓗᓇᐃᖅᓯᓚᐅᖅᑐᑦ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ 
ᑲᓇᑕ ᐅᓄᕐᓂᖅᐹᖑᔪᑦ ᓄᖑᑦᑎᕙᓪᓕᐊᖏᓪᓗᑎᒃ ᐱᔭᐅᔪᓐᓇᖅᑐᑦ (MSY), ᐊᒻᒪᓗ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ 
ᐊᑦᓛᓐᑎᒃ ᓇᑦᑎᖏᓐᓄᑦ ᒥᐊᓂᖅᓯᔪᑎᑦ (ASM) ᐋᖅᑭᒡᓯᒪᓂᖓᑦ ᖃᐅᔨᓴᖅᑕᐅᓚᐅᖅᑐᑦ ᓇᓗᓇᐃᖅᓯᒐᓱᐊᖅᑎᓪᓗᒋᑦ ᓇᓂ 
ᓇᓂᑦᑎᓯᖏᑦ ᐋᖅᑭᒡᑕᐅᓯᒪᔭᕆᐊᖃᕐᒪᖔᑕ, ᐊᒻᒪᓗ ᓈᒻᒪᒋᔭᐅᓗᑎᒃ ᐊᑦᑕᕐᓇᕐᓂᖏᑦ. ᑖᒃᑯᐊ ᐃᖃᓗᓕᕆᔨᒃᑯᑦ ᐊᒻᒪᓗ 
ᐃᒪᕕᓕᕆᔨᒃᑯᑦ ᑲᓇᑕ-MSY ᐋᖅᑭᒡᓱᖅᓯᒪᔭᖓᑦ ᐊᑐᖅᑐᖅ ᐅᔾᔨᖅᑐᕐᓗᑎᒃ ᐱᔭᐅᔪᓐᓇᖅᑐᓂᒃ ᑭᒡᓕᓕᐅᕆᓯᒪᓪᓗᑎᒃ ᐊᒻᒪᓗ ᑭᒡᓕᖓ 
ᓇᓗᓇᐃᖅᑕᐅᓯᒪᔪᖅ ᐅᓄᕐᓂᕆᔭᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ ᐊᔾᔨᖃᖅᐳᑦ 48%-ᒥᒃ ᐊᒻᒪᓗ 24%-ᖓᓂᒃ K, ᑖᓐᓇ ᑭᒡᒐᖅᑐᐃᔪᖅ 
ᐅᓄᕐᓂᖅᐹᒍᔪᓄᑦ ᐊᒡᒍᖅᑐᖅᓯᒪᓂᕐᓂ ᕿᓚᓗᒐᖃᕈᓐᓇᕐᓂᖏᓐᓂᒃ. ᑲᓇᖕᓇᖓᓂ ᑕᓯᐅᔭᕐᔪᐊᑉ, K ᒥᒃᓴᐅᓴᒃᑕᐅᓚᐅᖅᑐᖅ 
ᐅᓄᕐᓂᖃᖅᑐᒋᔭᐅᓪᓗᓂ 8,000-ᓂᒃ ᕿᓚᓗᒐᓂᒃ. ᐊᑐᕐᓗᑎᒃ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ ᐅᓄᕐᓂᖅᐹᖑᔪᑦ 
ᓄᖑᑦᑎᕙᓪᓕᐊᖏᓪᓗᑎᒃ ᐱᔭᐅᔪᓐᓇᖅᑐᑦ  ᐅᓄᕐᓂᖅᐹᖑᔪᓂᒃ ᓄᖑᑦᑎᕙᓪᓕᐊᖏᓪᓗᑎᒃ ᕿᓚᓗᒐᖅᑕᐅᔪᓐᓇᖅᑐᓂᒃ ᐱᐅᓯᖃᕐᓗᑎᒃ 
ᐊᒻᒪᓗ ᐅᔾᔨᖅᑐᕐᓗᑎᒃ ᑭᒡᓕᓕᐅᕆᓗᑎᒃ PRL ᐊᒻᒪᓗ ᑭᒡᓕᓕᐅᕆᓗᑎᒃ ᓇᓗᓇᐃᖅᓯᔾᔪᑎᑦ ᑭᒡᓕᖓᓂᒃ ᐋᖅᑭᒡᑕᐅᓗᑎᒃ 4,000-ᓄᑦ 
ᐊᒻᒪᓗ 2,000-ᓄᑦ ᕿᓚᓗᒐᕐᓄᑦ. ᒥᒃᓴᐅᓴᒃᓯᓯᒪᓪᓗᑎᒃ 3,400-ᓂᒃ ᕿᓚᓗᒐᕐᓂᒃ, ᕿᓚᓗᒐᑦ ᐅᔾᔨᖅᑐᖅᑕᐅᔭᕆᐊᖃᖅᑐᑦ 
ᐃᓗᐊᓃᑦᑐᑦ (ᐊᔾᔨᓐᖑᐊᖅ 6). ᕿᓚᓗᒐᖅᑕᐅᔪᑦ 26-ᓂᑦ 61-ᓄᑦ ᑎᑭᓪᓗᒍ ᐃᒻᒪᖄ 80 ᐳᓴᒋᒐᔭᖅᐸᐃᑦ ᐊᒻᒪᓗ 50 ᐳᓴᒋᒐᔭᖅᐸᐃᑦ 
ᑕᐃᒪᓐᓇ ᐅᑎᕐᔫᒥᔪᓐᓇᕋᔭᕐᒪᑕ ᐊᕐᕋᒍᑦ 50 ᐃᓗᐊᓂ (ᐊᔾᔨᓐᖑᐊᖅ 7). 

  
ᐊᔾᔨᖑᐊᖅ 7. ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ - ᐅᓄᕐᓂᖅᐹᖑᔪᑦ ᓄᖑᑦᑎᕙᓪᓕᐊᖏᓪᓗᑎᒃ 
ᐱᔭᐅᔪᓐᓇᖅᑐᑦ.  ᐃᒻᒪᖄ ᐅᓄᕐᓂᕆᔭᖏᑦ ᕿᓚᓗᒐᑦ ᐊᓂᒍᐃᔪᓐᓇᕋᔭᖅᑐᑦ ᐅᔾᔨᖅᑐᕆᐊᖃᕐᓂᕐᒥᒃ 4,000-ᓄᑦ 
ᕿᓚᓗᒐᕐᓄᑦ ᐊᕐᕌᒍᑦ 50 ᐃᓗᐊᓂ ᐊᓯᖏᓐᓄᑦ ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓂᑦ ᕿᓚᓗᒐᖅᑕᐅᖃᑦᑕᖅᑐᓂᑦ.  
ᐃᒻᒪᖄ ᐱᔭᐅᔪᓐᓇᖅᑐᑦ ᓇᓗᓇᐃᖅᑕᐅᔪᓐᓇᖅᑐᑦ ᐊᒻᒪᓗ ᐅᓄᖅᓯᒋᐊᕐᓗᑎᒃ 100−ᓂᒃ ᐳᓴᓐᑎᖓ 
ᖃᐅᔨᔭᐅᒐᓱᐊᖅᑎᓪᓗᒍ. 



ᑯᐸᐃᒡᒥ ᐊᒻᒪ ᑲᓇᑕᑉ ᕿᑎᐊᓂ ᐅᑭᐅᖅᑕᖅᑐᕐᓗ 

ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ ᐱᐅᓯᕆᔭᖓᑦ ᐊᑦᓛᓐᑎᒡᒥ ᓇᑦᑎᕐᓄᑦ ᒥᐊᓂᖅᓯᔾᔪᑏᑦ ᐱᔭᕐᓂᖏᑦᑐᓂᒃ 
ᐊᑐᖅᑕᐃᓕᒪᑎᑦᑎᖕᒪᑦ ᓇᓗᓇᐃᖅᓯᒐᓱᐊᖅᑦᑎᓪᓗᒋᑦ ᐊᑐᖅᑕᐅᓂᐊᖅᑐᒥᒃ K-ᒥᒃ ᓇᓗᓇᐃᖅᓯᓪᓗᑎᒃ ᐅᓄᕐᓂᖅᐹᖑᔪᓂᒃ 
ᐊᒡᒍᖅᑐᖅᓯᒪᓂᕐᒥ ᕿᓚᓗᒐᐅᔪᓂᒃ ᓈᓴᐃᓪᓗᑎᒃ ᑕᑯᔭᐅᔪᓂᒃ ᒥᒃᓴᐅᓴᒃᓯᖃᑦᑕᖅᑐᑦ (Nmax), ᐊᒻᒪ ᐋᖅᑭᒡᓯᔾᔪᑕᐅᓕᖃᑦᑕᖅᑐᖅ 
ᐅᔾᔨᖅᑐᕐᓗᑎᒃ ᐱᔭᐅᔪᓐᓇᖅᑐᑦ ᑭᒡᓕᖏᓐᓂᒃ ᐊᒻᒪᓗ ᑭᒡᓕᓕᐅᕆᓗᑎᒃ ᓇᓗᓇᐃᖅᓯᔾᔪᑎᑦ ᑭᒡᓕᖓᓂᒃ 70 ᐳᓴᓐᖑᓪᓗᓂ (N70) ᐊᒻᒪᓗ 
30% (N30) ᑕᐃᒪᓐᓇ ᑭᖑᓕᕇᖅᑕᕐᖢᑎᒃ Nmax. Nmax ᐅᓄᕐᓂᖏᑦ ᒥᒃᓴᐅᓴᒃᑕᐅᔪᑦ ᐅᓄᕐᓂᖃᑦᑐᒋᔭᐅᓪᓗᑎᒃ 6,600-ᓂᒃ 
ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᑦ. ᐊᑖᒍᑦ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ -ᐊᑦᓛᓐᑎᒃ ᓇᑦᑎᖏᓐᓄᑦ 
ᒥᐊᓂᖅᓯᔪᑎᑦ ᐱᐅᓯᖓ ᐊᑐᖅᑕᐅᓪᓗᓂ, ᐅᔾᔨᖅᑐᓗᑎᒃ ᐊᖑᔭᐅᔪᓐᓇᖅᑐᑦ ᐋᖅᑭᒡᑕᐅᖁᓪᓗᒍ ᐊᒻᒪᓗ ᑭᒡᓕᓕᐅᕆᓗᑎᒃ 
ᓇᓗᓇᐃᖅᓯᔾᔪᑎᑦ ᑭᒡᓕᖓᓂᒃ ᐋᖅᑭᒡᑕᐅᒐᔭᕐᖢᓂ ᕿᓚᓗᒐᖅᑕᐅᔪᓐᓇᖅᑐᑦ 4600-ᓂᒃ ᐅᓄᕐᓂᖃᕐᓗᑎᒃ ᐊᒻᒪᓗ 2000-ᖑᓗᑎᒃ 
ᐱᖃᑎᖏᑦ. ᒥᒃᓴᐅᓴᒃᑕᐅᓯᒪᔪᑦ ᐅᓄᕐᓂᖃᖅᑐᒋᔭᐅᓪᓗᑎᒃ 3,400-ᓂᒃ, ᕿᓚᓗᒐᑦ ᐊᒡᒍᖅᑐᖅᓯᒪᔪᑦ ᑖᒃᑯᐊ ᐅᔾᔨᖅᑐᕆᐊᖃᕐᕕᐅᑉ 
ᐃᓗᐊᓃᑦᑐᑦ.  ᕿᓚᓗᒐᖅᑕᐅᔪᓐᓇᖅᑐᑦ ᐊᒃᐸᓯᖕᓂᖅᓵᕐᔫᕗᑦ ᐅᓄᕐᓂᖏᑦ ᐊᑐᕐᖢᑎᒃ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ 
ᐊᑦᓛᓐᑎᒃ ᓇᑦᑎᖏᓐᓄᑦ ᒥᐊᓂᖅᓯᔪᑎᑦ ᐊᑐᖅᑕᐅᓐᖏᖔᕐᓗᓂ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ 
ᓄᖑᑦᑎᕙᓪᓕᐊᖏᓪᓗᑎᒃ ᐱᔭᐅᔪᓐᓇᖅᑐᑦ ᑭᒡᓕᖏᓐᓂᒃ ᑕᐃᒪᓐᓇᑦᓴᐃᓐᓇᖅ ᐅᑎᕐᔫᒥᑎᑕᐅᔪᓐᓇᕐᒪᑕ ᐅᓄᕐᓂᕆᔭᖏᑦ: ᕿᓚᓗᒐᖅᐸᑕ 
17-ᓂᒃ ᐊᒻᒪᓗ 50-ᓂᒃ ᐃᒪᖄ 80%-ᖓ ᐊᒻᒪᓗ 50%-ᐳᓴᓐᑎᒋᒐᔭᖅᑕᖓ ᕿᓚᓗᒐᑦ ᐅᓄᕐᓂᖏᑕ ᐱᕕᖃᖅᑎᑕᐅᓗᑎᒃ 
ᐅᑎᕐᔫᒥᔪᓐᓇᕐᓂᐊᕐᒪᑕ ᖁᓛᓄᐊᕐᓗᑎᒃ ᐅᔾᔨᖅᑐᕐᓗᑎᒃ ᐱᔭᐅᔭᕆᐊᖃᖅᑐᓂᑦ ᐅᓄᕐᓂᖅᓴᐅᓕᕐᓗᑎᒃ (ᐊᔾᔨᓐᖑᐊᖅ 8) ᐃᓗᐊᓂ 
ᐊᕐᕌᒍᑦ 50. 

 
ᐊᔨᓐᖑᐊᖅ 8. ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ -  ᐊᑦᓛᓐᑎᒡᒥ ᓇᑦᑎᕐᓄᑦ ᒥᐊᓂᖅᓯᔾᔪᑎᑦ ᓴᓇᒪᓂᖓ. 
ᐊᔪᕐᓇᕋᔭᖏᑦᑐᖅ ᕿᓚᓗᒐᑦ ᐅᓄᖅᓯᕚᓪᓕᖅᐸᑕ ᐅᔾᔨᖅᑐᕐᓗᑎᒃ ᐱᔭᐅᔪᓐᓇᖅᑐᑦ 4,700) ᐊᕐᕌᒍᑦ ᖁᓕᑦ ᐊᓂᒍᖅᐸᑕ ᐊᓯᔾᔨᕐᓗᑎᒃ 
ᕿᓚᓗᒐᖅᑕᐅᔪᓐᓇᖅᑐᑦ ᐅᓄᕐᓂᕆᔭᖏᑦ ᑲᓇᖕᓇᖓᓂ ᑕᓯᐅᔭᕐᔪᐊᑉ.  ᑕᐃᒪᓐᓇ ᐅᓄᖅᓯᒋᐊᕈᓐᓇᖅᐸᓪᓚᐃᔪᑦ ᐊᒻᒪ ᓈᓴᐅᑎᑎᒍᑦ 
100-ᒥᓂᒃ ᐅᓄᖅᒋᐊᖅᑕᐅᒃᐸᑕ ᐳᓴᓐᑎᖓ ᖃᐅᔨᒐᒃᓴᐅᓕᕋᔭᖅᑐᖅ. 

ᐱᖓᖕᓇᖓᓂ ᑕᓯᐅᔭᕐᔪᐊᑉ ᕿᕐᓚᓗᒐᖏᓐᓄᑦ, ᐃᓱᒪᓕᐅᓚᐳᖅᑐᑦ ᑐᓴᒐᒃᓴᑭᓗᐊᕐᓂᖏᓐᓄᑦ ᐊᑐᐃᓐᓇᐅᔪᓂᒃ ᒫᓐᓇᐅᔪᖅ, 
ᑐᓐᖓᕕᒋᓪᓗᒋᑦ ᒪᓕᒐᖏᑦ ᓇᓗᓇᐃᖅᑕᐅᓯᒪᔪᑦ ᖁᓛᓂ, ᐃᓕᖅᑭᖁᓪᓗᒋᑦ ᐅᓄᕐᓂᕆᔭᖏᓐᓄᑦ ᐆᒃᑐᕋᐅᑎᓕᐊᓄᑦ 
ᓇᓗᓇᐃᖅᓯᔾᔪᑎᖃᖅᑐᓄᑦ ᐅᓄᕐᓂᕆᔭᖏᑦ ᖃᓄᐃᓕᖓᖕᒪᖔᑕ. ᐊᑐᓐᖏᖔᕐᖅᑐᑦ ᑲᑎᓐᖓᔪᓂᒃ ᓄᓈᖅᑕᐅᔪᓐᓇᖅᑐᑦ ᒃᒡᓕᖓᓂᒃ 
ᒥᒃᓴᐅᓴᒃᓯᓚᐅᖅᑐᑦ ᐊᑐᕐᓗᑎᒃ 2015-ᒥ ᖃᖓᑕᓲᒃᑯᑦ ᓈᓴᐃᔾᔪᑎᕕᓂᕐᓂᒃ ᐅᓄᕐᓂᖏᓐᓂᒃ ᒥᒃᓴᐅᓴᒃᓯᑎᓪᓗᒋᑦ ᐊᒻᒪᓗ ᐱᔭᐅᔪᓐᓇᖅᑐᑦ 
ᐅᓄᕐᓂᕆᔭᖏᓐᓂᒃ ᐱᐅᓯᕐᒥᒃ ᐊᑐᖅᑎᓪᓗᒋᑦ: 

𝑃𝑃𝑃𝑃𝑃𝑃 = 0.5 × 𝑃𝑃𝑚𝑚𝑚𝑚𝑚𝑚 × 𝐹𝐹𝑅𝑅 × 𝑁𝑁𝑚𝑚𝑚𝑚𝑚𝑚 

ᑕᐃᒪᓕ ᐃᒪᐃᓕᖓᒃᐸᑦ Rmax ᐊᔾᔨᖃᕐᓗᓂ ᐅᓄᕐᓂᖅᐹᖑᔪᓂᒃ ᐅᓄᖅᓯᕙᓪᓕᐊᓂᕆᔭᖏᓐᓂᒃ ᕿᓚᓗᒐᐃᑦ, ᐅᓄᕐᓂᕆᔭᖏᑦ 0.04, 
FR   ᐅᑎᕐᔫᒥᑎᑕᐅᓂᖏᑕ ᐅᓄᕐᓂᕆᔭᖏᑦ (ᐊᑯᓐᓂᐊᓂ 0.1 ᐊᒻᒪᓗ 1), ᐊᒻᒪᓗ Nmin ᒥᒃᓴᐅᓴᒃᓯᔾᔪᑕᐅᕗᖅ ᐅᓄᕐᓂᕆᔭᖏᓐᓂᒃ 
ᐊᑐᕐᖢᑎᒃ 2− ᐳᓴᓐᑎᒥᒃ ᓯᐊᒻᒪᒃᑎᖅᓯᒪᔭᖏᑦ ᐊᑐᖅᑕᐅᓪᓗᑎᒃ (Wade 1998). ᑖᓐᓇ ᐊᑐᖅᑕᐅᓚᐅᖅᑐᖅ FR ᑐᓐᖓᕕᖃᖅᑐᖅ 
ᑐᑭᓯᒪᔭᐅᔪᓂᒃ ᕿᓚᓗᒐᑦ ᖃᓄᐃᓕᖓᖕᒪᖔᑕ (ᐊᔾᔨᓐᖑᐊᖅ 4) 

ᐊᔾᓐᖑᐊᖅ 4. ᑐᑭᒧᐊᒍᑕᐅᓂᐊᕐᓗᑎᒃ ᒪᓕᒐᕆᔭᐅᖁᔭᐅᔪᑦ ᐊᔾᔨᒌᖏᑦᑐᓄᑦ ᐅᑎᕐᔫᒥᑎᑦᑎᓂᕐᒧᑦ ᐱᔾᔪᑕᐅᔪᑦ ᐊᑐᖅᑕᐅᔪᓐᓇᖅᑐᑦ 
ᑲᓇᑕᒥ. 

 
ᐅᓄᕐᓂᖏᑕ 

ᐊᓯᔾᔨᖅᐸᓪᓕᐊᓂᖏᑦ 
ᐆᒃᑑᑏᑦ ᐱᔾᔪᑎᖏᑦ 

1 ᐅᓄᕐᓂᖏᑦ, ᐅᓄᖅᓯᕙᓪᓕᐊᔪᑦ 
ᐅᕝᕙᓘᓐᓃᑦ  ᓱᕐᕌᖏᑦᑐᑦ; 

ᐅᐊᓕᓂᐅᑉ ᑕᕆᐅᖓ 

ᕿᓚᓗᒐᖏᑦ ᖃᑯᖅᑕᑦ 

ᐅᓄᖅᑐᑦ, ᓈᓴᖅᑕᐅᖃᑦᑕᖅᑐᑦ 
ᐊᑯᓚᐃᑦᑐᒃᑯᑦ, ᐊᓯᖏᓐᓂᒃ 
ᑐᓴᒐᒃᓴᓂᒃ ᐱᑕᖃᕐᒥᔪᖅ ᐊᑐᐃᓐᓇᓂᒃ 

0.75 ᐅᓄᖅᑐᑦ, ᑐᓴᒐᒃᓴᑭᑦᑐᑦ ᐱᖓᖕᓇᖓᓂ ᑕᓯᐅᔭᕐᔪᐊᑉ 

ᕿᓚᓗᒐᖏᑦ ᖃᑯᖅᑕᑦ 

ᐅᓄᖅᑐᑦ, 
ᓈᓴᖅᑕᐅᓗᐊᖅᓯᒪᖏᑦᑐᑦ 

0.5 ᐅᓄᖅᑐᑦ, ᐃᓄᐃᓴᒡᓕᕙᓪᓕᐊᔪᑦ 
ᐅᕝᕙᓘᓐᓃᑦ ᖃᐅᔨᒪᔭᐅᖏᑦᑐᑦ 

ᖁᑦᑎᒃᑐᕐᒥᐅᑦ ᕿᓚᓗᒐᖏᑦ 

ᖃᑯᖅᑕᑦ 

ᐅᓄᖅᑐᑦ, ᑐᓴᒐᒃᓴᖃᓗᐊᖏᑦᑐᑦ 

0.25 ᐅᓄᖏᑦᑐᑦ, ᐅᓄᖅᓯᕙᓪᓕᐊᔪᑦ 
ᐅᕝᕙᓘᓐᓃᑦ ᓱᕐᕌᖏᑦᑐᑦ 

ᑲᓇᖕᓇᖓᓂ ᑕᓯᐅᔭᕐᔪᐊᑉ 

ᕿᓚᓗᒐᖏᑦ ᖃᑯᖅᑕᑦ 

ᐅᓄᖏᑦᑐᑦ, ᓱᕐᕌᖏᑦᑐᑦ 
ᐅᓄᕐᓂᖏᑦ 

0.1 ᐅᓄᖏᑦᑐᑦ, ᐅᓄᖅᓯᕙᓪᓕᐊᔪᑦ 
ᐅᕝᕙᓘᓐᓃᑦ ᖃᐅᔨᒪᔭᐅᖏᑦᑐᑦ 

ᐃᒃᑲᑦᑐᔮᖓᓂ ᕿᓚᓗᒐᖏᑦ 
ᖃᑯᖅᑕᑦ 

ᐅᓄᖏᑦᑐᑦ, 
ᐃᓄᐃᓴᒡᓕᕙᓪᓕᐊᔫᔮᖅᑐᑦ 
ᐅᕝᕙᓘᓐᓃᑦ ᖃᔨᐅᒪᔭᐅᖏᑦᑐᑦ 

ᐱᖓᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᑦ ᐅᓄᖅᑑᕗᑦ, ᑭᓯᐊᓂᓕ ᐱᖓᓱᐊᖅᑎ ᓈᓴᖅᑕᐅᓯᒪᔪᑦ ᐅᓄᕐᓂᖏᑦ ᒥᒃᓴᐅᓴᒃᑕᐅᓯᒪᓪᓗᑎᒃ 
ᑕᐃᒪᓐᖓᓂᑦ ᕿᑎᐊᓂᑦ 1980-ᖏᓐᓂ. ᓈᒻᒪᒃᑲᔭᖅᑐᖅ ᐊᑐᖅᑕᐅᒍᓂ FR ᐅᓇᐅᒐᔭᖅᑐᖅ 0.75.  ᑐᓐᖓᕕᒋᓪᓗᒋᑦ 2015-ᒥ 
ᓈᓴᖅᑕᐅᓪᓗᑎᒃ ᒥᒃᓴᐅᓴᒃᑕᐅᓂᑯᑦ ᐅᓄᕐᓂᖃᖅᑐᒋᔭᐅᓚᐅᖅᐳᑦ 54,473 (CV=0.098), Nmin ᐅᓇᓚᐅᖅᑐᖅ 50,203, 
ᓴᖅᑭᑦᑎᓪᓗᑎᒃ ᐅᔾᔨᖅᑐᕐᓗᑎᒃ ᐱᔭᐅᔪᓐᓇᖅᑐᑦ ᐅᓄᕐᓂᖏᓐᓂᒃ =753, ᐅᑎᕐᔫᒥᓂᕆᔭᖏᑦ ᐅᓄᕐᓂᖃᕋᔭᖅᑐᑦ 0.75-ᒥᒃ.  ᐊᑐᕈᑎᒃ 
ᐱᐅᓯᐅᔪᒥᒃ ᐅᔾᔨᖅᑐᕆᐊᖃᕐᓂᒃᑯᑦ, ᑲᑎᓪᓗᒋᑦ ᓄᓈᖅᑕᐅᔪᓐᓇᖅᑐᑦ ᐅᓄᕐᓂᖏᑦ ᒥᒃᓴᐅᓴᒃᑕᐅᓯᒪᕗᑦ ᐃᒪᓐᓇ TALC=PBR-
ᐃᓘᓐᓇᖏᑦ ᕿᓚᓗᒐᑦ ᐃᓄᖕᓄᑦ ᑐᖁᑕᐅᔪᑦ), ᐱᖃᓯᐅᔾᔨᓯᒪᓪᓗᑎᒃ ᐃᑭᓕᖅᑕᐅᔪᓂᒃ ᐊᒻᒪᓗ ᐊᓯᖑᔨᔭᐅᔪᓂᒃ (SL). ᒫᓐᓇᐅᔪᖅ 
ᐅᖃᐅᑕᐅᖃᑦᑕᖅᑐᑦ ᕿᓚᓗᒐᖅᑕᐅᔪᕕᓂᕐᓄᑦ 2−015-ᖑᑎᓪᓗᒍ, ᐊᕐᕌᓂᓗ ᕿᓚᓗᒐᖅᑕᐅᔪᕕᓂᑦ ᓈᓴᐅᑎᖏᑦ ᐊᑐᐃᓐᓇᐅᓪᓗᑎᒃ 
495-ᖑᔪᑦ ᐱᖓᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖅᑕᐅᔪᑦ. ᐊᑐᖅᑕᐅᓪᓗᑎᒃ ᐃᑭᓕᖅᑕᐅᔪᑦ ᐊᒻᒪᓗ ᐊᓯᐅᔨᔭᐅᓂᑯᑦ 
ᐅᓄᕐᓂᖃᖅᑎᑕᐅᓪᓗᑎᒃ 1.18-ᓂᒃ ᕿᓚᓗᒐᕐᓂᒃ (ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ 2008), ᒫᓐᓇᐅᔪᖅ 
ᕿᓚᓗᒐᖅᑕᐅᖃᑦᑕᖅᑐᑦ ᐅᓄᕐᓂᖃᖅᑐᑦ 584-ᓂᒃ, ᑖᒃᑯᐊ ᐊᒃᐸᓯᖕᓂᖅᓴᐃᑦ ᐅᔾᔨᖅᑐᕐᓗᑎᒃ ᕿᓚᓗᒐᖅᑕᐅᔪᓐᓇᖅᑐᓄᑦ 
ᒥᒃᓴᐅᓴᒃᑕᐅᓯᒪᔪᓂᑦ 753-ᓂᒃ ᐱᔪᓐᓇᖅᑎᑦᓯᖕᒪᑕ ᐊᑐᕐᓗᑎᒃ FR 0.75-ᖓᓂᑦ. 



ᑯᐸᐃᒡᒥ ᐊᒻᒪ ᑲᓇᑕᑉ ᕿᑎᐊᓂ ᐅᑭᐅᖅᑕᖅᑐᕐᓗ 
ᕿᓚᓗᒐᒐᒃᓴᓄᑦ ᐅᖃᐅᔾᔨᒋᐊᕈᑦ ᑲᓇᖕᓇᖓᓂ 
ᐱᓇᖕᓇᖓᓂᓗ ᑕᓯᐅᔭᕐᔪᐊᑉ ᕿᓚᓗᒐᖏᓐᓂᑦ 

ᖃᐅᔨᒪᔭᐅᑦᑎᐊᖏᑦᑐᑦ 

ᕿᓚᓗᒐᐃᑦ ᐊᒡᒍᖅᑐᖅᓯᒪᐅᖅᑐᑦ ᑕᓯᐅᔭᕐᔪᐊᕐᒥ/ᔭᐃᒻᔅ ᕼᐃᒥᓗ ᐊᐅᕙᒃᑯᑦ ᓇᔪᒐᖏᑦ ᐊᑐᖅᑕᐅᓪᓗᑎᒃ.  ᐊᔾᔨᒌᖏᑦᑐᑦ 
ᕿᒥᕐᕈᓇᒃᑕᐅᖃᑦᑕᕐᓂᒃᑯᑦ ᐃᑲᔪᖅᑐᐃᓯᒪᕗᑦ ᐊᐅᔭᒃᑯᑦ ᓇᔪᒐᖏᓐᓂᒃ ᐱᓕᕆᐊᖃᖅᑎᓪᓗᒋᑦ. ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᑦ 
ᓇᓗᓇᐃᖅᑕᐅᓯᒪᔪᑦ ᖃᐅᔨᓴᖅᑕᐅᓪᓗᑎᒃ ᓇᑭᓐᖓᔭᐅᖕᒪᖔᑕ ᐊᑐᕐᖢᑎᒃ mitochondrial haplotype ᖃᐅᔨᓴᐅᑎᓂᒃ 
ᖃᐅᔨᓴᖅᑕᐅᓪᓗᑎᒃ ᐃᓚᓐᖓᖅᑎᖅᑕᐅᖃᑦᑕᓚᐅᖅᑐᑦ ᐊᖑᓇᓱᒃᑎᓂᑦ ᕿᓚᓗᒐᕌᖓᑕ ᑕᐅᕙᓐᖓᑦ Little Whale-ᒥ ᐊᒻᒪᓗ 
ᓇᔅᑕᐴᑲ ᑰᖓᓂᑦ.  ᐃᓱᒪᒋᔭᐅᕗᑦ ᕿᓚᓗᒐᑦ ᑕᑯᔭᐅᖃᑦᑕᖅᑐᑦ ᐊᐅᔭᒃᑯᑦ ᓈᓴᐃᑎᓪᓗᒋᑦ ᐃᒫᖓᓂ ᑲᓇᖕᓇᖓᑕ ᑕᓯᐅᔭᕐᔪᐊᑉ 
ᐊᔾᔨᑦᑎᐊᖓᓂᒃ ᐊᐅᖏᑦ ᐃᓗᓕᖃᖅᑐᑦ ᖃᐅᔨᓴᖅᑕᐅᓚᐅᖅᑐᓂᑦ ᒪᕐᕉᖕᓂᑦ ᓯᒡᔭᖅᐸᓯᖓᓂ ᑲᓇᖕᓇᖓᓂ ᑕᓯᐅᔭᕐᔪᐊᑉ ᑰᖓᓂ.  
ᑕᐃᒪᓕ ᐊᐅᖏᑕ ᐃᓗᓕᖏᑦ ᑖᒃᑯᐊ ᕿᓚᓗᒐᑦ ᑕᑯᔭᐅᓯᒪᔪᑦ ᐃᒪᖓᓂ ᑕᓯᐅᔭᕐᔪᐊᑉ ᐊᔾᔨᒋᖏᑉᐸᒋᑦ, ᐃᒻᒪᖄ ᐊᒃᐸᓯᓗᐊᖅᑐᒥᒃ 
ᒥᒃᓴᐅᓴᒃᑕᐅᕗᑦ ᐊᒃᑐᐃᓂᕆᒐᔭᖅᑕᖓ ᕿᓚᓗᒐᕋᓱᐊᖃᑦᑕᖅᑎᓪᓗᒋᑦ ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓂᑦ. 
ᖃᐅᔨᓴᐃᒃᑲᓐᓂᕆᐊᖃᖅᑐᑦ ᑐᑭᓯᑦᑎᐊᕐᓂᖅᓴᐅᖁᓪᓗᒋᑦ ᐃᓚᒌᒃᑲᓗᐊᕐᒪᖔᑕ ᐊᒻᒪᓗ ᓄᒃᑕᕐᓂᕆᔭᖏᓐᓂᒃ ᕿᓚᓗᒐᑦ ᖃᐅᔨᓴᐃᓗᑎᒃ 
ᐊᐅᔭᒃᑯᑦ ᑲᓇᖕᓇᖓᓂ ᑕᓯᐅᔭᕐᔪᐊᑉ, ᐱᓗᐊᖅᑐᒥᒃ ᑕᑯᔭᐅᖃᑦᑕᖅᑐᑦ ᐃᒪᖓᓂ ᓯᒡᔭᖅᐸᓯᐅᖏᑦᑐᒥ ᑕᓯᐅᔭᕐᔪᐊᑉ.ᖃᖓᑕᓲᒃᑯᑦ 
ᓈᓴᖅᑕᐅᔪᑦ ᕿᓚᓗᒐᑦ ᑕᑯᒃᓴᐅᔪᑦ ᐃᒪᐅᑉ ᖄᖓᓂ ᐅᓄᕐᓂᖏᑦ ᐋᖅᑭᒋᐊᖅᑕᐅᖃᑦᑕᖅᑐᑦ ᐱᖃᓯᐅᑎᔭᐅᓂᐊᕐᒪᑕ ᐊᖅᑲᐅᒪᔪᑦ 
ᕿᓚᓗᒐᑦ.  ᑲᓇᖕᓇᖓᓂ ᑕᓯᐅᔭᕐᔪᐊᑉ ᐊᒻᒪᓗ ᔭᐃᒻᔅ ᐸᐃᒥᓯ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ ᐋᖅᑭᒋᐊᖅᑕᐅᖃᑦᑕᖅᐳᑦ 
ᐊᑐᕐᖢᑎᒃ ᐋᖅᑭᒡᓯᒋᐊᕈᑎᒥᒃ ᓈᓴᐅᑎᒥᒃ ᐱᔭᐅᓯᒪᔪᒥᒃ ᓴᐃᓐ ᓗᐊᕋᓐᔅ ᑰᖓᓂ ᐃᒃᑲᑦᑐᔮᒦᑎᓪᓗᒋᑦ ᒥᒃᓴᐅᓴᒃᑕᐅᓪᓗᑎᒃ ᐅᓄᕐᓂᕆᔭᖏᑦ 
ᑕᑯᒃᓴᐅᔪᑦ 0.478-ᖑᓪᓗᑎᒃ.  ᑖᒃᑯᐊ ᐱᔾᔪᑎᖏᑦ ᐊᑐᖅᑕᐅᓪᓗᑎᒃ ᑕᐃᒃᑯᓄᖓᓕᒫᖅ ᑲᖓᑕᓲᒃᑯᑦ ᓈᓴᖅᑕᐅᓂᑯᓄᑦ 
ᒥᒃᓴᐅᓴᒃᑕᐅᓯᒪᔪᓄᑦ, ᑭᓯᐊᓂᓕ ᐋᖅᑭᒋᐊᕈᑎᖏᑦ ᐊᑐᖅᑕᐅᔭᕆᖃᖅᑐᑦ ᑐᓐᖓᕕᒋᓗᒋᑦ ᓈᓚᐅᓯᖅᑕᐅᓯᒪᔪᑎᒍᑦ 
ᖃᐅᔨᓵᖑᖃᑦᑕᖅᓯᒪᔪᑦ ᑲᓇᖕᓇᖓᓂ ᑕᓯᐅᔭᕐᔪᐊᑉ ᐊᕐᕌᒍᒥ ᓈᓴᐃᑎᓪᓗᒋᑦ ᖃᖓᑕᓲᒃᑯᑦ, ᑖᒃᑯᐊ ᐱᔾᔪᑎᒋᑦ ᐋᖅᑭᒋᐊᕈᑕᐅᔪᑦ 
ᐊᔾᔨᒌᖃᑦᑕᖏᑦᑐᑦ ᐊᒡᒍᖅᑐᖅᓯᖅᒪᓂᕐᓂ ᐊᑐᓂ ᐊᒻᒪ ᐊᕐᕌᒍᓂ ᐊᑐᓂ. 

ᑐᓴᒐᒃᓴᑭᓗᐊᕐᒪᑕ ᖃᕆᑕᐅᔭᒃᑰᖅᑐᓂᒃ ᑐᖁᕋᖃᑦᑕᕐᓂᖏᑕ ᕿᓚᓗᒐᑦ ᐱᓪᓗᒋᑦ, ᑖᒃᑯᐊ ᑭᒡᓕᓕᐅᕆᓯᒪᕗᑦ ᐆᒃᑐᕋᐅᑎᒃᓴᓄᑦ 
ᖃᐅᔨᓴᑕᐅᓗᑎᒃ ᕿᓚᓗᒐᕐᓄᑦ.  ᑕᑯᓐᓇᕆᐊᖅᓯᒪᔪᑦ ᓄᓇᒥ ᕿᓚᓗᒐᕐᓂᒃ ᐃᑭᓕᖅᑕᐅᔪᓂᒃ ᐊᒻᒪᓗ ᑐᖁᑕᐅᔪᓂᒃ, ᑭᓯᐊᓂᓕ 
ᐱᔭᐅᔪᓐᓇᕐᓂᖏᑦᑐᓂᒃ ᐊᓐᓇᐃᔭᐅᔪᓂᒃ, ᐊᒻᒪ ᖃᐅᔨᒪᒍᑎᒃ ᐃᑲᔪᕐᓂᖃᕋᔭᖅᑐᖅ ᑕᒪᑐᒧᖓ.  ᑐᓴᒐᒃᓴᑦ ᓇᓗᓇᐃᖅᓯᓯᒪᓪᓚᕆᒃᑐᑦ 
ᐅᑭᐅᖏᓐᓂᒃ ᕿᓚᓗᒐᑦ ᐊᒡᒍᖅᑐᖅᓯᒪᓂᕐᒦᑦᑐᑦ ᐊᒻᒪᓗ ᐅᓄᕐᓂᕆᔭᖏᑦ ᕿᓚᓗᒐᖅᑕᐅᖃᑦᑕᖅᑐᑦ ᐱᖓᖕᓇᖓᓂ ᑕᓯᐅᔭᕐᔪᐊᑉ 
ᑐᓴᒐᒃᓴᖏ ᐱᓯᒪᔭᐅᖏᒻᒪᑕ. ᑖᒃᑯᐊ ᐃᓚᓕᐅᑎᖃᑦᑕᕐᒪᑕ ᖃᐅᔨᒪᔭᐅᖏᑦᑐᓄᑦ. 

ᖃᐅᔨᔭᐅᔪᑦ ᐊᒻᒪᓗ ᐅᖃᐅᔾᔨᒋᐊᕈᑏᑦ 

ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᑦ ᐊᒡᒍᖅᑐᖅᓯᒪᓂᕐᒥ ᓱᕐᕌᓗᐊᖏᑦᑐᑦ, ᒥᒃᓴᐅᓴᒃᑕᐅᓯᒪᔪᑦ ᐅᓪᓗᒥ 3,400-ᖑᓂᕋᖅᑕᐅᓪᓗᑎᒃ. 
ᕿᓚᓗᒐᖅᑕᐅᖃᑦᑕᓚᐅᖅᑐᑦ ᑭᖑᓂᑦᑎᓐᓂ 50%-ᖏᓐᓂᒃ ᐃᓄᐃᓴᒡᓕᕙᓪᓕᐊᓇᑎᒃ ᐊᕐᕌᒎᑦ ᖁᓕᑦ (10) ᐃᓗᐊᓂ. ᑖᓐᓇ 
ᐱᐅᓯᐅᔪᖅ ᐊᑐᕐᓗᒍ ᐅᓄᖅᓯᕙᓪᓕᐊᑎᑦᑎᖏᒻᒪᑦ ᕿᓚᓗᒐᕐᓂᒃ ᐊᒻᒪ ᐱᖃᓯᐅᔾᔨᓯᒪᔪᖅ ᐋᖅᑭᒋᐊᕐᕕᖃᕈᓐᓇᕐᓂᐊᕐᒪᑕ 
ᖃᐅᔨᔭᐅᔪᓐᓃᖅᐸᑕ ᖃᐅᔨᓴᐃᓂᒃᑯᑦ ᒥᒃᓴᐅᓴᒃᓯᓯᒪᑎᓪᓗᒋᑦ, ᑐᖁᕋᖅᑐᑦ ᐅᓄᓚᐅᕐᒪᑕ ᑕᐃᒪᐃᒐᔪᖏᒃᑲᓗᐊᖅᑎᓪᓗᒍ, ᐅᕝᕙᓘᓐᓃᑦ 
ᓯᓚᕐᓂᕐᓗᖕᒧᑦ.  ᐅᔾᔨᖅᑐᕐᓗᑎᒃ ᐱᐅᓯᐅᔪᑦ ᒥᐊᓂᖅᓯᔾᔪᑎᓄᑦ ᐋᖅᑭᒡᓯᒪᓂᖓᓄᑦ ᓇᓗᓇᐃᖅᑕᐅᓯᒪᕗᑦ ᐅᑯᓇᓂ ᑎᑎᖅᑲᓂ 
ᓴᓇᔭᐅᓯᒪᕗᑦ ᐱᓕᕆᕕᐅᑉ ᐃᓗᐊᓂ ᐊᑐᖅᑕᐅᖃᑦᑕᕐᓂᐊᕐᒪᑕ. ᒥᐊᓂᖅᓯᓂᕐᒧᑦ ᑐᕌᒑᒃᓴᖏᑦ ᐊᒻᒪᓗ ᐊᑦᑕᕐᓇᕐᓂᕆᔪᓐᓇᖅᑕᖏᓐᓄᑦ 
ᑐᑭᒧᐊᒃᑎᑕᐅᕗᑦ ᑕᒪᑐᒧᖓ ᐊᐅᓚᓂᐅᔪᒧᑦ ᐱᖃᓯᐅᔾᔨᖁᓪᓗᒋᑦ ᒥᐊᓂᖅᓯᔨᐅᔪᑦ ᐊᖓᔪᖅᑲᐅᑎᑦ ᐊᒻᒪᓗ ᑐᓴᕋᓱᐊᕐᕕᖃᖁᓪᓗᒋᑦ 
ᑎᒍᒥᐊᖅᑎᐅᔪᓂᒃ ᐱᔪᓐᓇᐅᑎᓂᒃ.  ᑐᓴᕋᓱᐊᕐᕕᖃᕐᓗᑎᒃ ᐊᐅᓚᑦᓯᖃᑎᒌᖑᔪᓄᑦ ᐊᒻᒪᓗ ᑭᒡᖓᖅᑐᐃᔨᐅᔪᓄᑦ ᓄᓇᖃᖅᑳᖅᓯᒪᔪᑦ 
ᑎᒥᖁᑎᖏᓐᓄᑦ ᑐᓴᕆᐊᕐᕕᐅᔭᕆᐊᖃᕐᒪᑕ ᐊᑐᓕᖅᑎᑦᑎᓚᐅᖏᓐᓂᖏᓐᓂ ᓄᑖᓂᒃ ᒥᐊᓂᖅᓯᔾᔪᑎᒃᓴᓄᑦ ᐋᖅᑭᒡᓯᒪᔾᔪᑎᓂᒃ 
ᑭᖑᕝᕕᖅᓯᔾᔪᑕᐅᓂᐊᖅᑐᓂᒃ ᐅᓪᓗᒥ ᐊᑐᖅᑕᐅᔪᓄᑦ. 

ᐅᔾᔨᖅᑐᕐᓗᑎᒃ ᐱᐅᓯᐅᔭᕆᐊᖃᖅᑐᑦ ᓴᓇᔭᐅᓚᐅᖅᓯᒪᔪᖅ ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓄᑦ ᐊᑐᖅᑕᐅᓂᐊᕐᒪᑦ.  ᑖᔅᓱᒪ 
ᐋᖅᑭᒡᓱᖅᓯᒪᓂᕆᔭᖓ ᓇᓗᓇᐃᖅᓯᓯᒪᕗᖅ ᕿᓚᓗᒐᐃᑦ ᐅᓄᕐᓂᖏᑦ ‘ᐅᔾᔨᖅᑐᕆᐊᖃᖅᑐᑦ’ ᐃᓗᐊᓃᒻᒪᑕ.  ᐅᓂᒃᑳᓕᐊᖑᕙᒃᑐᑦ 
ᕿᓚᓗᒐᖅᑕᐅᔪᓄᑦ ᐃᓄᐃᓴᒡᓕᒋᐊᖃᕐᒪᑕ ᒪᓕᓕᕐᓗᑎᒃ ᐅᓄᕐᓂᕆᔭᖏᓐᓄᑦ 17-61 ᑲᓇᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓄᑦ, 
ᒪᓕᒡᓗᒋᑦ ᐅᑎᕐᔫᒥᑎᑕᐅᔪᓐᓇᕐᒪᖔᑕ ᐊᒻᒪᓗ ᒥᐊᓂᖅᓯᔾᔪᑎᓄᑦ ᐋᖅᑭᒡᓯᒪᓂᕆᔭᖓ ᐊᑐᓕᖅᑎᑕᐅᓗᓂ, ᕿᓚᓗᒐᐃᑦ ᐅᑎᕐᔫᒥᖁᓪᓗᒋᑦ 
ᐅᓄᕐᓂᕆᔭᖏᑦ ᖃᓄᐃᑦᑐᓐᓃᕐᓗᑎᒃ ᐃᓗᐊᓂ ᐊᕐᕌᒍᑦ 50. 

ᐱᖓᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᑦ ᒫᓐᓇᐅᔪᖅ ᐅᓄᕐᓂᖏᑦ ᒥᒃᓴᐅᓴᒃᑕᐅᓯᒪᕗᑦ 54,500-ᖑᔪᕆᔭᐅᓪᓗᑎᒃ.  ᐅᔾᔨᖅᑐᕐᓗᑎᒃ 
ᕿᓚᓗᒐᕋᓱᐊᕐᓂᕐᒧᑦ ᐱᐅᓯᐅᔪᒥᒃ ᐊᑐᓚᐅᖅᑐᑦ ᐋᖅᑭᒡᓱᐃᓕᖅᑎᓪᓗᒋᑦ ᐅᓄᕐᓂᕆᓂᐊᖅᑕᖏᓐᓂᒃ ᑲᑎᓪᓗᒋᑦ ᓄᓈᖅᑕᐅᔪᓐᓇᖅᑐᑦ 
ᕿᓚᓗᒐᖅᑕᐅᓗᑎᒃ.  ᑖᓐᓇ ᐅᔾᔨᖅᑐᕐᓗᑎᒃ ᐱᐅᓯᐅᔪᖅ ᐊᑐᖅᑕᐅᓪᓗᓂ 753-ᓂᒃ ᕿᓚᓗᒐᕈᓐᓇᖅᑎᑦᓯᔪᖅ ᐊᑐᕐᓗᑎᒃ 
ᐅᑎᕐᔫᒥᑎᑕᐅᓂᖏᓐᓄᑦ ᐅᓄᕐᓂᕆᔭᖓᓂᒃ 0.75-ᒥᒃ.  ᒫᓐᓇᐅᔪᖅ ᐊᑐᖅᑕᐅᔪᑦ ᐅᓂᒃᑳᕆᔭᐅᓚᐅᖅᓯᒪᔪᑦ ᕿᓚᓗᒐᖅᑕᐅᖃᑦᑕᖅᓯᒪᔪᑦ 
ᐅᓄᕐᓂᖏᓐᓂᒃ ᐱᖓᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓂᑦ 2015-ᖑᑎᓪᓗᒍ, ᑭᖑᓕᖅᐹᖓᓂ ᐊᕐᕌᒎᒥ ᕿᓚᓗᒐᖅᑕᐅᔪᓄᑦ 



ᑯᐸᐃᒡᒥ ᐊᒻᒪ ᑲᓇᑕᑉ ᕿᑎᐊᓂ ᐅᑭᐅᖅᑕᖅᑐᕐᓗ 
ᕿᓚᓗᒐᒐᒃᓴᓄᑦ ᐅᖃᐅᔾᔨᒋᐊᕈᑦ ᑲᓇᖕᓇᖓᓂ 
ᐱᓇᖕᓇᖓᓂᓗ ᑕᓯᐅᔭᕐᔪᐊᑉ ᕿᓚᓗᒐᖏᓐᓂᑦ 

ᑭᒡᓕᓯᓂᐊᖅᑕᐅᓯᒪᔪᑦ ᐊᑐᐃᓐᓇᐅᕗᑦ, ᐅᑯᐊᖑᓪᓗᑎᒃ 495 ᕿᓚᓗᒐᖅᑕᐅᔪᑦ ᐱᖓᖕᓇᖓᓂᑦ ᑕᓯᐅᔭᕐᔪᐊᑉ.  ᐋᖅᑭᒋᐊᖅᑕᐅᓪᓗᑎᒃ 
2015-ᒥ ᐅᓂᒃᑳᓕᐊᖑᓚᐅᖅᑐᑦ ᕿᓚᓗᒐᖅᑕᐅᔪᓄᑦ ᐱᖃᓯᐅᑎᔭᐅᓪᓗᑎᒃ ᐃᑭᓕᖅᑕᐅᑐᐃᓐᓇᖅᑐᑦ ᐊᒻᒪᓗ ᐊᓯᐅᔨᔭᐅᔪᑦ, ᑖᒃᑯᐊ 
ᖃᓂᒋᔭᖓᓃᓕᓚᐅᖅᑐᑦ 584, ᑖᒃᑯᐊ ᐊᒃᐸᓯᖕᓂᖅᓴᐅᔪᑦ ᐅᔾᔨᖅᑐᕐᓗᑎᒃ ᐱᐅᓯᐅᔭᕆᐊᖃᖅᑐᑦ ᒥᒃᓴᐅᓴᒃᑕᐅᓯᒪᓂᖏᓐᓂᒃ. 

ᐊᓯᖏᑦ ᐃᓱᒪᒃᓴᖅᓯᐅᕈᑎᒃᓴᑦ  

ᕿᓚᓗᒐᑦ ᐊᐅᓪᓚᖃᑦᑕᖅᑐᑦ ᑲᑎᓐᖓᐅᕐᖢᑎᒃ. ᑲᑎᓐᖓᔪᓂᒃ ᕿᓚᓗᒐᖃᑦᑕᖅᑐᑦ ᐃᒻᒪᖄ ᑕᐃᒪᐃᓕᖓᑎᓪᓗᖏᑦ ᐊᑦᑕᕐᓇᕋᔭᖅᑐᖅ 
ᐃᓚᒌᓕᒫᓐ ᕿᓚᓗᒐᐃᑦ ᐱᔭᕆᔭᐅᓐᓂᖅᐸᑕ, ᑖᒃᑯᐊ ᐊᒃᑐᐃᓂᖃᕋᔭᕐᒪᑕ ᐊᐅᖏᑕ ᐊᔾᔨᒌᖏᓐᓂᕆᔭᖏᓐᓂᒃ ᐊᒻᒪᓗ 
ᖃᐅᔨᒪᓂᕆᔭᖏᓐᓂᒃ ᐊᖅᑲᓵᖃᑦᑕᖅᑕᖏᓐᓄᑦ ᐊᓯᐅᔨᑐᐃᓐᓇᕆᐊᖃᕐᒪᒋᑦ ᖃᐅᔨᒪᔪᓐᓃᕐᓗᓂᒋᑦ.  ᖃᐅᔨᒪᔭᖏᓐᓂᒃ ᑐᓂᓯᖃᑦᑕᕐᓂᖅ 
ᐊᑐᖅᑕᐅᖕᒪᑦ ᕿᑐᕐᖏᐅᕐᓂᖏᓐᓄᑦ.  ᐱᓇᖕᓇᖓᓂ ᑕᓯᐅᔭᕐᔪᐊᑉ ᓈᓴᖅᑕᐅᓯᒪᔪᑦ ᑭᒡᓕᖃᐅᕐᒪᑕ ᐊᒻᒪᓗ ᐅᓄᕋᑎᒃ.  
ᐱᓕᕆᔭᐅᒃᑲᓐᓂᕆᐊᖃᖅᑐᑦ ᑐᑭᓯᐅᒪᓂᖅᓴᐅᓕᕐᓂᐊᕐᒪᑕ ᕿᓚᓗᒐᑦ ᐃᒻᒥᖕᓄᑦ ᖃᓄᖅ ᐱᐅᓯᖃᕐᒪᖔᑕ ᑕᐅᕙᓂᕐᒥᐅᑕᐅᔪᑦ. 
ᐊᑕᐅᓯᓐᖑᕐᓂᐊᕐᒪᖔᑕ, ᒥᒃᓴᐅᓴᒃᓯᒪᔭᕗᑦ ᑐᖓᐅᑦᑎᓯᒪᒐᔭᖅᑐᑦ ᐱᖓᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᑕ. 

ᑐᓴᒐᒃᓴᓂᒃ ᐱᕝᕕᐅᔪᑦ 

ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᖅᑎᑦ ᐅᓂᒃᑳᓕᐊᖏᑦ ᐱᒋᐊᖅᓯᒪᔪᑦ ᐊᒃᑑᕙ 17-21 2016 ᐊᕐᕌᒍᑕᒫᓐ ᑲᑎᒪᓂᕆᔭᖏᑎᒍᑦ ᑲᓇᑕᒥ 
ᐃᒪᕐᒥᐅᑕᓂᒃ ᐊᒫᒪᒃᑎᐅᔪᓂᒃ ᑲᒪᔨᐅᔪᑦ ᕿᒥᕐᕈᔨᑦ ᑲᑎᒪᔨᕋᓛᖏᑦ (NMMPRC).  ᐃᓚᒃᑲᓐᓂᖏᑦ ᑎᑎᕋᖅᓯᒪᔪᑦ 
ᐅᖃᓕᒫᒐᓕᐅᕐᓂᐊᖅᑐᑦ ᑲᑎᒪᓂᕐᒥᓐᖔᖅᑐᒥᑦ ᑕᕝᕙᓐᖓᑦ ᐃᓕᔭᐅᓂᐊᖅᑐᑦ ᐃᑭᐊᖅᑭᕕᖓᓐᓄᑦ ᐃᖃᓗᓕᕆᔨᒃᑯᑦ ᐊᒻᒪᓗ 
ᐃᒪᕕᓕᕆᔨᒃᑯᑦ ᑲᓇᑕ ᑲᓇᑕᒥ (DFO) ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᕆᔨᑦ ᐋᖅᑭᒡᓱᖅᓯᒪᔭᖏᑦ ᐃᓕᔭᐅᖃᑦᑕᕐᓂᐊᖅᑐᑦ 
ᐊᑐᐃᓐᓇᕈᖅᐸᓪᓕᐊᓂᖏᑦ ᒪᓕᒡᓗᒋᑦ. 

